
Preface
Yorùbá at AionianBible.org/Preface

The Holy Bible Aionian Edition ® is the world’s first Bible un-translation! What is an un-
translation? Bibles are translated into each of our languages from the original Hebrew,
Aramaic, and Koine Greek. Occasionally, the best word translation cannot be found and
these words are transliterated letter by letter. Four well known transliterations are Christ,
baptism, angel, and apostle. The meaning is then preserved more accurately through
context and a dictionary. The Aionian Bible un-translates and instead transliterates
eleven additional Aionian Glossary words to help us better understand God’s love for
individuals and all mankind, and the nature of afterlife destinies.

The first three words are aiōn, aiōnios, and aïdios, typically translated as eternal
and also world or eon. The Aionian Bible is named after an alternative spelling of
aiōnios. Consider that researchers question if aiōn and aiōnios actually mean eternal.
Translating aiōn as eternal in Matthew 28:20 makes no sense, as all agree. The Greek
word for eternal is aïdios, used in Romans 1:20 about God and in Jude 6 about demon
imprisonment. Yet what about aiōnios in John 3:16? Certainly we do not question
whether salvation is eternal! However, aiōnios means something much more wonderful
than infinite time! Ancient Greeks used aiōn to mean eon or age. They also used the
adjective aiōnios to mean entirety, such as complete or even consummate, but never
infinite time. Read Dr. Heleen Keizer and Ramelli and Konstan for proofs. So aiōnios
is the perfect description of God's Word which has everything we need for life and
godliness! And the aiōnios life promised in John 3:16 is not simply a ticket to eternal life
in the future, but the invitation through faith to the consummate life beginning now!

The next seven words are Sheol, Hadēs, Geenna, Tartaroō, Abyssos, and Limnē Pyr.
These words are often translated as Hell, the place of eternal punishment. However,
Hell is ill-defined when compared with the Hebrew and Greek. For example, Sheol is
the abode of deceased believers and unbelievers and should never be translated as
Hell. Hadēs is a temporary place of punishment, Revelation 20:13-14. Geenna is the
Valley of Hinnom, Jerusalem's refuse dump, a temporal judgment for sin. Tartaroō is a
prison for demons, mentioned once in 2 Peter 2:4. Abyssos is a temporary prison for
the Beast and Satan. Translators are also inconsistent because Hell is used by the
King James Version 54 times, the New International Version 14 times, and the World
English Bible zero times. Finally, Limnē Pyr is the Lake of Fire, yet Matthew 25:41
explains that these fires are prepared for the Devil and his angels. So there is reason to
review our conclusions about the destinies of redeemed mankind and fallen angels.

The eleventh word, eleēsē, reveals the grand conclusion of grace in Romans 11:32.
Please understand these eleven words. The original translation is unaltered and a
highlighted note is added to 64 Old Testament and 200 New Testament verses. To help
parallel study and Strong's Concordance use, apocryphal text is removed and most
variant verse numbering is mapped to the English standard. We thank our sources at
eBible.org, Crosswire.org, unbound.Biola.edu, Bible4u.net, and NHEB.net. The Aionian
Bible is copyrighted with creativecommons.org/licenses/by/4.0, allowing 100% freedom
to copy and print, if respecting source copyrights. Check the Reader's Guide and read
at AionianBible.org, with Android, and with TOR network. Why purple? King Jesus’
Word is royal and purple is the color of royalty! All profits are given to CoolCup.org.



Lẹ́yìn tí ó ti lé ènìyàn jáde tán, ó fi àwọn kérúbù àti idà iná tí ó ń kọ mọ̀nàmọ́ná síwájú àti

sẹ́yìn láti ṣọ́ ọ̀nà tí ó lọ sí ibi igi ìyè, ní ìhà ìlà-oòrùn ọgbà Edeni.

Genesis 3:24



Genesis1

Genesis
1 Ní ìbẹ̀rẹ̀ ohun gbogbo Ọlọ́run dá àwọn ọ̀run

àti ayé. 2 Ayé sì wà ní rúdurùdu, ó sì ṣófo,

òkùnkùn sì wà lójú ibú omi, Ẹ̀mí Ọlọ́run sì ń

rábàbà lójú omi. 3 Ọlọ́run sì wí pé, “Jẹ́ kí ìmọ́lẹ̀

kí ó wà,” ìmọ́lẹ̀ sì wà. 4 Ọlọ́run rí i pé ìmọ́lẹ̀ náà

dára, ó sì ya ìmọ́lẹ̀ náà sọ́tọ̀ kúrò lára òkùnkùn.

5 Ọlọ́run sì pe ìmọ́lẹ̀ náà ní “ọ̀sán,” àti òkùnkùn

ní “òru.” Àṣálẹ́ àti òwúrọ̀ sì jẹ́ ọjọ́ kìn-ín-ní. 6

Ọlọ́run sì wí pé, “Jẹ́ kí òfúrufú kí ó wà ní àárín

àwọn omi, láti pààlà sí àárín àwọn omi.” 7

Ọlọ́run sì dá òfúrufú láti ya omi tí ó wà ní òkè

òfúrufú kúrò lára omi tí ó wà ní orí ilẹ̀. Ó sì rí

bẹ́ẹ̀. 8 Ọlọ́run sì pe òfúrufú ní “ọ̀run.” Àṣálẹ́ àti

òwúrọ̀ sì jẹ́ ọjọ́ kejì. 9 Ọlọ́run sì wí pé, “Jẹ́ kí omi

abẹ́ ọ̀run wọ́ papọ̀ sí ojú kan, kí ilẹ̀ gbígbẹ sì

farahàn.” Ó sì rí bẹ́ẹ̀. 10 Ọlọ́run sì pe ilẹ̀ gbígbẹ

náà ní “ilẹ̀,” àti àpapọ̀ omi ní “òkun.” Ọlọ́run sì

rí i wí pé ó dára. 11 Ọlọ́run sì wí pé, “Jẹ́ kí ilẹ̀ kí

ó hu ọ̀gbìn: ewéko ti yóò máa mú èso wá àti

igi tí yóò máa so èso ní irú tirẹ̀, tí ó ní irúgbìn

nínú.” Ó sì rí bẹ́ẹ̀. 12 Ilẹ̀ sì hù ọ̀gbìn: ewéko tí

ó ń so èso ní irú tirẹ̀, àti igi tí ń so èso, tí ó ní

irúgbìn nínú ní irú tirẹ̀. Ọlọ́run sì ri pé ó dára.

13 Àṣálẹ́ àti òwúrọ̀ sì jẹ́ ọjọ́ kẹta. 14 Ọlọ́run sì wí

pé, “Jẹ́ kí ìmọ́lẹ̀ kí ó wà ní ojú ọ̀run, láti pààlà sí

àárín ọ̀sán àti òru, kí wọn ó sì máa wà fún àmì

láti mọ àwọn àsìkò, àti àwọn ọjọ́ àti àwọn ọdún.

15 Kí wọn ó jẹ́ ìmọ́lẹ̀ ní ojú ọ̀run láti tan ìmọ́lẹ̀ sí

orí ilẹ̀.” Ó sì rí bẹ́ẹ̀. 16 Ọlọ́run dá ìmọ́lẹ̀ ńlá ńlá

méjì, ìmọ́lẹ̀ tí ó tóbi láti ṣe àkóso ọ̀sán àti ìmọ́lẹ̀

tí ó kéré láti ṣe àkóso òru. Ó sì dá àwọn ìràwọ̀

pẹ̀lú. 17 Ọlọ́run sì ṣe wọ́n lọ́jọ̀ sí ojú ọ̀run láti

máa tan ìmọ́lẹ̀ si orí ilẹ̀, 18 láti ṣàkóso ọ̀sán àti

òru àti láti pààlà sí àárín ìmọ́lẹ̀ àti òkùnkùn.

Ọlọ́run sì rí i pé ó dára. 19 Àṣálẹ́ àti òwúrọ̀ sì

jẹ́ ọjọ́ kẹrin. 20 Ọlọ́run sì wí pé, “Jẹ́ kí omi kí

ó kún fún àwọn ohun alààyè, kí àwọn ẹyẹ kí

ó sì máa fò ní òfúrufú.” 21 Nítorí náà Ọlọ́run

dá àwọn ẹ̀dá alààyè ńlá ńlá sí inú òkun, àwọn

ohun ẹlẹ́mìí àti àwọn ohun tí ń rìn ní onírúurú

tiwọn, àti àwọn ẹyẹ abìyẹ́ ní onírúurú tiwọn.

Ọlọ́run sì rí i pé ó dára. 22 Ọlọ́run súre fún wọn,

ó sì wí pé, “Ẹ máa bí sí i, ẹ sì máa pọ̀ sí i, ẹ kún

inú omi òkun, kí àwọn ẹyẹ náà sì máa pọ̀ sí i ní

orí ilẹ̀.” 23 Àṣálẹ́ àti òwúrọ̀ sì jẹ́ ọjọ́ karùn-ún. 24

Ọlọ́run sì wí pé, “Kí ilẹ̀ kí ó mú ohun alààyè jáde

ní onírúurú wọn: ẹran ọ̀sìn, àwọn ohun afàyàfà

àti àwọn ẹran inú igbó, ọ̀kọ̀ọ̀kan ní irú tirẹ̀.”

Ó sì rí bẹ́ẹ̀. 25 Ọlọ́run sì dá ẹranko inú igbó àti

ẹran ọ̀sìn gbogbo ní irú tirẹ̀ àti gbogbo ohun

alààyè tí ń rìn ní ilẹ̀ ní irú tirẹ̀. Ọlọ́run sì rí i pé

ó dára. 26 Lẹ́yìn náà ni Ọlọ́run wí pé, “Ẹ jẹ́ kí a

dá ènìyàn ní àwòrán ara wa, gẹ́gẹ́ bí àwa ti rí,

kí wọn kí ó jẹ ọba lórí ẹja òkun, ẹyẹ ojú ọ̀run,

ẹran ọ̀sìn, gbogbo ilẹ̀ àti lórí ohun gbogbo tí ń

rìn lórí ilẹ̀.” 27 Nítorí náà, Ọlọ́run dá ènìyàn

ní àwòrán ara rẹ̀, ní àwòrán Ọlọ́run ni ó dá a,

akọ àti abo ni ó dá wọn. 28 Ọlọ́run sì súre fún

wọn, Ọlọ́run sì wí fún wọn pé, “Ẹ máa bí sí i, kí

ẹ sì máa pọ̀ sí i, kí ẹ sì gbilẹ̀, kí ẹ ṣe ìkápá ayé. Ẹ

ṣe àkóso àwọn ẹja inú òkun, ẹyẹ ojú ọ̀run àti

gbogbo ẹ̀dá alààyè tí ó ń rìn ní orí ilẹ̀.” 29 Nígbà

náà ni Ọlọ́run wí pé, “Mo fi gbogbo ohun ọ̀gbìn

tí ń so èso fún un yín bí oúnjẹ àti àwọn igi eléso

pẹ̀lú. Gbogbo rẹ̀ yóò jẹ́ oúnjẹ fún un yín. 30 Àti

fún àwọn ẹranko inú igbó àti ẹyẹ ojú ọ̀run àti

àwọn ohun afàyàfà, gbogbo ohun tó ní èémí ìyè

nínú ni mo fi ewéko fún bí oúnjẹ.” Ó sì rí bẹ́ẹ̀.

31 Ọlọ́run sì rí àwọn ohun gbogbo tí ó dá, ó dára

gidigidi. Àṣálẹ́ àti òwúrọ̀ sì jẹ́ ọjọ́ kẹfà.

2 Báyìí ni Ọlọ́run parí dídá àwọn ọ̀run àti ayé,

àti ohun gbogbo tí ó wà nínú rẹ̀. 2Ní ọjọ́ keje

Ọlọ́run sì parí iṣẹ́ rẹ̀ tí ó ti ń ṣe; ó sì sinmi ní

ọjọ́ keje kúrò nínú iṣẹ́ rẹ̀ gbogbo tí ó ti ń ṣe. 3

Ọlọ́run sì súre fún ọjọ́ keje, ó sì yà á sí mímọ́,

nítorí pé ní ọjọ́ náà ni ó sinmi kúrò nínú iṣẹ́

dídá ayé tí ó ti ń ṣe. 4 Èyí ni ìtàn bí Ọlọ́run ṣe dá

àwọn ọ̀run àti ayé nígbà tí ó dá wọn. Nígbà tí

Olúwa Ọlọ́run dá ayé àti àwọn ọ̀run. 5 Kò sí igi

igbó kan ní orí ilẹ̀, bẹ́ẹ̀ ni kò sí ewéko igbó kan

tí ó tí ì hù jáde ní ilẹ̀, nítorí Olúwa Ọlọ́run kò tí ì

rọ̀jò sórí ilẹ̀, kò sì sí ènìyàn láti ro ilẹ̀. 6 Ṣùgbọ́n

ìsun omi ń jáde láti ilẹ̀, ó sì ń bu omi rin gbogbo

ilẹ̀. 7 Olúwa Ọlọ́run sì fi erùpẹ̀ ilẹ̀ mọ ènìyàn, ó

si mí èémí ìyè sí ihò imú rẹ̀, ènìyàn sì di alààyè

ọkàn. 8 Olúwa Ọlọ́run sì gbin ọgbà kan sí Edeni

ní ìhà ìlà-oòrùn, níbẹ̀ ni ó fi ọkùnrin náà tí ó ti

dá sí. 9 Olúwa Ọlọ́run sì mú kí onírúurú igi hù

jáde láti inú ilẹ̀, àwọn igi tí ó dùn ún wò lójú, tí

ó sì dára fún oúnjẹ. Ní àárín ọgbà náà ni igi ìyè

àti igi tí ń mú ènìyàn mọ rere àti búburú wà. 10

Odò kan sì ń ti Edeni sàn wá láti bu omi rin ọgbà

náà, láti ibẹ̀ ni odò náà gbé ya sí ipa mẹ́rin. 11

Orúkọ èkínní ni Pisoni, òun ni ó sàn yí gbogbo

ilẹ̀ Hafila ká, níbi tí wúrà gbé wà. 12 (Wúrà ilẹ̀

náà dára, òjìá àti òkúta óníkìsì oníyebíye wà

níbẹ̀ pẹ̀lú). 13 Orúkọ odò kejì ni Gihoni, òun

ni ó sàn yí gbogbo ilẹ̀ Kuṣi ká. 14 Orúkọ odò

kẹta ni Tigirisi, òun ni ó sàn ní apá ìlà-oòrùn ilẹ̀

Asiria. Odò kẹrin ni Eufurate. 15 Olúwa Ọlọ́run

mú ọkùnrin náà sínú ọgbà Edeni láti máa ṣe iṣẹ́

níbẹ̀, kí ó sì máa ṣe ìtọ́jú rẹ̀. 16 Olúwa Ọlọ́run sì

pàṣẹ fún ọkùnrin náà pé, “Ìwọ lè jẹ lára èyíkéyìí

èso àwọn igi inú ọgbà; 17 ṣùgbọ́n ìwọ kò gbọdọ̀

jẹ nínú èso igi ìmọ̀ rere àti èso igi ìmọ̀ búburú,

nítorí ní ọjọ́ tí ìwọ bá jẹ ẹ́ ni ìwọ yóò kùú.” 18

Olúwa Ọlọ́run wí pé, “Kò dára kí ọkùnrin wà ní

òun nìkan. Èmi yóò ṣe olùrànlọ́wọ́ tí ó rí bí i rẹ̀

fún un.” 19 Lẹ́yìn tí Olúwa Ọlọ́run ti dá àwọn

ẹranko inú igbó àti gbogbo ẹyẹ ojú ọ̀run láti inú

erùpẹ̀ ilẹ̀. Ó sì kó wọn tọ ọkùnrin náà wá láti wo

orúkọ tí yóò sọ wọ́n; orúkọ tí ó sì sọ gbogbo

ẹ̀dá alààyè náà ni wọ́n ń jẹ́. 20 Gbogbo ohun

ọ̀sìn, ẹyẹ ojú ọ̀run àti gbogbo ẹranko igbó ni

ọkùnrin náà sọ ní orúkọ. Ṣùgbọ́n fún Adamu

ni a kò rí olùrànlọ́wọ́ tí ó rí bí i rẹ̀. 21 Nígbà

náà ni Olúwa Ọlọ́run mú kí ọkùnrin náà sùn

fọnfọn; nígbà tí ó sì ń sùn, Ọlọ́run yọ egungun

ìhà rẹ̀ kan, ó sì fi ẹran-ara bò ó padà. 22 Olúwa

Ọlọ́run sì dá obìnrin láti inú egungun tí ó yọ ní

ìhà ọkùnrin náà, Ó sì mu obìnrin náà tọ̀ ọ́ wá.

23 Ọkùnrin náà sì wí pé, “Èyí ni egungun láti

inú egungun mi àti ẹran-ara nínú ẹran-ara mi;

‘obìnrin’ ni a ó máa pè é, nítorí a mú un jáde

láti ara ọkùnrin.” 24Nítorí ìdí èyí, ọkùnrin yóò

fi baba àti ìyá rẹ̀ sílẹ̀, yóò sì dàpọ̀ mọ́ aya rẹ̀,

wọn yóò sì di ara kan. 25 Ọkùnrin náà àti aya rẹ̀

sì wà ní ìhòhò, ojú kò sì tì wọ́n.

3 Ejò sá à ṣe alárékérekè ju àwọn ẹranko igbó

yòókù tí Olúwa Ọlọ́run dá lọ. Ó sọ fún obìnrin

náà pé, “Ǹjẹ́ òtítọ́ ha ni Ọlọ́run wí pé, ‘Ẹ̀yin kò

gbọdọ̀ jẹ èso èyíkéyìí lára àwọn igi tí ó wà nínú

ọgbà’?” 2 Obìnrin náà dá ejò lóhùn pé, “Àwa lè

jẹ lára àwọn èso igi tí ó wà nínú ọgbà, 3 ṣùgbọ́n

Ọlọ́run sọ pé, ‘Ẹ̀yin kò gbọdọ̀ jẹ lára èso igi tí ó

wà láàrín ọgbà, ẹ kò sì gbọdọ̀ fi ọwọ́ kàn án,

bí ẹ̀yin bá ṣe bẹ́ẹ̀, ẹ̀yin yóò kùú.’” 4 Ejò wí fún

obìnrin náà pé, “Ẹ̀yin kì yóò kú ikúkíkú kan.” 5

“Nítorí Ọlọ́run mọ̀ wí pé, bí ẹ̀yin bá jẹ nínú rẹ̀,

ojú yín yóò là, ẹ̀yin yóò sì dàbí Ọlọ́run, ẹ̀yin yóò

sì mọ rere yàtọ̀ sí búburú.” 6Nígbà tí obìnrin

náà rí i wí pé èso igi náà dára fún oúnjẹ àti pé,

ó sì dùn ún wò, àti pé ó ń mú ni ní ọgbọ́n, ó mú

díẹ̀ níbẹ̀, ó sì jẹ ẹ́. Ó sì mú díẹ̀ fún ọkọ rẹ̀, ẹni tí

ó wà pẹ̀lú rẹ̀, òun náà sì jẹ ẹ́. 7 Nígbà náà ni ojú

àwọn méjèèjì sì là, wọ́n sì mọ̀ pé àwọn wà ní

ìhòhò; wọ́n sì rán ewé ọ̀pọ̀tọ́ pọ̀, wọ́n sì fi bo

ara wọn. 8Nígbà náà ni ọkùnrin náà àti aya rẹ̀

gbọ́ ìró Olúwa Ọlọ́run bí ó ti ń rìn nínú ọgbà,

nígbà tí ojú ọjọ́ tura, wọ́n sì fi ara pamọ́ kúrò

níwájú Olúwa Ọlọ́run sí àárín àwọn igi inú ọgbà.

9 Ṣùgbọ́n Olúwa Ọlọ́run ké pe ọkùnrin náà pé,

“Níbo ni ìwọ wà?” 10 Ó dáhùn pé, “Mo gbúròó

rẹ̀ nínú ọgbà, ẹ̀rù sì bà mí, nítorí pé, mo wà ní

ìhòhò, mo sì fi ara pamọ́.” 11 Ọlọ́run wí pé, “Ta

ni ó wí fún ọ pé ìhòhò ni ìwọ wà? Ṣé ìwọ ti jẹ

nínú èso igi tí mo pàṣẹ fún ọ pé ìwọ kò gbọdọ̀ jẹ

nínú rẹ̀ ni?” 12 Ọkùnrin náà wí pé, “Obìnrin tí

ìwọ fi fún mi, ni ó fún mi nínú èso igi náà, mo

sì jẹ ẹ́.” 13 Nígbà náà ni Olúwa Ọlọ́run wí pé,

“Èwo ni èyí tí ìwọ ṣe yìí?” Obìnrin náà dáhùn

pé, “Ejò ni ó tàn mí jẹ, mo sì jẹ ẹ́.” 14 Nígbà náà

ni Olúwa Ọlọ́run wí fún ejò náà pé, “Nítorí tí

ìwọ ti ṣe èyí, “Ègún ni fún ọ ju gbogbo ohun

ọ̀sìn àti gbogbo ẹranko igbó tókù lọ! Àyà rẹ ni

ìwọ yóò fi máa wọ́, ìwọ yóò sì máa jẹ erùpẹ̀ ilẹ̀

ní gbogbo ọjọ́ ayé rẹ. 15 Èmi yóò sì fi ọ̀tá sí àárín

ìwọ àti obìnrin náà, àti sí àárín irú-ọmọ rẹ àti

irú-ọmọ obìnrin náà; òun yóò fọ́ orí rẹ, ìwọ yóò

sì bù ú jẹ ní gìgísẹ̀.” 16 Ọlọ́run wí fún obìnrin

náà pé, “Èmi yóò fi kún ìrora rẹ ní àkókò ìbímọ;

ni ìrora ni ìwọ yóò máa bí ọmọ. Ọ̀dọ̀ ọkọ rẹ ni

ìfẹ́ rẹ yóò máa fà sí, òun ni yóò sì máa ṣe àkóso

rẹ.” 17 Ọlọ́run sì wí fún Adamu pé, “Nítorí pé

ìwọ fetí sí aya rẹ, ìwọ sì jẹ nínú èso igi tí mo

pàṣẹ fún ọ pé, ‘Ìwọ kò gbọdọ̀ jẹ nínú rẹ̀,’ “Ègún

ni fún ilẹ̀ nítorí rẹ; nínú ọ̀pọ̀ làálàá ni ìwọ yóò

jẹ nínú rẹ̀, ní gbogbo ọjọ́ ayé rẹ. 18 Ilẹ̀ yóò sì hu

ẹ̀gún àti èṣùṣú fún ọ, ewéko igbó ni ìwọ yóò sì

máa jẹ. 19Nínú òógùn ojú rẹ ni ìwọ yóò máa

jẹun títí tí ìwọ yóò fi padà sí ilẹ̀, nítorí inú ilẹ̀

ni a ti mú ọ jáde wá; erùpẹ̀ ilẹ̀ sá à ni ìwọ, ìwọ

yóò sì padà di erùpẹ̀.” 20 Adamu sì sọ aya rẹ̀ ní

Efa nítorí òun ni yóò di ìyá gbogbo alààyè. 21

Olúwa Ọlọ́run, sì dá ẹ̀wù awọ fún Adamu àti aya

rẹ̀, ó sì fi wọ̀ wọ́n. 22 Olúwa Ọlọ́run sì wí pé,

“Ọkùnrin náà ti dàbí ọ̀kan lára wa, ó mọ rere àti

búburú. A kò gbọdọ̀ jẹ́ kí ó na ọwọ́ rẹ̀ kí ó mú

lára èso igi ìyè kí ó sì jẹ, kí ó sì wà láààyè títí

láéláé.” 23Nítorí náà, Olúwa Ọlọ́run lé e kúrò

nínú ọgbà Edeni láti lọ máa ro ilẹ̀ nínú èyí tí

a ti mú un jáde wá. 24 Lẹ́yìn tí ó ti lé ènìyàn

jáde tán, ó fi àwọn kérúbù àti idà iná tí ó ń kọ

mọ̀nàmọ́ná síwájú àti sẹ́yìn láti ṣọ́ ọ̀nà tí ó lọ sí

ibi igi ìyè, ní ìhà ìlà-oòrùn ọgbà Edeni.

4 Adamu sì bá aya rẹ̀ Efa lòpọ̀, ó sì lóyún, ó sì bí

Kaini. Ó wí pé, “Pẹ̀lú ìrànlọ́wọ́ Olúwa ni mo

bí ọmọ ọkùnrin.” 2 Lẹ́yìn náà, ó sì bí ọmọkùnrin

mìíràn tí a pè ní Abeli. Abeli jẹ́ darandaran,

Kaini sì jẹ́ àgbẹ̀. 3 Ó sì ṣe lẹ́yìn ìgbà díẹ̀, Kaini

mú ọrẹ wá fún Olúwa nínú èso ilẹ̀ rẹ̀. 4 Ṣùgbọ́n

Abeli mú ẹran tí ó sanra wá fún Olúwa nínú

àkọ́bí ẹran ọ̀sìn rẹ̀. Olúwa sì fi ojúrere wo Abeli

àti ọrẹ rẹ̀, 5 ṣùgbọ́n Olúwa kò fi ojúrere wo

Kaini àti ẹbọ rẹ̀. Nítorí náà inú bí Kaini gidigidi,

ojú rẹ̀ sì fàro. 6 Nígbà náà ni Olúwa bi Kaini pé,

“Èéṣe tí ìwọ ń bínú? Èéṣe tí ojú rẹ sì fàro? 7 Bí

ìwọ bá ṣe ohun tí ó tọ́, ṣé ìwọ kò ní jẹ́ ìtẹ́wọ́gbà?

Ṣùgbọ́n bí ìwọ kò bá ṣe ohun tí ó tọ́, ẹ̀ṣẹ̀ ń bẹ ní

ẹnu-ọ̀nà rẹ, ó fẹ́ ní ọ ní ìní, ṣùgbọ́n ìwọ gbọdọ̀

ṣe àkóso rẹ̀.” 8 Kaini wí fún Abeli arákùnrin rẹ̀

pé, “Jẹ́ kí a lọ sí oko.” Ó sì ṣe, bí wọ́n ti wà ní

oko; Kaini da ojú ìjà kọ Abeli arákùnrin rẹ̀, ó sì

pa á. 9 Nígbà náà ni Olúwa béèrè lọ́wọ́ Kaini pé,

“Níbo ni Abeli arákùnrin rẹ wà?” Ó sì dáhùn

pé, “Èmi kò mọ ibi tí ó wà, èmí ha ń ṣe olùṣọ́

arákùnrin mi bí?” 10 Olúwa wí pé, “Kín ni ohun

tí ìwọ ṣe yìí? Gbọ́! Ẹ̀jẹ̀ arákùnrin rẹ ń kígbe pè

mí láti ilẹ̀ wá. 11 Láti ìsinsin yìí lọ, ìwọ ti wà

lábẹ́ ègún, a sì ti lé ọ lórí ilẹ̀ tí ó ya ẹnu gba ẹ̀jẹ̀

arákùnrin rẹ lọ́wọ́ rẹ. 12 Bí ìwọ bá ro ilẹ̀, ilẹ̀ kì

yóò fi agbára rẹ̀ so èso rẹ̀ fún ọ mọ́. Ìwọ yóò sì

jẹ́ ìsáǹsá àti alárìnkiri ni orí ilẹ̀ ayé.” 13 Kaini wí

fún Olúwa pé, “Ẹrù ìyà ẹ̀ṣẹ̀ mi pọ̀ ju èyí tí mo le

rù lọ. 14 Lónìí, ìwọ lé mi kúrò lórí ilẹ̀, mó sì di

ẹni tí ó fi ara pamọ́ kúrò ní ojú rẹ, èmi yóò sì di

ìsáǹsá àti alárìnkiri ní ayé, ẹnikẹ́ni tí ó bá rí

mi, yóò sì pa mí.” 15 Ṣùgbọ́n, Olúwa wí fún pé,

“Bẹ́ẹ̀ kọ́, bí ẹnikẹ́ni bá pa Kaini, èmi yóò gbẹ̀san

ní ara onítọ̀hún ní ìgbà méje.” Nígbà náà ni

Ọlọ́run fi àmì sí ara Kaini, kí ẹnikẹ́ni tí ó bá ri

má ba à pa á. 16 Kaini sì kúrò níwájú Olúwa, ó sì

ń gbé ilẹ̀ Nodi ní ìhà ìlà-oòrùn Edeni. 17 Kaini sì

bá aya rẹ̀ lòpọ̀, ó sì lóyún, ó sì bí Enoku. Kaini

sì tẹ ìlú kan dó, ó sì fi orúkọ ọmọ rẹ̀ ọkùnrin

Enoku sọ ìlú náà. 18 Enoku sì bí Iradi, Iradi sì

ni baba Mehujaeli, Mehujaeli sì bí Metuṣaeli,

Metuṣaeli sì ni baba Lameki. 19 Lameki sì fẹ́

aya méjì, orúkọ èkínní ni Adah, àti orúkọ èkejì

ni Silla. 20 Adah sì bí Jabali, òun ni baba irú

àwọn tí ń gbé inú àgọ́, tí wọ́n sì ń sin ẹran ọ̀sìn.

21 Orúkọ arákùnrin rẹ̀ ni Jubali, òun ni baba

irú àwọn tí ń tẹ dùùrù tí wọ́n sì ń fọn fèrè. 22

Silla náà sì bí ọmọkùnrin tí ń jẹ́ Tubali-Kaini, tí

ó ń rọ oríṣìíríṣìí ohun èlò láti ara idẹ àti irin.

Arábìnrin Tubali-Kaini ni Naama. 23 Lameki wí

fún àwọn aya rẹ̀, “Adah àti Silla, ẹ tẹ́tí sí mi;

ẹ̀yin aya Lameki, ẹ gbọ́ ọ̀rọ̀ mi. Mo ti pa ọkùnrin

kan tí ó kọlù mí, ọ̀dọ́mọkùnrin tí ó pa mí lára.

24 Bí a ó bá gbẹ̀san Kaini ní ìgbà méje, ǹjẹ́ kí a

gba ti Lameki nígbà mẹ́tàdínlọ́gọ́rin.” 25 Adamu

sì tún bá aya rẹ̀ lòpọ̀, ó sì bí ọmọkùnrin kan tí ó

pe orúkọ rẹ̀ ní Seti, tí ó túmọ̀ sí pé, “Ọlọ́run fún

mi ní ọmọkùnrin mìíràn ní ipò Abeli tí Kaini

pa.” 26 Seti náà sì bí ọmọkùnrin kan, ó sì pe

orúkọ rẹ̀ ní Enoṣi. Láti àkókò náà lọ ni àwọn

ènìyàn ti bẹ̀rẹ̀ sí ní ké pe orúkọ Olúwa.



Jesu sì wí pé, “Baba, dáríjì wọ́n; nítorí tí wọn kò mọ ohun tí wọ́n ń ṣe.”

Wọ́n di ìbò láti pín aṣọ rẹ̀ láàrín ara wọn.

Luke 23:34

John
1 Ní àtètèkọ́ṣe ni Ọ̀rọ̀ wà, Ọ̀rọ̀ sì wà pẹ̀lú

Ọlọ́run, Ọlọ́run sì ni Ọ̀rọ̀ náà. 2 Òun ni ó sì

wà pẹ̀lú Ọlọ́run ní àtètèkọ́ṣe. 3Nípasẹ̀ rẹ̀ ni a dá

ohun gbogbo; lẹ́yìn rẹ̀ a kò sì dá ohun kan nínú

ohun tí a ti dá. 4Nínú rẹ̀ ni ìyè wà, ìyè yìí náà

sì ni ìmọ́lẹ̀ aráyé, 5 ìmọ́lẹ̀ náà sì ń mọ́lẹ̀ nínú

òkùnkùn, òkùnkùn kò sì borí rẹ̀. 6 Ọkùnrin kan

wà tí a rán láti ọ̀dọ̀ Ọlọ́run wá; orúkọ ẹni tí ń jẹ́

Johanu. 7 Òun ni a sì rán fún ẹ̀rí, kí ó lè ṣe ẹlẹ́rìí

fún ìmọ́lẹ̀ náà, kí gbogbo ènìyàn kí ó lè gbàgbọ́

nípasẹ̀ rẹ̀. 8 Òun fúnra rẹ̀ kì í ṣe ìmọ́lẹ̀ náà,

ṣùgbọ́n a rán an wá láti ṣe ẹlẹ́rìí fún ìmọ́lẹ̀ náà.

9 Ìmọ́lẹ̀ òtítọ́ ń bẹ tí ń tan ìmọ́lẹ̀ fún olúkúlùkù

ènìyàn tí ó wá sí ayé. 10 Òun sì wà ní ayé, àti

pé, nípasẹ̀ rẹ̀ ni a sì ti dá ayé, ṣùgbọ́n ayé kò sì

mọ̀ ọ́n. 11 Ó tọ àwọn tirẹ̀ wá, àwọn tirẹ̀ kò sì

gbà á. 12 Ṣùgbọ́n iye àwọn tí ó gbà á, àní àwọn

náà tí ó gbà orúkọ rẹ̀ gbọ́, àwọn ni ó fi ẹ̀tọ́ fún

láti di ọmọ Ọlọ́run. 13 Àwọn ọmọ tí kì í ṣe nípa

ẹ̀jẹ̀, tàbí nípa ti ìfẹ́ ara, bẹ́ẹ̀ ni kì í ṣe nípa ìfẹ́ ti

ènìyàn, bí kò ṣe láti ọwọ́ Ọlọ́run. 14 Ọ̀rọ̀ náà sì di

ara, òun sì ń bá wa gbé. Àwa sì ti rí ògo rẹ̀, àní

ògo ọmọ rẹ kan ṣoṣo, tí ó ti ọ̀dọ̀ Baba wá, ó kún

fún oore-ọ̀fẹ́ àti òtítọ́. 15 Johanu sì jẹ́rìí nípa

rẹ̀, ó kígbe, ó sì wí pé, “Èyí ni ẹni tí mo sọ̀rọ̀

rẹ̀ pé, ‘Ẹni tí ń bọ̀ lẹ́yìn mi pọ̀jù mí lọ, nítorí

òun ti wà ṣáájú mi.’” 16Nítorí láti inú ẹ̀kúnrẹ́rẹ́

oore-ọ̀fẹ́ rẹ̀ ni gbogbo wa sì ti gba ìbùkún kún

ìbùkún. 17Nítorí pé nípasẹ̀ Mose ni a ti fi òfin

fún ni ṣùgbọ́n òun; oore-ọ̀fẹ́ àti òtítọ́ láti ipasẹ̀

Jesu Kristi wá. 18 Kò sí ẹni tí ó rí Ọlọ́run rí, bí

kò ṣe òun nìkan, àní ọmọ rẹ̀ kan ṣoṣo, ẹni tí

òun pàápàá jẹ́ Ọlọ́run, tí ó sì wà ní ìbáṣepọ̀ tí ó

súnmọ́ jùlọ pẹ̀lú baba, òun náà ni ó sì fi í hàn.

19 Èyí sì ni ẹ̀rí Johanu, nígbà tí àwọn Júù rán

àwọn àlùfáà àti àwọn ọmọ Lefi láti Jerusalẹmu

wá láti béèrè lọ́wọ́ rẹ̀ ẹni tí òun ń ṣe. 20 Òun kò

sì kùnà láti jẹ́wọ́, ṣùgbọ́n òun jẹ́wọ́ wọ́ọ́rọ́wọ́

pé, “Èmi kì í ṣe Kristi náà.” 21Wọ́n sì bi í léèrè

pé, “Ta ha ni ìwọ? Elijah ni ìwọ bí?” Ó sì wí pé,

“Èmi kọ́.” “Ìwọ ni wòlíì náà bí?” Ó sì dáhùn pé,

“Bẹ́ẹ̀ kọ́.” 22Ní ìparí wọ́n wí fún un pé, “Ta ni

ìwọ í ṣe? Fún wa ní ìdáhùn kí àwa kí ó lè mú èsì

padà tọ àwọn tí ó rán wa wá lọ. Kí ni ìwọ wí

nípa ti ara rẹ?” 23 Johanu sì fi ọ̀rọ̀ wòlíì Isaiah

fún wọn ní èsì pé, “Èmi ni ohùn ẹni tí ń kígbe

ní ijù, ‘Ẹ ṣe ọ̀nà Olúwa ní títọ́.’” 24 Ọ̀kan nínú

àwọn Farisi tí a rán 25 bi í léèrè pé, “Èéṣe tí ìwọ

fi ń bamitiisi nígbà náà, bí ìwọ kì í bá ṣe Kristi,

tàbí Elijah, tàbí wòlíì náà?” 26 Johanu dá wọn

lóhùn, wí pé, “Èmi ń fi omi bamitiisi, ẹnìkan

dúró láàrín yín, ẹni tí ẹ̀yin kò mọ̀, 27 Òun náà ni

ẹni tí ń bọ̀ lẹ́yìn mi, okùn bàtà ẹni tí èmi kò

tó láti tú.” 28 Àwọn nǹkan wọ̀nyí ni ó ṣẹlẹ̀ ní

Betani ní òdìkejì odò Jordani, níbi tí Johanu ti ń

fi omi bamitiisi. 29 Ní ọjọ́ kejì, Johanu rí Jesu

tí ó ń bọ̀ wá sí ọ̀dọ̀ rẹ̀, ó sì wí pé, “Wò ó, Ọ̀dọ́-

àgùntàn Ọlọ́run, ẹni tí ó kó ẹ̀ṣẹ̀ ayé lọ! 30 Èyí ni

ẹni tí mo ń sọ nígbà tí mo wí pé, ‘Ọkùnrin kan

tí ń bọ̀ wá lẹ́yìn mi, tí ó pọ̀jù mí lọ, nítorí tí ó ti

wà ṣáájú mi.’ 31 Èmi gan an kò sì mọ̀ ọ́n, ṣùgbọ́n

ìdí tí mo fi wá ń fi omi ṣe ìtẹ̀bọmi ni kí a lè fi í

hàn fún Israẹli.” 32Nígbà náà ni Johanu jẹ́rìí sí i

pé, “Mo rí Ẹ̀mí sọ̀kalẹ̀ láti ọ̀run wá bí àdàbà,

tí ó sì bà lé e. 33 Èmi kì bá tí mọ̀ ọ́n, bí kò ṣe

pé ẹni tí ó rán mi láti fi omi bamitiisi sọ fún

mi pé, ‘Ọkùnrin tí ìwọ rí tí Ẹ̀mí sọ̀kalẹ̀ tí ó bà

lé lórí ni ẹni tí yóò fi Ẹ̀mí Mímọ́ bamitiisi.’ 34

Èmi ti rí i, mo sì jẹ́rìí pé, èyí ni Ọmọ Ọlọ́run.” 35

Ní ọjọ́ kejì, Johanu dúró pẹ̀lú méjì nínú àwọn

ọmọ-ẹ̀yìn rẹ̀. 36 Nígbà tí ó sì rí Jesu bí ó ti ń

kọjá lọ, ó wí pé, “Wò ó Ọ̀dọ́-àgùntàn Ọlọ́run!”

37Nígbà tí àwọn ọmọ-ẹ̀yìn méjì náà sì gbọ́ ohun

tí ó wí yìí, wọ́n bẹ̀rẹ̀ sì í tọ Jesu lẹ́yìn. 38Nígbà

náà ni Jesu yípadà, ó rí i pé wọ́n ń tọ òun lẹ́yìn,

ó sì béèrè pé, “Kí ni ẹ̀yin ń wá?” Wọ́n wí fún un

pé, “Rabbi” (ìtumọ̀ èyí tí í ṣe Olùkọ́ni), “Níbo ni

ìwọ ń gbé?” 39 Ó wí fún wọn pé, “Ẹ wá wò ó,

ẹ̀yin yóò sì rí i.” Wọ́n sì wá, wọ́n sì rí ibi tí ó ń

gbé, wọ́n sì wà ní ọ̀dọ̀ rẹ̀ ní gbogbo ọjọ́ náà. Ó jẹ́

ìwọ̀n wákàtí kẹwàá ọjọ́. 40 Anderu arákùnrin

Simoni Peteru jẹ́ ọ̀kan nínú àwọn méjì tí ó gbọ́

ọ̀rọ̀ Johanu, tí ó sì tọ Jesu lẹ́yìn. 41 Ohun àkọ́kọ́

tí Anderu ṣe ni láti wá Simoni arákùnrin rẹ̀, ó

sì wí fún un pé, “Àwa ti rí Messia” (ẹni tí ṣe

Kristi). 42 Ó sì mú un wá sọ́dọ̀ Jesu. Jesu sì wò ó,

ó wí pé, “Ìwọ ni Simoni ọmọ Jona: Kefa ni a ó sì

máa pè ọ” (ìtumọ̀ èyí tí ṣe Peteru). 43Ní ọjọ́ kejì

Jesu ń fẹ́ jáde lọ sí Galili, ó sì rí Filipi, ó sì wí

fún un pé, “Máa tọ̀ mí lẹ́yìn.” 44 Filipi gẹ́gẹ́ bí i

Anderu àti Peteru, jẹ́ ará ìlú Betisaida. 45 Filipi

rí Natanaeli, ó sì wí fún un pé, “Àwa ti rí ẹni

náà tí Mose kọ nípa rẹ̀ nínú òfin àti ẹni tí àwọn

wòlíì ti kọ̀wé rẹ̀, Jesu ti Nasareti, ọmọ Josẹfu.”

46 Natanaeli béèrè pé, “Nasareti? Ohun rere kan

ha lè ti ibẹ̀ jáde?” Filipi wí fún un pé, “Wá wò

ó.” 47 Jesu rí Natanaeli ń bọ̀ wá sọ́dọ̀ rẹ̀, ó sì wí

nípa rẹ̀ pé, “Èyí ni ọmọ Israẹli tòótọ́, nínú ẹni tí

ẹ̀tàn kò sí.” 48Natanaeli béèrè pé, “Báwo ni ìwọ

ti ṣe mọ̀ mí?” Jesu sì dáhùn pé, “Èmi rí ọ nígbà

tí ìwọ wà lábẹ́ igi ọ̀pọ̀tọ́ kí Filipi tó pè ọ́.” 49

Nígbà náà ni Natanaeli sọ ọ́ gbangba pé, “Rabbi,

ìwọ ni Ọmọ Ọlọ́run; Ìwọ ni ọba Israẹli.” 50 Jesu

sì wí fún un pé, “Ìwọ gbàgbọ́ nítorí mo wí fún

ọ pé mo rí ọ lábẹ́ igi ọ̀pọ̀tọ́. Ìwọ ó rí ohun tí ó

pọ̀jù ìwọ̀nyí lọ.” 51 Nígbà náà ni ó fi kún un pé,

“Èmi wí fún yín nítòótọ́, ẹ̀yin yóò rí ọ̀run ṣí sílẹ̀,

àwọn angẹli Ọlọ́run yóò sì máa gòkè, wọ́n ó sì

máa sọ̀kalẹ̀ sórí Ọmọ Ènìyàn.”

2 Ní ọjọ́ kẹta, wọn ń ṣe ìgbéyàwó kan ní Kana

ti Galili. Ìyá Jesu sì wà níbẹ̀. 2 A sì pe Jesu àti

àwọn ọmọ-ẹ̀yìn rẹ̀ sí ibi ìgbéyàwó náà. 3 Nígbà

tí wáìnì sì tán, ìyá Jesu wí fún un pé, “Wọn kò ní

wáìnì mọ́.” 4 Jesu fèsì pé, “Arábìnrin ọ̀wọ́n, èéṣe

tí ọ̀rọ̀ yìí fi kàn mí? Àkókò mi kò tí ì dé.” 5 Ìyá

rẹ̀ wí fún àwọn ìránṣẹ́ náà pé, “Ẹ ṣe ohunkóhun

tí ó bá wí fún yín.” 6 Ìkòkò òkúta omi mẹ́fà ni a

sì gbé kalẹ̀ níbẹ̀, irú èyí tí àwọn Júù máa ń fi ṣe

ìwẹ̀nù, èyí tí ọ̀kọ̀ọ̀kan wọn gbà tó ìwọ̀n ogún

sí ọgbọ̀n jálá. 7 Jesu wí fún àwọn ìránṣẹ́ náà

pé, “Ẹ pọn omi kún ìkòkò wọ̀nyí.” Wọ́n sì pọn

omi kún wọn títí dé etí. 8 Lẹ́yìn náà ni ó wí

fún wọn pé, “Ẹ bù jáde lára rẹ̀ kí ẹ sì gbé e tọ

alábojútó àsè lọ.” Wọ́n sì gbé e lọ; 9 alábojútó

àsè náà tọ́ omi tí a sọ di wáìnì wò. Òun kò sì mọ

ibi tí ó ti wá, ṣùgbọ́n àwọn ìránṣẹ́ tí ó bu omi

náà wá mọ̀. Alábojútó àsè sì pe ọkọ ìyàwó sí apá

kan, 10 Ó sì wí fún un pé, “Olúkúlùkù a máa

kọ́kọ́ gbé wáìnì tí ó dára jùlọ kalẹ̀; nígbà tí àwọn

ènìyàn bá sì mu ún yó tan, nígbà náà ní wọn a

mú èyí tí kò dára tó bẹ́ẹ̀ wá; ṣùgbọ́n ìwọ ti pa

wáìnì dáradára yìí mọ́ títí ó fi di ìsinsin yìí.” 11

Èyí jẹ́ àkọ́ṣe iṣẹ́ àmì, tí Jesu ṣe ní Kana ti Galili.

Ó sì fi ògo rẹ̀ hàn; àwọn ọmọ-ẹ̀yìn rẹ̀ sì gbà á

gbọ́. 12 Lẹ́yìn èyí, ó sọ̀kalẹ̀ lọ sí Kapernaumu,

Òun àti ìyá rẹ̀ àti àwọn arákùnrin rẹ̀, àti àwọn

ọmọ-ẹ̀yìn rẹ̀, wọ́n sì gbé ibẹ̀ ní ọjọ́ pípẹ́. 13 Àjọ

ìrékọjá àwọn Júù sì súnmọ́ etílé, Jesu sì gòkè

lọ sí Jerusalẹmu, 14 Ó sì rí àwọn tí n ta màlúù,

àti àgùntàn, àti àdàbà, àti àwọn onípàṣípàrọ̀

owó nínú tẹmpili wọ́n jókòó: 15 Ó sì fi okùn

tẹ́ẹ́rẹ́ ṣe pàṣán, ó sì lé gbogbo wọn jáde kúrò

nínú tẹmpili, àti àgùntàn àti màlúù; ó sì da owó

àwọn onípàṣípàrọ̀ owó nù, ó si ti tábìlì wọn

ṣubú. 16 Ó sì wí fún àwọn tí ń ta àdàbà pé, “Ẹ

gbé nǹkan wọ̀nyí kúrò níhìn-ín; ẹ má ṣe sọ ilé

Baba mi di ilé ọjà títà.” 17 Àwọn ọmọ-ẹ̀yìn rẹ̀ sì

rántí pé, a ti kọ ọ́ pé, “Ìtara ilé rẹ jẹ mí run.” 18

Nígbà náà ní àwọn Júù dáhùn, wọ́n sì bi í pé,

“Àmì wo ni ìwọ lè fihàn wá, tí ìwọ fi ń ṣe nǹkan

wọ̀nyí?” 19 Jesu dáhùn ó sì wí fún wọn pé, “Ẹ

wó tẹmpili yìí palẹ̀, Èmi ó sì tún un kọ ní ọjọ́

mẹ́ta.” 20Nígbà náà ní àwọn Júù wí pé, “Ọdún

mẹ́rìndínláàádọ́ta ni a fi kọ́ tẹmpili yìí, ìwọ ó ha

sì tún un kọ ní ọjọ́ mẹ́ta?” 21 Ṣùgbọ́n òun ń sọ

ti tẹmpili ara rẹ̀. 22Nítorí náà nígbà tí ó jíǹde

kúrò nínú òkú, àwọn ọmọ-ẹ̀yìn rẹ̀ rántí pé, ó ti

sọ èyí fún wọn, wọ́n sì gba Ìwé Mímọ́, àti ọ̀rọ̀ tí

Jesu ti sọ gbọ́. 23 Nígbà tí ó sì wà ní Jerusalẹmu,

ní àjọ ìrékọjá, lákokò àjọ náà, ọ̀pọ̀ ènìyàn gba

orúkọ rẹ̀ gbọ́ nígbà tí wọ́n rí iṣẹ́ àmì tí ó ṣe.

24 Ṣùgbọ́n Jesu kò gbé ara lé wọn, nítorí tí ó

mọ gbogbo ènìyàn. 25 Òun kò sì nílò ẹ̀rí nípa

ènìyàn, nítorí tí o mọ̀ ohun tí ń bẹ nínú ènìyàn.

3 Ọkùnrin kan sì wà nínú àwọn Farisi, tí a ń

pè ní Nikodemu, ìjòyè kan láàrín àwọn Júù. 2

Òun náà ní ó tọ Jesu wá ní òru, ó sì wí fún un

pé, Rabbi, àwa mọ̀ pé olùkọ́ni láti ọ̀dọ̀ Ọlọ́run

wá ni ìwọ ń ṣe, nítorí pé kò sí ẹni tí ó lè ṣe iṣẹ́

àmì wọ̀nyí tí ìwọ ń ṣe, bí kò ṣe pé Ọlọ́run wà

pẹ̀lú rẹ̀. 3 Jesu dáhùn ó sì wí fún un pé, “Lóòótọ́

lóòótọ́ ni mo wí fún ọ, bí kò ṣe pé a tún ènìyàn

bí, òun kò lè rí ìjọba Ọlọ́run.” 4Nikodemu wí

fún un pé, a ó ti ṣe lè tún ènìyàn bí nígbà tí ó di

àgbàlagbà tan? Ó ha lè wọ inú ìyá rẹ̀ lọ nígbà

kejì, kí a sì bí i? 5 Jesu dáhùn wí pé, “Lóòótọ́

lóòótọ́ ni mo wí fún ọ, bí kò ṣe pé a fi omi àti

Ẹ̀mí bí ènìyàn, òun kò lè wọ ìjọba Ọlọ́run. 6 Èyí

tí a bí nípa ti ara, ti ara ni; èyí tí a sì bí nípa ti

Ẹ̀mí, ti Ẹ̀mí ni. 7 Kí ẹnu kí ó má ṣe yà ọ́, nítorí

mo wí fún ọ pé, ‘A kò lè ṣe aláìtún yín bí.’ 8

Afẹ́fẹ́ ń fẹ́ sí ibi tí ó gbé wù ú, ìwọ sì ń gbọ́ ìró

rẹ̀, ṣùgbọ́n ìwọ kò mọ ibi tí ó gbé ti wá, àti ibi

tí ó gbé ń lọ, gẹ́gẹ́ bẹ́ẹ̀ ni olúkúlùkù ẹni tí a bí

nípa ti Ẹ̀mí.” 9 Nikodemu dáhùn, ó sì wí fún

un pé, “Nǹkan wọ̀nyí yóò ti ṣe lè rí bẹ́ẹ̀?” 10

Jesu dáhùn, ó sì wí fún un pé, “Ṣé olùkọ́ni ní

Israẹli ni ìwọ ń ṣe, o kò sì mọ nǹkan wọ̀nyí? 11

Lóòótọ́ lóòótọ́ ni mo wí fún ọ, Àwa ń sọ èyí tí

àwa mọ̀, a sì ń jẹ́rìí èyí tí àwa ti rí; ẹ̀yin kò sì

gba ẹ̀rí wa. 12 Bí mo bá sọ ohun ti ayé yìí fún

yín, tí ẹ̀yin kò sì gbàgbọ́, ẹ̀yin ó ti ṣe gbàgbọ́ bí

mo bá sọ ohun ti ọ̀run fún yín? 13 Kò sì ṣí ẹni tí

ó gòkè re ọ̀run bí kò ṣe ẹni tí ó ti ọ̀run sọ̀kalẹ̀

wá, Ọmọ Ènìyàn tí ń bẹ ní ọ̀run. 14 Bí Mose sì ti

gbé ejò sókè ní aginjù, bẹ́ẹ̀ gẹ́gẹ́ ni a kò le ṣe

aláìgbé Ọmọ Ènìyàn sókè pẹ̀lú. 15 Kí ẹnikẹ́ni tí ó

bá gbà á gbọ́, kí ó má bà á ṣègbé, ṣùgbọ́n kí ó le

ní ìyè àìnípẹ̀kun.” (aiōnios g166) 16 “Nítorí Ọlọ́run

fẹ́ aráyé tó bẹ́ẹ̀ gẹ́ẹ́, tí ó fi ọmọ rẹ̀ kan ṣoṣo fún

ni, kí ẹnikẹ́ni tí ó bá gbà á gbọ́, má bà á ṣègbé,

ṣùgbọ́n kí ó lè ní ìyè àìnípẹ̀kun. (aiōnios g166) 17

Nítorí Ọlọ́run kò rán ọmọ rẹ̀ sí ayé láti dá aráyé

lẹ́jọ́; ṣùgbọ́n kí a le ti ipasẹ̀ rẹ̀ gba aráyé là. 18

Ẹni tí ó bá gbà á gbọ́, a kò ní dá a lẹ́jọ́; ṣùgbọ́n

a ti dá ẹni tí kò gbà á gbọ́ lẹ́jọ́ ná, nítorí tí kò

gba orúkọ ọmọ kan ṣoṣo ti Ọlọ́run gbọ́. 19 Èyí ni

ìdájọ́ náà pé, ìmọ́lẹ̀ wá sí ayé, àwọn ènìyàn sì fẹ́

òkùnkùn ju ìmọ́lẹ̀ lọ, nítorí tí iṣẹ́ wọn burú. 20

Nítorí olúkúlùkù ẹni tí ó bá hùwà búburú ní

ìkórìíra ìmọ́lẹ̀, kì í sì í wá sí ìmọ́lẹ̀, kí a má ṣe

bá iṣẹ́ rẹ̀ wí. 21 Ṣùgbọ́n ẹni tí ó bá ń sọ òtítọ́ ní

í wá sí ìmọ́lẹ̀, kí iṣẹ́ rẹ̀ kí ó lè fi ara hàn pé a

ṣe wọ́n nípa ti Ọlọ́run.” 22 Lẹ́yìn nǹkan wọ̀nyí,

Jesu pẹ̀lú àwọn ọmọ-ẹ̀yìn rẹ̀ wá sí ilẹ̀ Judea;

ó sì dúró pẹ̀lú wọn níbẹ̀ ó sì ń ṣe ìtẹ̀bọmi fún

ni. 23 Johanu pẹ̀lú sì ń ṣe ìtẹ̀bọmi ní Aenoni,

ní agbègbè Salimu, nítorí tí omi púpọ̀ wà níbẹ̀,

wọ́n sì ń wá, a sì ń tẹ̀ ẹ́ wọn bọ omi. 24 (Nítorí tí

a kò tí ì sọ Johanu sínú túbú). 25Nígbà náà ni

iyàn kan wà láàrín àwọn ọmọ-ẹ̀yìn Johanu àti

Júù kan nípa ti ìwẹ̀nù. 26Wọ́n sì tọ Johanu wá,

wọ́n sì wí fún un pé, “Rabbi, ẹni tí ó ti wà pẹ̀lú

rẹ lókè odò Jordani, tí ìwọ ti jẹ́rìí rẹ̀, wò ó, òun

tẹ àwọn ènìyàn bọ omi, gbogbo ènìyàn sì ń tọ̀ ọ́

wá.” 27 Johanu dáhùn ó sì wí pé, “Ènìyàn kò le

rí nǹkan kan gbà, bí kò ṣe pé a bá ti fi fún ún

láti ọ̀run wá. 28 Ẹ̀yin fúnra yín jẹ́rìí mi pé mo wí

pé, ‘Èmi kì í ṣe Kristi náà, ṣùgbọ́n pé a rán mi

síwájú rẹ̀.’ 29 Ẹni tí ó bá ni ìyàwó ni ọkọ ìyàwó;

ṣùgbọ́n ọ̀rẹ́ ọkọ ìyàwó tí ó dúró tí ó sì ń gbóhùn

rẹ̀, ó ń yọ̀ gidigidi nítorí ohùn ọkọ ìyàwó; nítorí

náà ayọ̀ mi yí di kíkún. 30 Òun kò lè ṣàì máa pọ̀

sí i, ṣùgbọ́n èmi kò lè ṣàìmá rẹlẹ̀. 31 “Ẹni tí ó ti

òkè wá ju gbogbo ènìyàn lọ; ẹni tí ó ti ayé wá ti

ayé ni, a sì máa sọ ohun ti ayé. Ẹni tí ó ti ọ̀run

wá ju gbogbo ènìyàn lọ. 32 Ohun tí ó ti rí tí ó sì

ti gbọ́ èyí náà sì ni òun ń jẹ́rìí rẹ̀; kò sì sí ẹni tí ó

gba ẹ̀rí rẹ̀. 33 Ẹni tí ó gba ẹ̀rí rẹ̀ fi èdìdì dì í pé,

olóòtítọ́ ni Ọlọ́run. 34 Nítorí ẹni tí Ọlọ́run ti rán

ń sọ ọ̀rọ̀ Ọlọ́run: nítorí tí Ọlọ́run fi Ẹ̀mí fún un

láìsí gbèdéke. 35 Baba fẹ́ Ọmọ, ó sì ti fi ohun

gbogbo lé e lọ́wọ́. 36 Ẹni tí ó bá gba Ọmọ gbọ́, ó

ní ìyè àìnípẹ̀kun, ẹni tí kò bá sì gba Ọmọ gbọ́,

kì yóò rí ìyè, nítorí ìbínú Ọlọ́run ń bẹ lórí rẹ̀.”

(aiōnios g166)

4 Àwọn Farisi sì gbọ́ pé, Jesu ni, ó sì ń ṣe

ìtẹ̀bọmi fún àwọn ọmọ-ẹ̀yìn púpọ̀ ju Johanu

lọ. 2 Bí ó tilẹ̀ jẹ́ pé Jesu tìkára rẹ̀ kò ṣe ìtẹ̀bọmi

bí kò ṣe àwọn ọmọ-ẹ̀yìn rẹ̀, 3 Ó fi Judea sílẹ̀,

ó sì tún lọ sí Galili. 4 Òun sì ní láti kọjá láàrín

Samaria. 5 Nígbà náà ni ó dé ìlú Samaria kan, tí

a ń pè ní Sikari, tí ó súnmọ́ etí ilẹ̀ oko tí Jakọbu

ti fi fún Josẹfu, ọmọ rẹ̀. 6 Kànga Jakọbu sì wà

níbẹ̀. Nítorí pé ó rẹ Jesu nítorí ìrìn rẹ̀, bẹ́ẹ̀ ni ó

jókòó létí kànga, ó sì jẹ́ ìwọ̀n wákàtí kẹfà ọjọ́. 7

Obìnrin kan, ará Samaria sì wá láti fà omi, Jesu

wí fún un pé ṣe ìwọ yóò fún mi ni omi mu. 8

Nítorí àwọn ọmọ-ẹ̀yìn rẹ̀ ti lọ sí ìlú láti lọ ra

oúnjẹ. 9 Obìnrin ará Samaria náà sọ fún un pé,

“Júù ni ìwọ, obìnrin ará Samaria ni èmi. Èétirí

tí ìwọ ń béèrè ohun mímu lọ́wọ́ mi?” (Nítorí tí

àwọn Júù kì í bá àwọn ará Samaria ṣe pọ̀.) 10

Jesu dáhùn, ó sì wí fún un pé, “Ìbá ṣe pé ìwọ mọ

ẹ̀bùn Ọlọ́run, àti ẹni tí ó wí fún ọ pé, ‘Fún mi ni

omi mu’, ìwọ ìbá sì ti béèrè lọ́wọ́ rẹ̀, òun ìbá ti

fi omi ìyè fún ọ.” 11 Obìnrin náà wí fún un pé,

“Alàgbà, ìwọ kò ní igbá-ìfami tí ìwọ ó fi fà omi,

bẹ́ẹ̀ ni kànga náà jì, Níbo ni ìwọ ó ti rí omi ìyè

náà? 12 Ìwọ pọ̀ ju Jakọbu baba wa lọ bí, ẹni tí ó

fún wa ní kànga náà, tí òun tìkára rẹ̀ si mu nínú

rẹ̀, àti àwọn ọmọ rẹ̀, àti àwọn ẹran ọ̀sìn rẹ̀?”

13 Jesu dáhùn, ó sì wí fún un pé, “Ẹnikẹ́ni tí ó

bá mu nínú omi yìí, òǹgbẹ yóò sì tún gbẹ ẹ́. 14

Ṣùgbọ́n ẹnikẹ́ni tí ó bá mu nínú omi tí èmi ó fi

fún un, òǹgbẹ kì yóò gbẹ ẹ́ mọ́ láé; ṣùgbọ́n omi

tí èmi ó fi fún un yóò di kànga omi nínú rẹ̀, tí

yóò máa sun si ìyè àìnípẹ̀kun.” (aiōn g165, aiōnios

g166) 15 Obìnrin náà sì wí fún u pé, “Alàgbà, fún

mi ní omi yìí, kí òǹgbẹ kí ó má ṣe gbẹ mí, kí

èmi kí ó má sì wá fa omi níbí mọ́.” 16 Jesu wí

fún un pé, “Lọ pe ọkọ rẹ, kí ó sì padà wá sí ìhín

yìí.” 17 Obìnrin náà dáhùn, ó sì wí fún un pé,

“Èmi kò ní ọkọ.” Jesu wí fún un pé, “Ìwọ́ dáhùn

dáradára pé, èmi kò ní ọkọ: 18 Nítorí tí ìwọ ti ní

ọkọ márùn-ún rí, ọkùnrin tí ìwọ sì ní báyìí kì í

ṣe ọkọ rẹ. Ohun tí ó ṣẹ̀ṣẹ̀ sọ tán yìí, òtítọ́ ni.” 19

Obìnrin náà wí fún un pé, “Alàgbà, mo wòye

pé, wòlíì ni ìwọ ń ṣe. 20 Àwọn baba wa sìn lórí

òkè yìí; ẹ̀yin sì wí pé, Jerusalẹmu ni ibi tí ó yẹ

tí à bá ti máa sìn.” 21 Jesu wí fún un pé, “Gbà

mí gbọ́ obìnrin yìí, àkókò náà ń bọ̀, nígbà tí kì

yóò ṣe lórí òkè yìí tàbí ní Jerusalẹmu ni ẹ̀yin

ó máa sin Baba. 22 Ẹ̀yin ń sin ohun tí ẹ̀yin kò

mọ̀, àwa ń sin ohun tí àwa mọ̀, nítorí ìgbàlà ti

ọ̀dọ̀ àwọn Júù wá. 23 Ṣùgbọ́n àkókò ń bọ̀, ó sì

dé tán nísinsin yìí, nígbà tí àwọn olùsìn tòótọ́

yóò máa sin Baba ní ẹ̀mí àti ní òtítọ́, nítorí irú

wọn ni Baba ń wá kí ó máa sin òun. 24 Ẹ̀mí ni

Ọlọ́run: àwọn ẹni tí ń sìn ín kò lè ṣe aláìsìn ín

ní Ẹ̀mí àti ní òtítọ́.” 25 Obìnrin náà wí fún un

pé, mo mọ̀ pé, “Messia ń bọ̀ wá, tí a ń pè ní

Kristi, nígbà tí Òun bá dé, yóò sọ ohun gbogbo

fún wa.” 26 Jesu sọ ọ́ di mí mọ̀ fún un pé, “Èmi

ẹni tí ń bá ọ sọ̀rọ̀ yìí ni Òun.” 27 Lákokò yí ni

àwọn ọmọ-ẹ̀yìn rẹ̀ dé, ẹnu sì yà wọ́n pé ó ń bá

obìnrin sọ̀rọ̀, ṣùgbọ́n kò sí ẹnìkan tí ó wí pé, “Kí

ni ìwọ ń wá?” tàbí “Èéṣe tí ìwọ fi ń bá a sọ̀rọ̀?”

28Nígbà náà ni obìnrin náà fi ládugbó rẹ̀ sílẹ̀,

ó sì mú ọ̀nà rẹ̀ pọ̀n lọ sí ìlú, ó sì wí fún àwọn

ènìyàn pé, 29 “Ẹ wá wò ọkùnrin kan, ẹni tí ó

sọ ohun gbogbo tí mo ti ṣe rí fún mi, èyí ha lè

jẹ́ Kristi náà?” 30Nígbà náà ni wọ́n ti ìlú jáde,

wọ́n sì tọ̀ ọ́ wá. 31 Láàrín èyí, àwọn ọmọ-ẹ̀yìn rẹ̀

ń rọ̀ ọ́ wí pé, “Rabbi, jẹun.” 32 Ṣùgbọ́n ó wí fún

wọn pé, “Èmi ní oúnjẹ láti jẹ, tí ẹ̀yin kò mọ̀.” 33

Nítorí náà ni àwọn ọmọ-ẹ̀yìn rẹ̀ ń bi ara wọn

lérè wí pé, “Ẹnìkan mú oúnjẹ fún un wá láti jẹ

bí?” 34 Jesu wí fún wọn pé, “Oúnjẹ mi ni láti ṣe

ìfẹ́ ẹni tí ó rán mi, àti láti parí iṣẹ́ rẹ̀. 35 Ẹ̀yin kò

ha wí pé, ‘Ó ku oṣù mẹ́rin, ìkórè yóò sì dé?’ wò

ó, mo wí fún un yín, Ẹ ṣí ojú yín sókè, kí ẹ sì

wo oko; nítorí tí wọn ti pọ́n fún ìkórè. 36 Kódà

báyìí, ẹni tí ó ń kórè ń gba owó ọ̀yà rẹ̀, ó si ń kó

èso jọ sí ìyè àìnípẹ̀kun, kí ẹni tí ó ń fúnrúgbìn

àti ẹni tí ń kórè lè jọ máa yọ̀ pọ̀. (aiōnios g166) 37

Nítorí nínú èyí ni ọ̀rọ̀ náà fi jẹ́ òtítọ́, ‘Ẹnìkan

ni ó fúnrúgbìn, ẹlòmíràn ni ó sì ń kórè jọ.’ 38

Mo rán yín lọ kórè ohun tí ẹ kò ṣiṣẹ́ fún. Àwọn

ẹlòmíràn ti ṣiṣẹ́, ẹ̀yin sì kórè èrè làálàá wọn.” 39

Ọ̀pọ̀ àwọn ará Samaria láti ìlú náà wá sì gbà á

gbọ́ nítorí ìjẹ́rìí obìnrin náà pé, “Ó sọ gbogbo

ohun tí mo ti ṣe fún mi.” 40 Nítorí náà, nígbà tí

àwọn ará Samaria wá sọ́dọ̀ rẹ̀, wọ́n rọ̀ ọ́ pé, kí ó

wà pẹ̀lú wọn, ó sì dúró fún ọjọ́ méjì. 41 Àwọn

ọ̀pọ̀lọpọ̀ sì gbàgbọ́ sí i nítorí ọ̀rọ̀ rẹ̀. 42 Wọ́n

sì wí fún obìnrin náà pé, “Kì í ṣe nítorí ọ̀rọ̀ rẹ

nìkan ni àwa ṣe gbàgbọ́, nítorí tí àwa tìkára wa

ti gbọ́ ọ̀rọ̀ rẹ̀, àwa sì mọ̀ pé, nítòótọ́ èyí ni Kristi

náà, Olùgbàlà aráyé.” 43 Lẹ́yìn ọjọ́ méjì ó sì ti

ibẹ̀ kúrò, ó lọ sí Galili. 44 Nítorí Jesu tìkára rẹ̀ ti

jẹ́rìí wí pé, Wòlíì kì í ní ọlá ní ilẹ̀ òun tìkára rẹ̀.

45 Nítorí náà nígbà tí ó dé Galili, àwọn ará Galili

gbà á, nítorí ti wọ́n ti rí ohun gbogbo tí ó ṣe

ní Jerusalẹmu nígbà àjọ ìrékọjá; nítorí àwọn

tìkára wọn lọ sí àjọ pẹ̀lú. 46 Bẹ́ẹ̀ ni Jesu tún wá

sí Kana ti Galili, níbi tí ó gbé sọ omi di wáìnì.

Ọkùnrin ọlọ́lá kan sì wá, ẹni tí ara ọmọ rẹ̀ kò

dá ní Kapernaumu. 47 Nígbà tí ó gbọ́ pé Jesu ti

Judea wá sí Galili, ó tọ̀ ọ́ wá, ó sì ń bẹ̀ ẹ́, kí ó lè

sọ̀kalẹ̀ wá kí ó mú ọmọ òun láradá: nítorí tí ó

wà ní ojú ikú. 48Nígbà náà ni Jesu wí fún un pé,

“Bí kò ṣe pé ẹ̀yin bá rí àmì àti iṣẹ́ ìyanu, ẹ̀yin kì

yóò gbàgbọ́ láé.” 49 Ọkùnrin ọlọ́lá náà wí fún

un pé, “Olúwa, sọ̀kalẹ̀ wá kí ọmọ mi tó kú.” 50

Jesu wí fún un pé, “Máa bá ọ̀nà rẹ lọ; ọmọ rẹ

yóò yè.” Ọkùnrin náà sì gba ọ̀rọ̀ Jesu gbọ́, ó sì

kúrò lọ́dọ̀ rẹ̀. 51 Bí ó sì ti ń sọ̀kalẹ̀ lọ, àwọn ọmọ

ọ̀dọ̀ rẹ̀ pàdé rẹ̀, wọ́n sì wí fún un pé, ọmọ rẹ

ti yè. 52Nígbà náà ni ó béèrè wákàtí tí ara rẹ̀

bẹ̀rẹ̀ sí í yá lọ́wọ́ wọn, wọ́n sì wí fún un pé, “Ní

àná, ní wákàtí keje ni ibà náà fi í sílẹ̀.” 53 Bẹ́ẹ̀ ni

baba náà mọ̀ pé ní wákàtí kan náà ni, nínú èyí tí

Jesu wí fún un pé “Ọmọ rẹ̀ yè.” Òun tìkára rẹ̀ sì

gbàgbọ́, àti gbogbo ilé rẹ̀. 54 Èyí ni iṣẹ́ àmì kejì

tí Jesu ṣe nígbà tí ó ti Judea jáde wá sí Galili.

5 Lẹ́yìn nǹkan wọ̀nyí, àjọ àwọn Júù kan kò;

Jesu sì gòkè lọ sí Jerusalẹmu. 2 Adágún omi

kan sì wà ní Jerusalẹmu, létí bodè àgùntàn, tí a

ń pè ní Betisaida ní èdè Heberu, tí ó ní ẹnu-

ọ̀nà márùn-ún. 3 Ní ẹ̀gbẹ́ odò yìí ni ọ̀pọ̀ àwọn

abirùn ènìyàn máa ń gbé dùbúlẹ̀ sí, àwọn afọ́jú,

arọ àti aláàrùn ẹ̀gbà. 5 Ọkùnrin kan wà níbẹ̀,

ẹni tí ó tí wà ní àìlera fún ọdún méjìdínlógójì. 6

Bí Jesu ti rí i ní ìdùbúlẹ̀, tí ó sì mọ̀ pé ó pẹ́ tí

ó ti wà bẹ́ẹ̀, ó wí fún un pé, “Ìwọ fẹ́ kí a mú

ọ láradá bí?” 7 Abirùn náà dá a lóhùn wí pé,

“Arákùnrin, èmi kò ní ẹni tí ìbá gbé mi sínú

adágún, nígbà tí a bá ń rú omi náà, bí èmi bá ti

ń bọ̀ wá, ẹlòmíràn a sọ̀kalẹ̀ sínú rẹ̀ síwájú mi.”

8 Jesu wí fún un pé, “Dìde, gbé àkéte rẹ, kí o sì

máa rìn.” 9 Lọ́gán, a sì mú ọkùnrin náà láradá,

ó sì gbé àkéte rẹ̀, ó sì ń rìn. Ọjọ́ náà sì jẹ́ ọjọ́

ìsinmi. 10 Nítorí náà àwọn Júù wí fún ọkùnrin

náà tí a mú láradá pé, “Ọjọ́ ìsinmi ni òní; kò tọ́

fún ọ láti gbé àkéte rẹ.” 11 Ó sì dá wọn lóhùn wí

pé, “Ẹni tí ó mú mi láradá, ni ó wí fún mi pé,

‘Gbé àkéte rẹ, kí o sì máa rìn.’” 12 Nígbà náà ni

wọ́n bi í lérè wí pé, “Ọkùnrin wo ni ẹni tí ó wí

fún ọ pé gbé àkéte rẹ, kí o sì máa rìn?” 13 Ẹni

tí a mú láradá náà kò sì mọ̀ ẹni tí ó jẹ́ nítorí

Jesu ti kúrò níbẹ̀, àwọn ènìyàn púpọ̀ wà níbẹ̀.

14 Lẹ́yìn náà, Jesu rí i nínú tẹmpili ó sì wí fún

un pé, “Wò ó, a mú ọ láradá: má ṣe dẹ́ṣẹ̀ mọ́,

kí ohun tí ó burú ju èyí lọ má ba à bá ọ!” 15

Ọkùnrin náà lọ, ó sì sọ fún àwọn Júù pé, Jesu ni

ẹni tí ó mú òun láradá. 16 Nítorí èyí ni àwọn

Júù ṣe inúnibíni sí Jesu, wọ́n sì ń wá ọ̀nà láti pa

á, nítorí tí o ń ṣe nǹkan wọ̀nyí ní ọjọ́ ìsinmi. 17

Ṣùgbọ́n Jesu dá wọn lóhùn pé, “Baba mi ń ṣiṣẹ́

títí di ìsinsin yìí, èmi náà sì ń ṣiṣẹ́.” 18 Nítorí

èyí ni àwọn Júù túbọ̀ ń wá ọ̀nà láti pa á, kì í ṣe

nítorí pé ó ba ọjọ́ ìsinmi jẹ́ nìkan ni, ṣùgbọ́n

ó wí pẹ̀lú pé, Baba òun ni Ọlọ́run jẹ́, ó ń mú

ara rẹ̀ bá Ọlọ́run dọ́gba. 19 Nígbà náà ni Jesu

dáhùn, ó sì wí fún wọn pé, “Lóòótọ́, lóòótọ́ ni

mo wí fún yín, ọmọ kò lè ṣe ohunkóhun fún ara

rẹ̀, bí kò ṣe ohun tí ó bá rí pé Baba ń ṣe, nítorí

ohunkóhun tí baba bá ń ṣe, ìwọ̀nyí ni ọmọ náà

sì ń ṣe pẹ̀lú. 20Nítorí Baba fẹ́ràn ọmọ, ó sì ti fi

ohun gbogbo tí ó ń ṣe hàn án, òun yóò sì fi iṣẹ́

tí ó tóbi jù wọ̀nyí lọ hàn án, kí ẹnu lè yà yín.

21Nítorí pé, gẹ́gẹ́ bí Baba ti ń jí òkú dìde, tí ó

sì ń sọ wọ́n di alààyè: bẹ́ẹ̀ ni ọmọ ń sọ àwọn

tí ó fẹ́ di alààyè pẹ̀lú. 22Nítorí pé Baba kì í ṣe

ìdájọ́ ẹnikẹ́ni, ṣùgbọ́n ó ti fi gbogbo ìdájọ́ lé ọmọ

lọ́wọ́, 23 kí gbogbo ènìyàn lè máa fi ọlá fún ọmọ

gẹ́gẹ́ bí wọ́n ti ń fi ọlá fún Baba. Ẹnikẹ́ni tí kò bá

fi ọlá fún ọmọ, kò fi ọlá fún Baba tí ó ran an.

24 “Lóòótọ́, lóòótọ́ ni mo wí fún yín, ẹnikẹ́ni tí

ó bá gbọ́ ọ̀rọ̀ mi, tí ó bá sì gba ẹni tí ó rán mi

gbọ́, ó ní ìyè tí kò nípẹ̀kun, òun kì yóò sì wá sí

ìdájọ́; ṣùgbọ́n ó ti ré ikú kọjá bọ́ sí ìyè. (aiōnios

g166) 25 Lóòótọ́, lóòótọ́ ni mo wí fún yín, wákàtí

náà ń bọ̀, ó sì dé tán nísinsin yìí, nígbà tí àwọn

òkú yóò gbọ́ ohùn Ọmọ Ọlọ́run, àwọn tí ó bá

gbọ́ yóò sì yè. 26 Nítorí pé gẹ́gẹ́ bí Baba ti ní ìyè

nínú ara rẹ̀; gẹ́gẹ́ bẹ́ẹ̀ ni ó sì fi fún ọmọ láti ní

ìyè nínú ara rẹ̀; 27 Ó sì fún un ní àṣẹ láti máa ṣe

ìdájọ́ pẹ̀lú, nítorí tí òun jẹ́ Ọmọ Ènìyàn. 28 “Kí

èyí má ṣe yà yín lẹ́nu; nítorí pé wákàtí ń bọ̀,

nínú èyí tí gbogbo àwọn tí ó wà ní ibojì yóò gbọ́

ohun rẹ̀. 29Wọn ó sì jáde wá; àwọn tí ó ṣe rere,

sí àjíǹde ìyè; àwọn tí ó sì ṣe búburú sí àjíǹde

ìdájọ́. 30 Èmi kò le ṣe ohun kan fún ara mi, bí

mo ti ń gbọ́ ni, mo ń dájọ́, òdodo sì ni ìdájọ́ mi;

nítorí èmi kò wá ìfẹ́ ti èmi fúnra mi, bí kò ṣe ìfẹ́

ti ẹni tí ó rán mi. 31 “Bí èmi bá ń jẹ́rìí ara mi,

ẹ̀rí mi kì í ṣe òtítọ́. 32 Ẹlòmíràn ni ẹni tí ń jẹ́rìí

mi; èmi sì mọ̀ pé, òtítọ́ ni ẹ̀rí mi tí ó jẹ́. 33 “Ẹ̀yin

ti ránṣẹ́ lọ sọ́dọ̀ Johanu, òun sì ti jẹ́rìí sí òtítọ́.

34 Ṣùgbọ́n èmi kò gba ẹ̀rí lọ́dọ̀ ènìyàn, nǹkan

wọ̀nyí ni èmi ń sọ, kí ẹ̀yin lè là. 35 Òun ni fìtílà

tí ó ń jó, tí ó sì ń tànmọ́lẹ̀, ẹ̀yin sì fẹ́ fún sá à

kan láti máa yọ̀ nínú ìmọ́lẹ̀ rẹ̀. 36 “Ṣùgbọ́n èmi

ní ẹ̀rí tí ó pọ̀jù ti Johanu lọ. Nítorí iṣẹ́ tí Baba ti

fi fún mi láti ṣe parí, iṣẹ́ náà pàápàá tí èmi ń

ṣe náà ń jẹ́rìí mi pé, Baba ni ó rán mi. 37 Àti

Baba tìkára rẹ̀ tí ó rán mi ti jẹ́rìí mi. Ẹ̀yin kò gbọ́

ohùn rẹ̀ nígbà kan rí, bẹ́ẹ̀ ni ẹ kò rí ìrísí rẹ̀. 38 Ẹ

kò sì ní ọ̀rọ̀ rẹ̀ láti máa gbé inú yín, nítorí ẹni

tí ó rán, òun ni ẹ̀yin kò gbàgbọ́. 39 Ẹ̀yin ń wá

ìwé mímọ́ nítorí ẹ̀yin rò pé nínú wọn ni ẹ̀yin ní

ìyè tí kò nípẹ̀kun. Wọ̀nyí sì ni àwọn tí ó ń jẹ́rìí

mi. (aiōnios g166) 40 Ẹ̀yin kò sì fẹ́ láti wá sọ́dọ̀ mi,

kí ẹ̀yin ba à lè ní ìyè. 41 “Èmi kò gba ògo lọ́dọ̀

ènìyàn. 42 Ṣùgbọ́n èmi mọ̀ pé, ẹ̀yin fúnra yín

kò ní ìfẹ́ Ọlọ́run nínú yín. 43 Èmi wá ní orúkọ

Baba mi, ẹ̀yin kò sì gbà mí; bí ẹlòmíràn bá wá ní

orúkọ ara rẹ̀, òun ni ẹ̀yin yóò gbà. 44 Ẹ̀yin ó ti

ṣe lè gbàgbọ́, ẹ̀yin tí ń gba ògo lọ́dọ̀ ara yín tí kò

wá ògo tí ó ti ọ̀dọ̀ Ọlọ́run nìkan wá? 45 “Ẹ má ṣe

rò pé, èmi ó fi yín sùn lọ́dọ̀ Baba, ẹni tí ń fi yín

sùn wà, àní Mose, ẹni tí ẹ̀yin gbẹ́kẹ̀lé. 46 Nítorí

pé ẹ̀yin ìbá gba Mose gbọ́, ẹ̀yin ìbá gbà mí gbọ́,

nítorí ó kọ ìwé nípa tèmi. 47 Ṣùgbọ́n bí ẹ̀yin kò

bá gba ìwé rẹ̀ gbọ́, ẹ̀yin ó ti ṣe gbà ọ̀rọ̀ mi gbọ́?”

6 Lẹ́yìn nǹkan wọ̀nyí, Jesu kọjá sí apá kejì

Òkun Galili, tí í ṣe Òkun Tiberia. 2 Ọ̀pọ̀ ìjọ

ènìyàn sì tọ̀ ọ́ lẹ́yìn, nítorí tí wọ́n rí iṣẹ́ àmì rẹ̀ tí

ó ń ṣe lára àwọn aláìsàn. 3 Jesu sì gun orí òkè

lọ, níbẹ̀ ni ó sì gbé jókòó pẹ̀lú àwọn ọmọ-ẹ̀yìn

rẹ̀. 4 Àjọ ìrékọjá ọdún àwọn Júù sì súnmọ́ etílé.

5 Ǹjẹ́ bí Jesu ti gbé ojú rẹ̀ sókè, tí ó sì rí ọ̀pọ̀

ènìyàn wá sọ́dọ̀ rẹ̀, ó wí fún Filipi pé, “Níbo ni a

ó ti ra àkàrà, kí àwọn wọ̀nyí lè jẹ?” 6 Ó sì sọ

èyí láti dán an wò; nítorí tí òun fúnra rẹ̀ mọ

ohun tí òun ó ṣe. 7 Filipi dá a lóhùn pé, “Àkàrà

igba owó idẹ kò lè tó fún wọn, bí olúkúlùkù

wọn kò tilẹ̀ ní í rí ju díẹ̀ bù jẹ.” 8 Ọ̀kan nínú

àwọn ọmọ-ẹ̀yìn rẹ̀, Anderu, arákùnrin Simoni

Peteru wí fún un pé, 9 “Ọmọdékùnrin kan ń

bẹ níhìn-ín yìí, tí ó ní ìṣù àkàrà barle márùn-

ún àti ẹja wẹ́wẹ́ méjì, ṣùgbọ́n kín ni ìwọ̀nyí jẹ́

láàrín ọ̀pọ̀ ènìyàn wọ̀nyí?” 10 Jesu sì wí pé, “Ẹ

mú kí àwọn ènìyàn náà jókòó!” Koríko púpọ̀ sì

wá níbẹ̀. Bẹ́ẹ̀ ni àwọn ọkùnrin náà jókòó; ìwọ̀n

ẹgbẹ̀rún márùn-ún ènìyàn ní iye. 11 Jesu sì mú

ìṣù àkàrà náà. Nígbà tí ó sì ti dúpẹ́, ó pín wọn

fún àwọn ọmọ-ẹ̀yìn rẹ̀, àwọn ọmọ-ẹ̀yìn rẹ̀ sì pín

wọn fún àwọn tí ó jókòó; bẹ́ẹ̀ gẹ́gẹ́ sì ni ẹja ní

ìwọ̀n bí wọ́n ti ń fẹ́. 12 Nígbà tí wọ́n sì yó, ó wí

fún àwọn ọmọ-ẹ̀yìn rẹ̀ pé, “Ẹ kó àjẹkù tí ó kù jọ,

kí ohunkóhun má ṣe ṣòfò.” 13 Bẹ́ẹ̀ ni wọ́n kó

wọn jọ wọ́n sì fi àjẹkù ìṣù àkàrà barle márùn-

ún náà kún agbọ̀n méjìlá, èyí tí àwọn tí ó jẹun

jẹ kù. 14Nítorí náà nígbà tí àwọn ọkùnrin náà

rí iṣẹ́ àmì tí Jesu ṣe, wọ́n wí pé, “Lóòótọ́ èyí ni

wòlíì náà tí ń bọ̀ wá sí ayé.” 15Nígbà tí Jesu sì

wòye pé wọ́n ń fẹ́ wá fi agbára mú òun láti lọ fi

jẹ ọba, ó tún padà lọ sórí òkè, òun nìkan. 16

Nígbà tí alẹ́ sì lẹ́, àwọn ọmọ-ẹ̀yìn rẹ̀ sọ̀kalẹ̀ lọ

sí Òkun. 17 Wọ́n sì bọ́ sínú ọkọ̀ ojú omi, wọ́n

sì rékọjá Òkun lọ sí Kapernaumu. Ilẹ̀ sì ti ṣú,

Jesu kò sì tí ì dé ọ̀dọ̀ wọn. 18 Òkun sì ń ru nítorí

ẹ̀fúùfù líle tí ń fẹ́. 19Nígbà tí wọ́n wa ọkọ̀ ojú

omi tó bí ìwọ̀n ibùsọ̀ mẹ́ẹ̀ẹ́dọ́gbọ̀n tàbí ọgbọ̀n,

wọ́n rí Jesu ń rìn lórí Òkun, ó sì súnmọ́ ọkọ̀ ojú

omi náà; ẹ̀rù sì bà wọ́n. 20 Ṣùgbọ́n ó wí fún wọn

pé, “Èmi ni; ẹ má bẹ̀rù.” 21 Nítorí náà wọ́n fi

ayọ̀ gbà á sínú ọkọ̀; lójúkan náà ọkọ̀ náà sì dé

ilẹ̀ ibi tí wọ́n ń lọ. 22Ní ọjọ́ kejì nígbà tí àwọn

ènìyàn tí ó dúró ní òdìkejì Òkun rí i pé, kò sí

ọkọ̀ ojú omi mìíràn níbẹ̀, bí kò ṣe ọ̀kan náà tí

àwọn ọmọ-ẹ̀yìn rẹ̀ wọ̀, àti pé Jesu kò bá àwọn

ọmọ-ẹ̀yìn rẹ̀ wọ inú ọkọ̀ ojú omi náà, ṣùgbọ́n

àwọn ọmọ-ẹ̀yìn rẹ̀ nìkan ni ó lọ. 23 Ṣùgbọ́n

àwọn ọkọ̀ ojú omi mìíràn ti Tiberia wá, létí ibi

tí wọn gbé jẹ àkàrà, lẹ́yìn ìgbà tí Olúwa ti dúpẹ́.

24Nítorí náà nígbà tí àwọn ènìyàn rí i pé Jesu

tàbí ọmọ-ẹ̀yìn rẹ̀ kò sí níbẹ̀, àwọn pẹ̀lú wọ ọkọ̀

ojú omi lọ sí Kapernaumu, wọ́n ń wá Jesu. 25

Nígbà tí wọ́n sì rí i ní apá kejì Òkun, wọ́n wí fún

un pé, “Rabbi, nígbà wo ni ìwọ wá síyìn-ín yìí?”

26 Jesu dá wọn lóhùn ó sì wí pé, “Lóòótọ́ lóòótọ́

ni mo wí fún yín. Ẹ̀yin ń wá mi, kì í ṣe nítorí

tí ẹ̀yin rí iṣẹ́ àmì, ṣùgbọ́n nítorí ẹ̀yin jẹ àjẹyó

ìṣù àkàrà. 27 Ẹ má ṣe ṣiṣẹ́ fún oúnjẹ tí ń ṣègbé,

ṣùgbọ́n fún oúnjẹ tí ó wà títí di ayé àìnípẹ̀kun,

èyí tí Ọmọ Ènìyàn yóò fi fún yín. Nítorí pé òun

ni, àní Ọlọ́run Baba ti fi èdìdì dì í.” (aiōnios g166)

28 Nígbà náà ni wọ́n wí fún wọn pé, “Kín ni àwa

ó ha ṣe, kí a lè ṣe iṣẹ́ Ọlọ́run?” 29 Jesu dáhùn, ó

sì wí fún wọn pé, “Èyí ni iṣẹ́ Ọlọ́run pé, kí ẹ̀yin

gba ẹni tí ó rán an gbọ́.” 30Nígbà náà ni wọ́n wí

fún wọn pé, “Iṣẹ́ àmì kín ní ìwọ ń ṣe, tí àwa lè

rí, kí a sì gbà ọ́ gbọ́? Iṣẹ́ kín ní ìwọ ṣe? 31 Àwọn

baba wa jẹ manna ní aginjù; gẹ́gẹ́ bí a ti kọ ọ́ pé,

‘Ó fi oúnjẹ láti ọ̀run wá fún wọn jẹ.’” 32Nígbà

náà ni Jesu wí fún wọn pé, “Lóòótọ́ lóòótọ́ ni

mo wí fún yín, kì í ṣe Mose ni ó fi oúnjẹ fún yín

láti ọ̀run wá, ṣùgbọ́n Baba mi ni ó fi oúnjẹ òtítọ́

náà fún yín láti ọ̀run wá. 33 Nítorí pé oúnjẹ

Ọlọ́run ni èyí tí ó ti ọ̀run sọ̀kalẹ̀ wá, tí ó sì fi ìyè

fún aráyé.” 34 Nígbà náà ni wọ́n wí fún un pé,

“Olúwa, máa fún wa ní oúnjẹ yìí títí láé.” 35 Jesu

wí fún wọn pé, “Èmi ni oúnjẹ ìyè, ẹnikẹ́ni tí ó

bá tọ̀ mí wá, ebi kì yóò pa á; ẹni tí ó bá sì gbà

mí gbọ́, òǹgbẹ kì yóò gbẹ ẹ́ mọ́ láé. 36 Ṣùgbọ́n

mo wí fún yín pé, Ẹ̀yin ti rí mi, ẹ kò sì gbàgbọ́.

37 Gbogbo èyí tí Baba fi fún mi, yóò tọ̀ mí wá;

ẹni tí ó bá sì tọ̀ mí wá, èmi kì yóò tà á nù, bí ó

tí wù kó rí. 38Nítorí èmi sọ̀kalẹ̀ láti ọ̀run wá,

kì í ṣe láti máa ṣe ìfẹ́ ti èmi fúnra mi, bí kò ṣe

ìfẹ́ ti ẹni tí ó rán mi. 39 Èyí sì ni ìfẹ́ Baba tí ó

rán mi pé ohun gbogbo tí o fi fún mi, kí èmi

má ṣe sọ ọ̀kan nù nínú wọn, ṣùgbọ́n kí èmi lè jí

wọn dìde níkẹyìn ọjọ́. 40 Èyí sì ni ìfẹ́ ẹni tí ó rán

mi, pé ẹnikẹ́ni tí ó bá wo ọmọ, tí ó bá sì gbà á

gbọ́, kí ó lè ní ìyè àìnípẹ̀kun, Èmi ó sì jí i dìde

níkẹyìn ọjọ́.” (aiōnios g166) 41 Nígbà náà ni àwọn

Júù ń kùn sí i, nítorí tí ó wí pé, “Èmi ni oúnjẹ tí

ó ti ọ̀run sọ̀kalẹ̀ wá.” 42Wọ́n sì wí pé, “Jesu ha

kọ́ èyí, ọmọ Josẹfu, baba àti ìyá ẹni tí àwa mọ̀?

Báwo ni ó ṣe wí pé, ‘Èmi ti ọ̀run sọ̀kalẹ̀ wá’?” 43

Nítorí náà Jesu dáhùn, ó sì wí fún wọn pé, “Ẹ

má ṣe kùn láàrín yín! 44 Kò sí ẹnikẹ́ni tí ó lè wá

sọ́dọ̀ mi, bí kò ṣe pé Baba tí ó rán mi fà á, Èmi ó

sì jí i dìde níkẹyìn ọjọ́. 45 A sá à ti kọ ọ́ nínú ìwé

àwọn wòlíì pé, ‘A ó sì kọ́ gbogbo wọn láti ọ̀dọ̀

Ọlọ́run wá,’ nítorí náà ẹnikẹ́ni tí ó bá ti gbọ́,

tí a sì ti ọ̀dọ̀ Baba kọ́, òun ni ó ń tọ̀ mí wá. 46

Kì í ṣe pé ẹnìkan ti rí Baba bí kò ṣe ẹni tí ó ti

ọ̀dọ̀ Ọlọ́run wá, òun ni ó ti rí Baba. 47 Lóòótọ́,

lóòótọ́ ni mo wí fún yín, ẹni tí ó bá gbà mí gbọ́,

ó ní ìyè àìnípẹ̀kun. (aiōnios g166) 48 Èmi ni oúnjẹ

ìyè. 49 Àwọn baba yín jẹ manna ní aginjù, wọ́n

sì kú. 50 Èyí ni oúnjẹ tí ó ti ọ̀run sọ̀kalẹ̀ wá, kí

ènìyàn lè máa jẹ nínú rẹ̀ kí ó má sì kú. 51 Èmi ni

oúnjẹ ìyè náà tí ó ti ọ̀run sọ̀kalẹ̀ wá, bí ẹnikẹ́ni

bá jẹ nínú oúnjẹ yìí, yóò yè títí láéláé, oúnjẹ

náà tí èmi ó sì fi fún ni fún ìyè aráyé ni ara mi.”

(aiōn g165) 52Nítorí náà ni àwọn Júù ṣe ń bá ara

wọn jiyàn, pé, “Ọkùnrin yìí yóò ti ṣe lè fi ara

rẹ̀ fún wa láti jẹ?” 53Nígbà náà ni Jesu wí fún

wọn pé, “Lóòótọ́, lóòótọ́ ni mo wí fún yín, bí

kò ṣe pé ẹ̀yin bá jẹ ara Ọmọ Ènìyàn, kí ẹ sì mu

ẹ̀jẹ̀ rẹ̀, ẹ̀yin kò ní ìyè nínú yin. 54 Ẹnikẹ́ni tí ó

bá jẹ ara mi, tí ó bá sì mu ẹ̀jẹ̀ mi, ó ní ìyè tí kò

nípẹ̀kun. Èmi o sì jí i dìde níkẹyìn ọjọ́. (aiōnios

g166) 55 Nítorí ara mi ni ohun jíjẹ nítòótọ́, àti ẹ̀jẹ̀

mi ni ohun mímu nítòótọ́. 56 Ẹni tí ó bá jẹ ara

mi, tí ó bá sì mu ẹ̀jẹ̀ mi, ó ń gbé inú mi, èmi sì ń

gbé inú rẹ̀. 57 Gẹ́gẹ́ bí Baba alààyè ti rán mi, tí

èmi sì yè nípa Baba gẹ́gẹ́ bẹ́ẹ̀ ni ẹni tí ó jẹ mí,

òun pẹ̀lú yóò yè nípa mi. 58 Èyí sì ni oúnjẹ náà

tí ó sọ̀kalẹ̀ láti ọ̀run wá, kì í ṣe bí àwọn baba yín

ti jẹ manna, tí wọ́n sì kú, ẹni tí ó bá jẹ́ oúnjẹ yìí

yóò yè láéláé.” (aiōn g165) 59 Nǹkan wọ̀nyí ni ó sọ

nínú Sinagọgu, bí ó ti ń kọ́ni ní Kapernaumu. 60

Nítorí náà nígbà tí ọ̀pọ̀ àwọn ọmọ-ẹ̀yìn rẹ̀ gbọ́

èyí, wọ́n wí pé, “Ọ̀rọ̀ tí ó le ni èyí; ta ní lè gbọ́

ọ?” 61Nígbà tí Jesu sì mọ̀ nínú ara rẹ̀ pé àwọn

ọmọ-ẹ̀yìn rẹ̀ ń kùn sí ọ̀rọ̀ náà, ó wí fún wọn pé,

“Èyí jẹ́ ìkọ̀sẹ̀ fún yín bí? 62 Ǹjẹ́, bí ẹ̀yin bá sì rí i

tí Ọmọ Ènìyàn ń gòkè lọ sí ibi tí ó gbé ti wà rí

ń kọ́? 63 Ẹ̀mí ní ń sọ ni di ààyè; ara kò ní èrè

kan; ọ̀rọ̀ wọ̀nyí tí mo sọ fún yín, ẹ̀mí ni, ìyè sì

ni pẹ̀lú. 64 Ṣùgbọ́n àwọn kan wà nínú yín tí kò

gbàgbọ́.” Nítorí Jesu mọ̀ láti ìbẹ̀rẹ̀ wá ẹni tí wọ́n

jẹ́ tí kò gbàgbọ́, àti ẹni tí yóò fi òun hàn. 65 Ó sì

wí pé, “Nítorí náà ni mo ṣe wí fún yín pé, kò sí

ẹni tí ó lè tọ̀ mí wá, bí kò ṣe pé a fi fún un láti

ọ̀dọ̀ Baba mi wá.” 66Nítorí èyí ọ̀pọ̀ àwọn ọmọ-

ẹ̀yìn rẹ̀ padà sẹ́yìn, wọn kò sì bá a rìn mọ́. 67

Nítorí náà Jesu wí fún àwọn méjìlá pé, “Ẹ̀yin

pẹ̀lú ń fẹ́ lọ bí?” 68 Nígbà náà ni Simoni Peteru

dá a lóhùn pé, “Olúwa, ọ̀dọ̀ ta ni àwa ó lọ? Ìwọ

ni ó ni ọ̀rọ̀ ìyè àìnípẹ̀kun. (aiōnios g166) 69 Àwa

sì ti gbàgbọ́, a sì mọ̀ pé ìwọ ni Kristi náà, Ọmọ

Ọlọ́run alààyè.” 70 Jesu dá wọn lóhùn pé, “Ẹ̀yin

méjìlá kọ́ ni mo yàn, ọ̀kan nínú yín kò ha sì ya

èṣù?” 71 (Ó ń sọ ti Judasi Iskariotu ọmọ Simoni

ọ̀kan nínú àwọn méjìlá, nítorí pé òun ni ẹni tí

yóò fi í hàn.)

7 Lẹ́yìn nǹkan wọ̀nyí Jesu ń rìn ní Galili, nítorí

tí kò fẹ́ rìn ní Judea, nítorí àwọn Júù ń wá a

láti pa. 2 Àjọ àwọn Júù tí í ṣe àjọ àgọ́ súnmọ́

etílé tan. 3 Nítorí náà, àwọn arákùnrin rẹ̀ wí

fún un pé, “Lọ kúrò níhìn-ín yìí, kí o sì lọ sí

Judea, kí àwọn ọmọ-ẹ̀yìn rẹ pẹ̀lú lè fi iṣẹ́ rẹ

hàn fún aráyé. 4Nítorí pé kò sí ẹnikẹ́ni tí í ṣe

ohunkóhun níkọ̀kọ̀, tí òun tìkára rẹ̀ sì ń fẹ́ kí

a mọ òun ní gbangba. Bí ìwọ bá ń ṣe nǹkan

wọ̀nyí, fi ara rẹ hàn fún aráyé.” 5 Nítorí pé

àwọn arákùnrin rẹ̀ pàápàá kò tilẹ̀ gbà á gbọ́. 6

Nítorí náà ni Jesu wí fún wọn pé, “Àkókò gan

an fún mi kò tí ì dé; fún ẹ̀yin, gbogbo àkókò ni

ó dára fún yín. 7 Ayé kò lè kórìíra yín; ṣùgbọ́n

èmi ni ó kórìíra, nítorí tí mo jẹ́rìí gbé é pé,

iṣẹ́ rẹ̀ burú. 8 Ẹ̀yin ẹ gòkè lọ sí àjọ yìí, èmi kì

yóò tí ì gòkè lọ sí àjọ yìí; nítorí tí àkókò mi

kò ì tí ì dé.” 9 Nígbà tí ó ti sọ nǹkan wọ̀nyí

fún wọn tan, ó dúró ní Galili síbẹ̀. 10 Ṣùgbọ́n

nígbà tí àwọn arákùnrin rẹ̀ gòkè lọ tan, nígbà

náà ni òun sì gòkè lọ sí àjọ náà pẹ̀lú, kì í ṣe ní

gbangba, ṣùgbọ́n bí ẹni pé níkọ̀kọ̀. 11Nígbà náà

ni àwọn Júù sì ń wá a kiri nígbà àjọ wí pé, “Níbo

ni ó wà?” 12 Ìkùnsínú púpọ̀ sì wà láàrín àwọn

ìjọ ènìyàn nítorí rẹ̀, nítorí àwọn kan wí pé,

“Ènìyàn rere ní í ṣe.” Àwọn mìíràn wí pé, “Bẹ́ẹ̀

kọ́, ṣùgbọ́n òun ń tan ènìyàn jẹ ni.” 13 Ṣùgbọ́n

kò sí ẹnìkan tí ó sọ̀rọ̀ rẹ̀ ní gbangba nítorí ìbẹ̀rù

àwọn Júù. 14 Nígbà tí àjọ dé àárín; Jesu gòkè lọ

sí tẹmpili ó sì ń kọ́ni. 15 Ẹnu sì ya àwọn Júù,

wọ́n wí pé, “Ọkùnrin yìí ti ṣe mọ ìwé, nígbà tí

kò kọ́ ẹ̀kọ́?” 16 Jesu dáhùn, ó sì wí pé, “Ẹ̀kọ́ mi

kì í ṣe tèmi, bí kò ṣe ti ẹni tí ó rán mi. 17 Bí

ẹnikẹ́ni bá fẹ́ láti ṣe ìfẹ́ rẹ̀ yóò mọ̀ ní ti ẹ̀kọ́ náà,

bí ìbá ṣe ti Ọlọ́run, tàbí bí èmi bá sọ ti ara mi.

18 Ẹni tí ń sọ ti ara rẹ̀ ń wá ògo ara rẹ̀, ṣùgbọ́n

ẹni tí ń wá ògo ẹni tí ó rán an, òun ni olóòtítọ́,

kò sì sí àìṣòdodo nínú rẹ̀. 19Mose kò ha fi òfin

fún yín, kò sí ẹnikẹ́ni nínú yín tí ó pa òfin náà

mọ́? Èéṣe tí ẹ̀yin fi ń wá ọ̀nà láti pa mí?” 20 Ìjọ

ènìyàn dáhùn, wọ́n sì wí pé, “Ìwọ ní ẹ̀mí èṣù, ta

ni ń wá ọ̀nà láti pa ọ́?” 21 Jesu dáhùn ó sì wí

fún wọn pé, “Kìkì iṣẹ́ àmì kan ni mo ṣe, ẹnu sì

ya gbogbo yín. 22 Síbẹ̀, nítorí pé Mose fi ìkọlà

fún yín (kò tilẹ̀ kúkú wá láti ọ̀dọ̀ Mose bí kò ṣe

láti ọ̀dọ̀ àwọn baba ńlá yín); nítorí náà ẹ sì ń kọ

ènìyàn ní ilà ní ọjọ́ ìsinmi. 23 Bí ènìyàn bá ń gba

ìkọlà ní ọjọ́ ìsinmi, kí a má ba à rú òfin Mose, ẹ

ha ti ṣe ń bínú sí mi, nítorí mo mú ènìyàn kan

láradá ní ọjọ́ ìsinmi? 24 Ẹ má ṣe ìdájọ́ nípa ti

ara, ṣùgbọ́n ẹ máa ṣe ìdájọ́ òdodo.” 25 Nígbà

náà ni àwọn kan nínú àwọn ará Jerusalẹmu wí

pé, “Ẹni tí wọ́n ń wá ọ̀nà láti pa kọ́ yìí? 26 Sì

wò ó, ó ń sọ̀rọ̀ ní gbangba, wọn kò sì wí nǹkan

kan sí i. Àwọn olórí ha mọ̀ nítòótọ́ pé, èyí ni

Kristi náà? 27 Ṣùgbọ́n àwa mọ ibi tí ọkùnrin yí

gbé ti wá, ṣùgbọ́n nígbà tí Kristi bá dé, kò sí

ẹni tí yóò mọ ibi tí ó gbé ti wá.” 28Nígbà náà

ni Jesu kígbe ní tẹmpili bí ó ti ń kọ́ni, wí pé,

“Ẹ̀yin mọ̀ mí, ẹ sì mọ ibi tí mo ti wá, èmi kò sì

wá fún ara mi, ṣùgbọ́n olóòtítọ́ ni ẹni tí ó rán

mi, ẹni tí ẹ̀yin kò mọ̀. 29 Ṣùgbọ́n èmi mọ̀ ọ́n,

nítorí pé lọ́dọ̀ rẹ̀ ni mo ti wá, òun ni ó rán mi.”

30 Nítorí náà wọ́n ń wá ọ̀nà à ti mú un, ṣùgbọ́n

kò sí ẹnìkan tí ó gbé ọwọ́ lé e, nítorí tí wákàtí rẹ̀

kò tí ì dé. 31 Ọ̀pọ̀ nínú ìjọ ènìyàn sì gbà á gbọ́,

wọ́n sì wí pé, “Nígbà tí Kristi náà bá dé, yóò

ha ṣe iṣẹ́ àmì jù wọ̀nyí, tí ọkùnrin yìí ti ṣe lọ?”

32 Àwọn Farisi gbọ́ pé, ìjọ ènìyàn ń sọ nǹkan

wọ̀nyí lábẹ́lẹ̀ nípa rẹ̀; àwọn Farisi àti àwọn olórí

àlùfáà sì rán àwọn oníṣẹ́ lọ láti mú un. 33 Nítorí

náà Jesu wí fún wọn pé, “Níwọ́n ìgbà díẹ̀ ni èmi

yóò wà pẹ̀lú yín, èmi yóò lọ sí ọ̀dọ̀ ẹni tí ó rán

mi. 34 Ẹ̀yin yóò wá mi, ẹ̀yin kì yóò sì rí mi, àti

ibi tí èmi bá wà, ẹ̀yin kì yóò le wà.” 35 Nítorí

náà ni àwọn Júù ń bá ara wọn sọ pé, “Níbo ni

ọkùnrin yìí yóò gbé lọ tí àwa kì yóò fi rí i? Yóò

ha lọ sí àárín àwọn Helleni tí wọ́n fọ́n káàkiri,

kí ó sì máa kọ́ àwọn Helleni bí. 36 Ọ̀rọ̀ kín ni èyí

tí ó sọ yìí, ‘Ẹ̀yin yóò wá mi, ẹ kì yóò sì rí mi,’ àti

‘Ibi tí èmi bá wà ẹ̀yin kì yóò le wà’?” 37 Lọ́jọ́ tó

kẹ́yìn, tí í ṣe ọjọ́ ńlá àjọ, Jesu dúró, ó sì kígbe wí

pé, “Bí òǹgbẹ bá ń gbẹ ẹnikẹ́ni, kí ó tọ̀ mí wá, kí

ó sì mu. 38 Ẹnikẹ́ni tí ó bá gbà mí gbọ́ gẹ́gẹ́ bí

Ìwé Mímọ́ ti wí, láti inú rẹ̀ ni odò omi ìyè yóò ti

máa sàn jáde wá.” 39 Ṣùgbọ́n ó sọ èyí ní ti ẹ̀mí,

tí àwọn tí ó gbà á gbọ́ ń bọ̀ wá gbà, nítorí a kò tí

ì fi Èmí Mímọ́ fún ni; nítorí tí a kò tí ì ṣe Jesu

lógo. 40 Nítorí náà, nígbà tí ọ̀pọ̀ nínú ìjọ ènìyàn

gbọ́ ọ̀rọ̀ wọ̀nyí, wọ́n wí pé, “Lóòótọ́ èyí ni wòlíì

náà.” 41 Àwọn mìíràn wí pé, “Èyí ni Kristi náà.”

Ṣùgbọ́n àwọn kan wí pé kínla, “Kristi yóò ha ti

Galili wá bí? 42 Ìwé mímọ́ kò ha wí pé, Kristi

yóò ti inú irú-ọmọ Dafidi wá, àti Bẹtilẹhẹmu,

ìlú tí Dafidi ti wá?” 43 Bẹ́ẹ̀ ni ìyapa wà láàrín

ìjọ ènìyàn nítorí rẹ̀. 44 Àwọn mìíràn nínú wọn

sì fẹ́ láti mú un; ṣùgbọ́n kò sí ẹnìkan tí ó gbé

ọwọ́ lé e. 45Ní ìparí, àwọn ẹ̀ṣọ́ tẹmpili padà tọ

àwọn olórí àlùfáà àti àwọn Farisi lọ, wọ́n sì wí

fún wọn pé, “Èéṣe tí ẹ̀yin kò fi mú un wá?” 46

Àwọn ẹ̀ṣọ́ dáhùn wí pé, “Kò sí ẹni tí ó tí ì sọ̀rọ̀

bí ọkùnrin yìí rí!” 47Nítorí náà àwọn Farisi dá

wọn lóhùn pé, “A ha tan ẹ̀yin jẹ pẹ̀lú bí? 48 Ǹjẹ́

nínú àwọn ìjòyè, tàbí àwọn Farisi ti gbà á gbọ́

bí? 49 Ṣùgbọ́n ìjọ ènìyàn yìí, tí ko mọ òfin di ẹni

ìfibú.” 50Nikodemu ẹni tí ó tọ Jesu wá lóru rí, tí

ó sì jẹ́ ọ̀kan nínú wọn sì sọ fún wọn pé, 51 “Òfin

wa ha ń ṣe ìdájọ́ ènìyàn kí ó tó gbọ́ ti ẹnu rẹ̀ àti

kí ó tó mọ ohun tí ó ṣe bí?” 52Wọ́n dáhùn wọ́n

sì wí fún un pé, “Ìwọ pẹ̀lú wá láti Galili bí? Wá

kiri, kí o sì wò nítorí kò sí wòlíì kan tí ó ti Galili

dìde.” 53Wọ́n sì lọ olúkúlùkù sí ilé rẹ̀.

8 Jesu sì lọ sí orí òkè olifi. 2 Ó sì tún padà wá

sí tẹmpili ní kùtùkùtù òwúrọ̀, gbogbo ènìyàn

sì wá sọ́dọ̀ rẹ̀; ó sì jókòó, ó ń kọ́ wọn. 3 Àwọn

akọ̀wé àti àwọn Farisi sì mú obìnrin kan wá

sọ́dọ̀ rẹ̀, tí a mú nínú ṣíṣe panṣágà; wọ́n sì mú

un dúró láàrín. 4Wọ́n sì wí fún un pé, “Olùkọ́,

a mú obìnrin yìí nínú ìṣe panṣágà. 5Ǹjẹ́ nínú

òfin, Mose pàṣẹ fún wa láti sọ irú àwọn obìnrin

bẹ́ẹ̀ ní òkúta, ṣùgbọ́n ìwọ ha ti wí?” 6 Èyí ni

wọ́n wí, láti dán án wò, kí wọn ba à lè rí ẹ̀sùn

kan kà sí i lọ́rùn. Ṣùgbọ́n Jesu bẹ̀rẹ̀ sílẹ̀, ó sì ń fi

ìka rẹ̀ kọ̀wé ní ilẹ̀. 7 Nígbà tí wọ́n ń bi í léèrè

lemọ́lemọ́, ó gbe orí rẹ sókè, ó sì wí fún wọn

pé, “Jẹ́ kí ẹni tí ó wà láìní ẹ̀ṣẹ̀ nínú yín kọ́kọ́

sọ òkúta lù ú.” 8 Ó sì tún bẹ̀rẹ̀ sílẹ̀, ó ń kọ̀wé

ní ilẹ̀. 9 Nígbà tí wọ́n gbọ́ èyí, wọ́n sì jáde lọ

lọ́kọ̀ọ̀kan, bẹ̀rẹ̀ láti ọ̀dọ̀ àwọn àgbà títí dé àwọn

tí ó kẹ́yìn; a sì fi Jesu nìkan sílẹ̀, àti obìnrin náà

láàrín, níbi tí ó wà. 10 Jesu sì dìde, ó sì wí fún

un pé, “Obìnrin yìí, àwọn olùfisùn rẹ dà? Kò sí

ẹnìkan tí ó dá ọ lẹ́bi?” 11 Ó wí pé, “Kò sí ẹnìkan,

Olúwa.” Jesu wí fún un pé, “Bẹ́ẹ̀ ni èmi náà kò

dá ọ lẹ́bi, máa lọ, láti ìgbà yìí lọ, má dẹ́ṣẹ̀ mọ́.”

12 Jesu sì tún sọ fún wọn pé, “Èmi ni ìmọ́lẹ̀ ayé,

ẹni tí ó bá tọ̀ mí lẹ́yìn kì yóò rìn nínú òkùnkùn,

ṣùgbọ́n yóò ní ìmọ́lẹ̀ ìyè.” 13Nítorí náà àwọn

Farisi wí fún un pé, “Ìwọ ń jẹ́rìí ara rẹ; ẹ̀rí rẹ kì í

ṣe òtítọ́.” 14 Jesu dáhùn ó sì wí fún wọn pé, “Bí

mo tilẹ̀ ń jẹ́rìí fún ara mi, òtítọ́ ni ẹ̀rí mi: nítorí

tí mo mọ ibi tí mo ti wá, mo sì mọ ibi tí mo ń

lọ; ṣùgbọ́n ẹ̀yin kò lè mọ ibi tí mo ti wá, àti ibi

tí mo ń lọ. 15 Ẹ̀yin ń ṣe ìdájọ́ nípa ti ara; èmi kò

ṣe ìdájọ́ ẹnikẹ́ni. 16 Ṣùgbọ́n bí èmi bá sì ṣe ìdájọ́,

òtítọ́ ni, nítorí èmi nìkan kọ́, ṣùgbọ́n èmi àti

Baba tí ó rán mi. 17 A sì kọ ọ́ pẹ̀lú nínú òfin pé,

òtítọ́ ni ẹ̀rí ènìyàn méjì. 18 Èmi ni ẹni tí ń jẹ́rìí

ara mi, Baba tí ó rán mi sì ń jẹ́rìí mi.” 19 Nítorí

náà wọ́n wí fún un pé, “Níbo ni Baba rẹ wà?”

Jesu dáhùn pé, “Ẹ̀yin kò mọ̀ mí, bẹ́ẹ̀ ni ẹ kò mọ

Baba mi, ìbá ṣe pé ẹ̀yin mọ̀ mí, ẹ̀yin ìbá sì ti

mọ Baba mi pẹ̀lú.” 20 Ọ̀rọ̀ wọ̀nyí ni Jesu sọ níbi

ìṣúra, bí ó ti ń kọ́ni ní tẹmpili, ẹnikẹ́ni kò sì mú

un; nítorí wákàtí rẹ̀ kò tí ì dé. 21Nítorí náà ó

tún wí fún wọn pé, “Èmi ń lọ, ẹ̀yin yóò sì wá mi,

ẹ ó sì kú nínú ẹ̀ṣẹ̀ yín, ibi tí èmi gbé ń lọ, ẹ̀yin kì

yóò lè wá.” 22Nítorí náà àwọn Júù wí pé, “Òun

ó ha pa ara rẹ̀ bí? Nítorí tí ó wí pé, ‘Ibi tí èmi

gbé ń lọ, ẹ̀yin kì yóò lè wá’?” 23 Ó sì wí fún wọn

pé, “Ẹ̀yin ti ìsàlẹ̀ wá; èmi ti òkè wá; ẹ̀yin jẹ́ ti

ayé yìí; èmi kì í ṣe ti ayé yìí. 24 Nítorí náà ni mo

ṣe wí fún yín pé, ẹ ó kú nínú ẹ̀ṣẹ̀ yín, nítorí bí

kò ṣe pé ẹ bá gbàgbọ́ pé èmi ni, ẹ ó kú nínú ẹ̀ṣẹ̀

yín.” 25Nítorí náà wọ́n wí fún un pé, “Ta ni ìwọ

jẹ́?” Jesu sì wí fún un pé, “Èmi ni èyí tí mo ti wí

fún yín ní àtètèkọ́ṣe. 26Mo ní ohun púpọ̀ láti sọ,

àti láti ṣe ìdájọ́ nípa yín, ṣùgbọ́n olóòtítọ́ ni ẹni

tí ó rán mi, ohun tí èmi sì ti gbọ́ láti ọ̀dọ̀ rẹ̀ wá,

wọ̀nyí ni èmi ń sọ fún aráyé.” 27 Kò yé wọn pé

ti Baba ni ó ń sọ fún wọn. 28 Lẹ́yìn náà Jesu wí

fún wọn pé, “Nígbà tí ẹ mọ̀ pé, nígbà tí ẹ bá gbé

Ọmọ Ènìyàn sókè, nígbà náà ni ẹ ó mọ̀ pé èmi

ni àti pé èmi kò dá ohunkóhun ṣe fún ara mi,

ṣùgbọ́n bí Baba ti kọ́ mi, èmí ń sọ nǹkan wọ̀nyí.

29 Ẹni tí ó rán mí sì ń bẹ pẹ̀lú mi, kò fi mí sílẹ̀

ní èmi nìkan; nítorí tí èmi ń ṣe ohun tí ó wù

ú nígbà gbogbo.” 30 Bí ó ti ń sọ nǹkan wọ̀nyí,

ọ̀pọ̀ ènìyàn gbà á gbọ́. 31 Nítorí náà Jesu wí fún

àwọn Júù tí ó gbà á gbọ́, pé, “Bí ẹ bá tẹ̀síwájú

nínú ọ̀rọ̀ mi ẹ ó jẹ́ ọmọ-ẹ̀yìn mi nítòótọ́. 32 Ẹ ó

sì mọ òtítọ́, òtítọ́ yóò sì sọ yín di òmìnira.” 33

Wọ́n dá a lóhùn pé, “Irú-ọmọ Abrahamu ni àwa

jẹ́, àwa kò sì ṣe ẹrú fún ẹnikẹ́ni rí láé; ìwọ ha ṣe

wí pé, ‘Ẹ ó di òmìnira’?” 34 Jesu dá wọn lóhùn

pé, “Lóòótọ́, lóòótọ́ ni mo wí fún yín, ẹnikẹ́ni tí

ó bá ń dẹ́ṣẹ̀, ẹrú ẹ̀ṣẹ̀ ni. 35 Ẹrú kì í sì í gbé ilé títí

láé, ọmọ ní ń gbé ilé títí láé. (aiōn g165) 36Nítorí

náà, bí Ọmọ bá sọ yín di òmìnira ẹ ó di òmìnira

nítòótọ́. 37 Mo mọ̀ pé irú-ọmọ Abrahamu ni

ẹ̀yin jẹ́; ṣùgbọ́n ẹ ń wá ọ̀nà láti pa mí nítorí ọ̀rọ̀

mi kò rí ààyè nínú yín. Jesu sọ ọ̀rọ̀-ìjìnlẹ̀ nípa

ara rẹ̀. 38 Ohun tí èmi ti rí lọ́dọ̀ Baba ni mo

sọ, ẹ̀yin pẹ̀lú sì ń ṣe èyí tí ẹ̀yin ti gbọ́ láti ọ̀dọ̀

baba yín.” 39Wọ́n dáhùn, wọ́n sì wí fún un pé,

“Abrahamu ni baba wa!” Jesu wí fún wọn pé,

“Ẹ̀yin ìbá ṣe iṣẹ́ Abrahamu. 40 Ṣùgbọ́n nísinsin

yìí, ẹ̀yin ń wá ọ̀nà láti pa mí, ẹni tí ó sọ òtítọ́

fún yín, èyí tí mo ti gbọ́ lọ́dọ̀ Ọlọ́run, Abrahamu

kò ṣe èyí. 41 Ẹ̀yin ń ṣe iṣẹ́ baba yín.” Nígbà náà

ni wọ́n wí fún un pé, “a kò bí wa nípa panṣágà,

a ní Baba kan, èyí sì ni Ọlọ́run.” 42 Jesu wí fún

wọn pé, “Ìbá ṣe pé Ọlọ́run ni Baba yín, ẹ̀yin ìbá

fẹ́ràn mi, nítorí tí èmi ti ọ̀dọ̀ Ọlọ́run jáde, mo sì

wá; bẹ́ẹ̀ ni èmi kò sì wá fún ara mi, ṣùgbọ́n òun

ni ó rán mi. 43 Èéṣe tí èdè mi kò fi yé yín? Nítorí

ẹ kò lè gbọ́ ọ̀rọ̀ mi. 44 Ti èṣù baba yin ni ẹ̀yin

jẹ́, ìfẹ́kúfẹ̀ẹ́ baba yín ni ẹ sì ń fẹ́ ṣe. Apànìyàn

ni òun jẹ́ láti àtètèkọ́ṣe, kò sì dúró nínú òtítọ́;

nítorí tí kò sí òtítọ́ nínú rẹ̀. Nígbà tí ó bá ń ṣèké,

nínú ohun tirẹ̀ ni ó ń sọ nítorí èké ni, àti baba

èké. 45 Ṣùgbọ́n nítorí tí èmi ń sọ òtítọ́ fún yín,

ẹ̀yin kò sì gbà mí gbọ́. 46 Ta ni nínú yín tí ó ti

dá mi lẹ́bi ẹ̀ṣẹ̀? Bí mo bá ń ṣọ òtítọ́, èéṣe tí ẹ̀yin

kò fi gbà mí gbọ́? 47 Ẹni tí ń ṣe ti Ọlọ́run, a máa

gbọ́ ọ̀rọ̀ Ọlọ́run, nítorí èyí ni ẹ̀yin kò ṣe gbọ́,

nítorí ẹ̀yin kì í ṣe ti Ọlọ́run.” 48Àwọn Júù dáhùn

wọ́n sì wí fún un pé, “Àwa kò wí nítòótọ́ pé, ará

Samaria ni ìwọ jẹ́, àti pé ìwọ ní ẹ̀mí èṣù?” 49

Jesu sì dáhùn pé, “Èmi kò ní ẹ̀mí èṣù, ṣùgbọ́n

èmi ń bu ọlá fún Baba mi, ẹ̀yin kò sì bu ọlá fún

mi. 50 Èmi kò wá ògo ara mi, ẹnìkan ń bẹ tí

ó ń wá a tí yóò sì ṣe ìdájọ́. 51 Lóòótọ́, lóòótọ́

ni mo wí fún yín, bí ẹnìkan bá pa ọ̀rọ̀ mi mọ́,

kì yóò rí ikú láéláé.” (aiōn g165) 52 Àwọn Júù wí

fún un pé, “Nígbà yìí ni àwa mọ̀ pé ìwọ ní ẹ̀mí

èṣù. Abrahamu kú, àti àwọn wòlíì; ìwọ sì wí pé,

‘Bí ẹnìkan bá pa ọ̀rọ̀ mi mọ́, kì yóò tọ́ ikú wò

láéláé.’ (aiōn g165) 53 Ìwọ ha pọ̀ ju Abrahamu Baba

wa lọ, ẹni tí ó kú? Àwọn wòlíì sì kú, ta ni ìwọ ń

fi ara rẹ pè?” 54 Jesu dáhùn wí pé, “Bí mo bá yin

ara mi lógo, ògo mi kò jẹ́ nǹkan, Baba mi ni ẹni

tí ń yìn mí lógo, ẹni tí ẹ̀yin wí pé, Ọlọ́run yín ní

i ṣe. 55 Ẹ kò sì mọ̀ ọ́n, ṣùgbọ́n èmi mọ̀ ọ́n, bí mo

bá sì wí pé, èmi kò mọ̀ ọ́n, èmi yóò di èké gẹ́gẹ́

bí ẹ̀yin, ṣùgbọ́n èmi mọ̀ ọ́n, mo sì pa ọ̀rọ̀ rẹ̀ mọ́.

56 Abrahamu baba yín yọ̀ láti rí ọjọ́ mi, ó sì rí i,

ó sì yọ̀.” 57Nítorí náà, àwọn Júù wí fún un pé,

“Ọdún rẹ kò ì tó àádọ́ta, ìwọ sì ti rí Abrahamu?”

58 Jesu sì wí fún wọn pé, “Lóòótọ́ lóòótọ́ ni mo

wí fún yín, kí Abrahamu tó wà, èmi ti wa.” 59

Nítorí náà wọ́n gbé òkúta láti sọ lù ú, ṣùgbọ́n

Jesu fi ara rẹ̀ pamọ́, ó sì jáde kúrò ní tẹmpili.

9 Bí ó sì ti ń kọjá lọ, ó rí ọkùnrin kan tí ó fọ́jú

láti ìgbà ìbí rẹ̀ wá. 2 Àwọn ọmọ-ẹ̀yìn rẹ̀ sì bi í

léèrè, pé, “Rabbi, ta ní ó dẹ́ṣẹ̀, ọkùnrin yìí tàbí

àwọn òbí rẹ̀, tí a fi bí i ní afọ́jú?” 3 Jesu dáhùn

pé, “Kì í ṣe nítorí pé ọkùnrin yìí dẹ́ṣẹ̀, tàbí àwọn

òbí rẹ̀: ṣùgbọ́n kí a ba à lè fi iṣẹ́ Ọlọ́run hàn lára

rẹ̀. 4 Èmi ní láti ṣe iṣẹ́ ẹni tí ó rán mi, níwọ̀n

ìgbà tí ó bá ti jẹ́ ọ̀sán, òru ń bọ̀ wá nígbà tí

ẹnìkan kì yóò lè ṣe iṣẹ́. 5Níwọ́n ìgbà tí mo wà

láààyè, èmi ni ìmọ́lẹ̀ ayé.” 6 Nígbà tí ó ti wí bẹ́ẹ̀

tan, ó tutọ́ sílẹ̀, ó sì fi itọ́ náà ṣe amọ̀, ó sì fi amọ̀

náà ra ojú afọ́jú náà. 7 Ó sì wí fún un pé, “Lọ wẹ̀

nínú adágún Siloamu!” (Ìtumọ̀ ọ̀rọ̀ yìí ni “rán”).

Nítorí náà ó gba ọ̀nà rẹ̀ lọ, ó wẹ̀, ó sì dé, ó ń

ríran. 8Ǹjẹ́ àwọn aládùúgbò àti àwọn tí ó rí i

nígbà àtijọ́ pé alágbe ni ó jẹ́, wí pé, “Ẹni tí ó ti

ń jókòó ṣagbe kọ́ yìí?” 9 Àwọn kan wí pé òun

ni. Àwọn ẹlòmíràn wí pé, “Bẹ́ẹ̀ kọ́, ó jọ ọ́ ni.”

Ṣùgbọ́n òun wí pé, “Èmi ni.” 10 Nígbà náà ni

wọ́n wí fún un pé, “Bá wo ni ojú rẹ ṣe là?” 11 Ó

dáhùn ó sì wí fún un pé, “Ọkùnrin kan tí a ń pè

ní Jesu ni ó ṣe amọ̀, ó sì fi kun ojú mí, ó sì wí

fún mi pé, Lọ sí adágún Siloamu, kí o sì wẹ̀, èmi

sì lọ, mo wẹ̀, mo sì ríran.” 12Wọ́n sì wí fún un

pé, “Òun náà ha dà?” Ó sì wí pé, “Èmi kò mọ̀.”

13Wọ́n mú ẹni tí ojú rẹ̀ ti fọ́ rí wá sọ́dọ̀ àwọn

Farisi. 14 Ọjọ́ ìsinmi ni ọjọ́ náà nígbà tí Jesu ṣe

amọ̀, tí ó sì là á lójú. 15Nítorí náà àwọn Farisi

pẹ̀lú tún bi í léèrè, bí ó ti ṣe ríran. Ọkùnrin náà

fèsì, “Ó fi amọ̀ lé ojú mi, mo sì wẹ̀, báyìí mo

sì ríran.” 16 Nítorí náà àwọn kan nínú àwọn

Farisi wí pé, “Ọkùnrin yìí kò ti ọ̀dọ̀ Ọlọ́run wá,

nítorí tí kò pa ọjọ́ ìsinmi mọ́.” Àwọn ẹlòmíràn

wí pé, “Ọkùnrin tí í ṣe ẹlẹ́ṣẹ̀ yóò ha ti ṣe lè ṣe

irú iṣẹ́ àmì wọ̀nyí?” Ìyapa sì wà láàrín wọn. 17

Nítorí náà, wọ́n sì tún wí fún afọ́jú náà pé, “Kí

ni ìwọ ní wí nípa rẹ̀, nítorí tí ó là ọ́ lójú?” Ó sì

wí pé, “Wòlíì ní í ṣe.” 18 Nítorí náà àwọn Júù kò

gbàgbọ́ nípa rẹ̀ pé ojú rẹ̀ ti fọ́ rí, àti pé ó sì tún

ríran, títí wọ́n fi pe àwọn òbí ẹni tí a ti là lójú.

19Wọ́n sì bi wọ́n léèrè wí pé, “Ǹjẹ́ èyí ni ọmọ

yín, ẹni tí ẹ̀yin wí pé, a bí ní afọ́jú? Báwo ni ó



John15

ṣe ríran nísinsin yìí?” 20 Àwọn òbí rẹ̀ dá wọn

lóhùn wí pé, “Àwa mọ̀ pé ọmọ wa ni èyí, àti

pé a bí i ní afọ́jú, 21 ṣùgbọ́n bí ó tí ṣe ń ríran

nísinsin yìí àwa kò mọ̀, ẹni tí ó là á lójú, àwa kò

mọ̀, ẹni tí ó ti dàgbà ni òun; ẹ bi í léèrè, yóò wí

fúnra rẹ̀.” 22Nǹkan wọ̀nyí ni àwọn òbí rẹ̀ sọ,

nítorí tí wọ́n bẹ̀rù àwọn Júù: nítorí àwọn Júù

ti fohùn ṣọ̀kan pé bí ẹnìkan bá jẹ́wọ́ pé Kristi

ni, wọn ó yọ ọ́ kúrò nínú Sinagọgu. 23 Nítorí

èyí ni àwọn òbí rẹ̀ fi wí pé, “Ẹni tí ó dàgbà ni

òun, ẹ bi í léèrè.” 24 Nítorí náà, wọ́n pe ọkùnrin

afọ́jú náà lẹ́ẹ̀kejì, wọ́n sì wí fún un pé, “Fi ògo

fún Ọlọ́run, àwa mọ̀ pé ẹlẹ́ṣẹ̀ ni ọkùnrin yìí jẹ́.”

25Nítorí náà, ó dáhùn ó sì wí pé, “Bí ẹlẹ́ṣẹ̀ ni,

èmi kò mọ̀, Ohun kan ni mo mọ̀, pé mo tí fọ́jú

rí, nísinsin yìí mo ríran.” 26 Nítorí náà, wọ́n

wí fún un pé, “Kí ni ó ṣe ọ́? Báwo ni ó ṣe là ọ́

lójú.” 27 Ó dá wọn lóhùn wí pé, “Èmi ti sọ fún

yín tẹ́lẹ̀, ẹ̀yin kò sì gbọ́, nítorí kín ni ẹ̀yin ṣe ń fẹ́

tún gbọ́? Ẹ̀yin pẹ̀lú ń fẹ́ ṣe ọmọ-ẹ̀yìn rẹ̀ bí?” 28

Wọ́n sì fi í ṣe ẹlẹ́yà, wọ́n sì wí pé, “Ìwọ ni ọmọ-

ẹ̀yìn rẹ̀, ṣùgbọ́n ọmọ-ẹ̀yìn Mose ni àwa. 29 Àwa

mọ̀ pé Ọlọ́run bá Mose sọ̀rọ̀, ṣùgbọ́n bí ó ṣe ti

eléyìí, àwa kò mọ ibi tí ó ti wá.” 30 Ọkùnrin náà

dáhùn ó sì wí fún wọn pé, “Ohun ìyanu sá à ni

èyí, pé ẹ̀yin kò mọ ibi tí ó tí wá, ṣùgbọ́n òun sá

à ti là mí lójú. 31 Àwa mọ̀ pé Ọlọ́run kì í gbọ́

ti ẹlẹ́ṣẹ̀; ṣùgbọ́n bí ẹnìkan bá ṣe olùfọkànsìn sí

Ọlọ́run, tí ó bá sì ń ṣe ìfẹ́ rẹ̀, Òun ni ó ń gbọ́ tirẹ̀.

32 Láti ìgbà tí ayé ti ṣẹ̀, a kò ì tí ì gbọ́ pé ẹnìkan

la ojú ẹni tí a bí ní afọ́jú rí. (aiōn g165) 33 Ìbá ṣe pé

ọkùnrin yìí kò ti ọ̀dọ̀ Ọlọ́run wá, kì bá tí lè ṣe

ohunkóhun.” 34 Sí èyí, wọ́n fèsì pé, “Láti ìbí ni

o tì jíngírí nínú ẹ̀ṣẹ̀, ìwọ ha fẹ́ kọ́ wa bí?” Wọ́n sì

tì í sóde. 35 Jesu gbọ́ pé, wọ́n ti tì í sóde; nígbà

tí ó sì rí i, ó wí pe, “Ìwọ gba Ọmọ Ọlọ́run, gbọ́

bí?” 36 Òun sì dáhùn wí pé, “Ta ni, Olúwa, kí

èmi lè gbà á gbọ́?” 37 Jesu wí fún un pé, “Ìwọ

ti rí i, Òun náà sì ni ẹni tí ń bá ọ sọ̀rọ̀ yìí.” 38

Ó sì wí pé, “Olúwa, mo gbàgbọ́,” ó sì wólẹ̀ fún

un. 39 Jesu sì wí pé, “Nítorí ìdájọ́ ni mo ṣe wá sí

ayé yìí, kí àwọn tí kò ríran lè ríran; àti kí àwọn

tí ó ríran lè di afọ́jú.” 40Nínú àwọn Farisi tí ó

wà lọ́dọ̀ rẹ̀ gbọ́ nǹkan wọ̀nyí, wọ́n sì wí fún un

pé, “Àwa pẹ̀lú fọ́jú bí?” 41 Jesu wí fún wọn pé,

“Ìbá ṣe pé ẹ̀yin fọ́jú, ẹ̀yin kì bá tí lẹ́sẹ̀, ṣùgbọ́n

nísinsin yìí ẹ̀yin wí pé, ‘Àwa ríran,’ nítorí náà

ẹ̀ṣẹ̀ yín wà síbẹ̀.

10 “Lóòótọ́, lóòótọ́ ni mo wí fún yín, ẹni tí

kò bá gba ẹnu-ọ̀nà wọ inú agbo àgùntàn,

ṣùgbọ́n tí ó bá gba ibòmíràn gun òkè, òun náà

ni olè àti ọlọ́ṣà. 2 Ṣùgbọ́n ẹni tí ó bá ti ẹnu-

ọ̀nà wọlé, Òun ni olùṣọ́ àwọn àgùntàn. 3 Òun

ni aṣọ́nà yóò ṣílẹ̀kùn fún; àwọn àgùntàn gbọ́

ohùn rẹ̀, ó sì pe àwọn àgùntàn tirẹ̀ lórúkọ, ó

sì ṣe amọ̀nà wọn jáde. 4Nígbà tí ó bá sì ti mú

àwọn àgùntàn tirẹ̀ jáde, yóò síwájú wọn, àwọn

àgùntàn yóò sì máa tọ̀ ọ́ lẹ́yìn, nítorí tí wọ́n mọ

ohùn rẹ̀. 5Wọn kò jẹ́ tọ àlejò lẹ́yìn, ṣùgbọ́n wọn

a sá kúrò lọ́dọ̀ rẹ̀, nítorí tí wọn kò mọ ohùn

àlejò.” 6 Òwe yìí ni Jesu pa fún wọn, ṣùgbọ́n

òye ohun tí nǹkan wọ̀nyí tí ó ń sọ fún wọn kò

yé wọn. 7Nítorí náà Jesu tún wí fún wọn pé,

“Lóòótọ́, lóòótọ́ ni mo wí fún yín, Èmi ni ìlẹ̀kùn

àwọn àgùntàn. 8 Olè àti ọlọ́ṣà ni gbogbo àwọn

tí ó ti wà ṣáájú mi, ṣùgbọ́n àwọn àgùntàn kò

gbọ́ tiwọn. 9 Èmi ni ìlẹ̀kùn, bí ẹnìkan bá bá ọ̀dọ̀

mi wọlé, òun ni a ó gbàlà, yóò wọlé, yóò sì jáde,

yóò sì rí koríko. 10 Olè kì í wá bí kò ṣe láti jalè,

láti pa, àti láti parun; èmi wá kí wọn lè ní ìyè,

àní kí wọn lè ní i lọ́pọ̀lọ́pọ̀. 11 “Èmi ni olùṣọ́-

àgùntàn rere, olùṣọ́-àgùntàn rere fi ọkàn rẹ̀ lélẹ̀

nítorí àwọn àgùntàn. 12 Ṣùgbọ́n alágbàṣe, tí

kì í ṣe olùṣọ́-àgùntàn, ẹni tí àwọn àgùntàn kì

í ṣe tirẹ̀, ó rí ìkookò ń bọ̀, ó sì fi àgùntàn sílẹ̀,

ó sì fọ́n wọn ká kiri. 13 Òun sálọ nítorí tí ó jẹ́

alágbàṣe, kò sì náání àwọn àgùntàn. 14 “Èmi ni

olùṣọ́-àgùntàn rere, mo sì mọ àwọn tèmi, àwọn

tèmi sì mọ̀ mí. 15 Gẹ́gẹ́ bí Baba ti mọ̀ mí, tí èmi

sì mọ Baba, mo sì fi ọkàn mi lélẹ̀ nítorí àwọn

àgùntàn. 16 Èmi sì ní àwọn àgùntàn mìíràn, tí

kì í ṣe agbo yìí: àwọn ni èmi yóò mú wá pẹ̀lú,

wọn yóò sì gbọ́ ohùn mi; wọn ó sì jẹ́ agbo kan,

olùṣọ́-àgùntàn kan. 17 Nítorí náà ni Baba mi ṣe

fẹ́ràn mi, nítorí tí mo fi ẹ̀mí mi lélẹ̀, kí èmi lè

tún gbà á. 18 Ẹnìkan kò gbà á lọ́wọ́ mi, ṣùgbọ́n

mo fi í lélẹ̀, mo sì lágbára láti tún gbà á. Àṣẹ yìí

ni mo ti gbà wá láti ọ̀dọ̀ Baba mi.” 19 Nítorí náà

ìyapa tún wà láàrín àwọn Júù nítorí ọ̀rọ̀ wọ̀nyí.

20 Ọ̀pọ̀ nínú wọn sì wí pé, “Ó ní ẹ̀mí èṣù, orí rẹ̀

sì dàrú; èéṣe tí ẹ̀yin fi ń gbọ́rọ̀ rẹ̀?” 21 Àwọn

mìíràn wí pé, “Ìwọ̀nyí kì í ṣe ọ̀rọ̀ ẹni tí ó ní ẹ̀mí

èṣù. Ẹ̀mí èṣù lè la ojú àwọn afọ́jú bí?” 22 Àkókò

náà sì jẹ́ àjọ̀dún ìyàsímímọ́ ní Jerusalẹmu, ni

ìgbà òtútù. 23 Jesu sì ń rìn ní tẹmpili, ní ìloro

Solomoni. 24Nítorí náà àwọn Júù wá dúró yí

i ká, wọ́n sì wí fún un pé, “Ìwọ ó ti mú wa ṣe

iyèméjì pẹ́ tó? Bí ìwọ bá ni Kristi náà, wí fún

wa gbangba.” 25 Jesu dá wọn lóhùn pé, “Èmi ti

wí fún yín, ẹ̀yin kò sì gbàgbọ́; iṣẹ́ tí èmi ń ṣe

lórúkọ Baba mi, àwọn ni ó ń jẹ́rìí mi. 26 Ṣùgbọ́n

ẹ̀yin kò gbàgbọ́, nítorí ẹ̀yin kò sí nínú àwọn

àgùntàn mi, gẹ́gẹ́ bí mo tí wí fún yín. 27 Àwọn

àgùntàn mi ń gbọ́ ohùn mi, èmi sì mọ̀ wọ́n, wọn

a sì máa tọ̀ mí lẹ́yìn. 28 Èmi sì fún wọn ní ìyè

àìnípẹ̀kun; wọn kì yóò sì ṣègbé láéláé, kò sí ẹni

tí ó lè já wọn gbà kúrò lọ́wọ́ mi. (aiōn g165, aiōnios

g166) 29 Baba mi, ẹni tí ó fi wọ́n fún mi pọ̀ ju

gbogbo wọn lọ; kò sì ṣí ẹni tí ó lè já wọn gbà

kúrò lọ́wọ́ Baba mi. 30 Ọ̀kan ni èmi àti Baba mi.”

31 Àwọn Júù sì tún mú òkúta, láti sọ lù ú. 32 Jesu

dá wọn lóhùn pé, “Ọ̀pọ̀lọpọ̀ iṣẹ́ rere ni mo fihàn

yín láti ọ̀dọ̀ Baba mi wá, nítorí èwo nínú iṣẹ́

wọ̀nyí ni ẹ̀yin ṣe sọ mí ní òkúta?” 33 Àwọn Júù

sì dá a lóhùn pé, “Àwa kò sọ ọ́ lókùúta nítorí iṣẹ́

rere, ṣùgbọ́n nítorí ọ̀rọ̀-òdì, àti nítorí ìwọ tí í ṣe

ènìyàn ń fi ara rẹ pe Ọlọ́run.” 34 Jesu dá wọn

lóhùn pé, “A kò ha tí kọ ọ́ nínú òfin yín pé, ‘Mo

ti wí pé, Ọlọ́run ni ẹ̀yin jẹ́’? 35 Bí ó bá pè wọ́n ní

‘ọlọ́run,’ àwọn ẹni tí a fi ọ̀rọ̀ Ọlọ́run fún, a kò sì

lè ba ìwé mímọ́ jẹ́. 36 Kín ni ẹyin ha ń wí ní ti

ẹni tí Baba yà sọ́tọ̀, tí ó sì rán sí ayé kín lo de

ti ẹ fi ẹ̀sùn kàn mi pé mò ń sọ̀rọ̀-òdì nítorí pé

mo sọ pé, ‘Èmi ni Ọmọ Ọlọ́run.’ 37 Bí èmi kò bá

ṣe iṣẹ́ Baba mi, ẹ má ṣe gbà mí gbọ́. 38 Ṣùgbọ́n

bí èmi bá ṣe wọ́n, bí ẹ̀yin kò tilẹ̀ gbà mí gbọ́, ẹ

gbà iṣẹ́ náà gbọ́, kí ẹ̀yin ba à lè mọ̀, kí ó sì lè yé

yín pé, Baba wà nínú mi, èmi sì wà nínú rẹ̀.” 39

Wọ́n sì tún ń wá ọ̀nà láti mú un: ó sì bọ́ lọ́wọ́

wọn. 40 Ó sì tún kọjá lọ sí apá kejì Jordani sí ibi

tí Johanu ti kọ́kọ́ ń bamitiisi; níbẹ̀ ni ó sì jókòó.

41 Àwọn ènìyàn púpọ̀ sì wá sọ́dọ̀ rẹ̀, wọ́n sì wí

pé, “Johanu kò ṣe iṣẹ́ àmì kan, Ṣùgbọ́n òtítọ́ ni

ohun gbogbo tí Johanu sọ nípa ti ọkùnrin yìí.”

42 Àwọn ènìyàn púpọ̀ níbẹ̀ sì gbà á gbọ́.

11 Ara ọkùnrin kan kò sì dá, Lasaru, ará

Betani, tí í ṣe ìlú Maria àti Marta arábìnrin

rẹ̀. 2Maria náà ni ẹni tí ó fi òróró ìkunra kun

Olúwa, tí ó sì fi irun orí rẹ̀ nù ún, arákùnrin

rẹ̀ ni Lasaru í ṣe, ara ẹni tí kò dá. 3Nítorí náà,

àwọn arábìnrin rẹ̀ ránṣẹ́ sí i, wí pé, “Olúwa, wò

ó, ara ẹni tí ìwọ fẹ́ràn kò dá.” 4Nígbà tí Jesu sì

gbọ́, ó wí pé, “Àìsàn yìí kì í ṣe sí ikú, ṣùgbọ́n

fún ògo Ọlọ́run, kí a lè yin Ọmọ Ọlọ́run lógo

nípasẹ̀ rẹ̀.” 5 Jesu sì fẹ́ràn Marta, àti arábìnrin

rẹ̀ àti Lasaru. 6 Nítorí náà, nígbà tí ó ti gbọ́ pé,

ara rẹ̀ kò dá, ó gbé ọjọ́ méjì sí i níbìkan náà

tí ó gbé wà. 7 Ǹjẹ́ lẹ́yìn èyí ni ó wí fún àwọn

ọmọ-ẹ̀yìn rẹ̀ pé, “Ẹ jẹ́ kí a tún padà lọ sí Judea.”

8 Àwọn ọmọ-ẹ̀yìn rẹ̀ sì wí fún un pé, “Rabbi,

ní àìpẹ́ yìí ni àwọn Júù ń wá ọ̀nà láti sọ ọ́ ní

òkúta; ìwọ sì tún padà lọ síbẹ̀?” 9 Jesu dáhùn

pé, “Wákàtí méjìlá kọ́ ni ó bẹ nínú ọ̀sán kan bí?

Bí ẹnìkan bá rìn ní ọ̀sán, kì yóò kọsẹ̀, nítorí tí ó

rí ìmọ́lẹ̀ ayé yìí. 10 Ṣùgbọ́n bí ẹnìkan bá rìn ní

òru, yóò kọsẹ̀, nítorí tí kò sí ìmọ́lẹ̀ nínú rẹ̀.” 11

Nǹkan wọ̀nyí ni ó sọ, lẹ́yìn èyí nì ó sì wí fún

wọn pé, “Lasaru ọ̀rẹ́ wa sùn; ṣùgbọ́n èmi ń lọ

kí èmi kí ó lè jí i dìde nínú orun rẹ̀.” 12Nítorí

náà àwọn ọmọ-ẹ̀yìn rẹ̀ wí fún un pé, “Olúwa, bí

ó bá ṣe pé ó sùn, yóò sàn.” 13 Ṣùgbọ́n Jesu ń

sọ ti ikú rẹ̀, ṣùgbọ́n wọ́n rò pé, ó ń sọ ti orun

sísùn. 14Nígbà náà ni Jesu wí fún wọn gbangba

pé, “Lasaru ti kú. 15 Èmi sì yọ̀ nítorí yín, tí èmi

kò sí níbẹ̀. Kí ẹ le gbàgbọ́; ṣùgbọ́n ẹ jẹ́ kí a lọ

sọ́dọ̀ rẹ̀.” 16Nítorí náà Tomasi, ẹni tí à ń pè ní

Didimu, wí fún àwọn ọmọ-ẹ̀yìn ẹgbẹ́ rẹ̀ pé, “Ẹ jẹ́

kí àwa náà lọ, kí a lè bá a kú pẹ̀lú.” 17Nítorí náà

nígbà tí Jesu dé, ó rí i pé a ti tẹ́ ẹ sínú ibojì ní

ọjọ́ mẹ́rin ná, 18 ǹjẹ́ Betani súnmọ́ Jerusalẹmu

tó ibùsọ̀ mẹ́ẹ̀ẹ́dógún. 19 Ọ̀pọ̀ nínú àwọn Júù sì

wá sọ́dọ̀ Marta àti Maria láti tù wọ́n nínú nítorí

ti arákùnrin wọn. 20Nítorí náà, nígbà tí Marta

gbọ́ pé Jesu ń bọ̀ wá, ó jáde lọ pàdé rẹ̀, ṣùgbọ́n

Maria jókòó nínú ilé. 21Nígbà náà, ni Marta wí

fún Jesu pé, “Olúwa, ìbá ṣe pé ìwọ ti wà níhìn-

ín, arákùnrin mi kì bá kú. 22 Ṣùgbọ́n nísinsin

yìí náà, mo mọ̀ pé, ohunkóhun tí ìwọ bá béèrè

lọ́wọ́ Ọlọ́run, Ọlọ́run yóò fi fún ọ.” 23 Jesu wí

fún un pé, “Arákùnrin rẹ yóò jíǹde.” 24Marta

wí fún un pé, “Mo mọ̀ pé yóò jíǹde ní àjíǹde



John17

ìkẹyìn.” 25 Jesu wí fún un pé, “Èmi ni àjíǹde àti

ìyè, ẹni tí ó bá gbà mí gbọ́, bí ó tilẹ̀ kú, yóò yè.

26 Ẹnikẹ́ni tí ó ń bẹ láààyè, tí ó sì gbà mí gbọ́, kì

yóò kú láéláé ìwọ gbà èyí gbọ́?” (aiōn g165) 27 Ó

wí fún un pé, “Bẹ́ẹ̀ ni, Olúwa, èmi gbàgbọ́ pé,

ìwọ ni Kristi náà Ọmọ Ọlọ́run, ẹni tí ń bọ̀ wá sí

ayé.” 28Nígbà tí ó sì ti wí èyí tan, ó lọ, ó sì pe

Maria arábìnrin rẹ̀ sẹ́yìn wí pé, “Olùkọ́ dé, ó

sì ń pè ọ́.” 29Nígbà tí ó gbọ́, ó dìde lọ́gán, ó sì

wá sọ́dọ̀ rẹ̀. 30 Jesu kò tí ì wọ ìlú, ṣùgbọ́n ó wà

ní ibi kan náà tí Marta ti pàdé rẹ̀. 31 Nígbà tí

àwọn Júù tí ó wà lọ́dọ̀ rẹ̀ nínú ilé, tí wọ́n ń tù ú

nínú rí Maria tí ó dìde kánkán, tí ó sì jáde, wọ́n

tẹ̀lé, wọ́n ṣe bí ó ń lọ sí ibojì láti sọkún níbẹ̀. 32

Nígbà tí Maria sì dé ibi tí Jesu wà, tí ó sì rí i,

ó wólẹ̀ lẹ́bàá ẹsẹ̀ rẹ̀, ó wí fún un pé, “Olúwa,

ìbá ṣe pé ìwọ ti wà níhìn-ín, arákùnrin mi kì bá

kú.” 33Nígbà tí Jesu rí i, tí ó ń sọkún, àti àwọn

Júù tí ó bá a wá ń sọkún pẹ̀lú rẹ̀, ó kérora nínú

ẹ̀mí, inú rẹ̀ sì bàjẹ́. 34 Ó sì wí pé, “Níbo ni ẹ̀yin

gbé tẹ́ ẹ sí?” Wọ́n sì wí fún un pé, “Olúwa, wá

wò ó.” 35 Jesu sọkún. 36 Nítorí náà àwọn Júù

wí pé, “Sá wò ó bí ó ti fẹ́ràn rẹ̀ tó!” 37 Àwọn

kan nínú wọn sì wí pé, “Ọkùnrin yìí, ẹni tí ó la

ojú afọ́jú, kò lè ṣe é kí ọkùnrin yìí má kú bí?”

38Nígbà náà ni Jesu tún kérora nínú ara rẹ̀, ó

wá sí ibojì, ó sì jẹ́ ihò, a sì gbé òkúta lé ẹnu rẹ̀.

39 Jesu wí pé, “Ẹ gbé òkúta náà kúrò!” Marta,

arábìnrin ẹni tí ó kú náà wí fún un pé, “Olúwa,

ó ti ń rùn nísinsin yìí, nítorí pé ó di ọjọ́ kẹrin tí

ó tí kú.” 40 Jesu wí fún un pé, “Èmi kò ti wí fún

ọ pé, bí ìwọ bá gbàgbọ́, ìwọ yóò rí ògo Ọlọ́run?”

41Nígbà náà ni wọ́n gbé òkúta náà kúrò (níbi

tí a tẹ́ ẹ sí). Jesu sì gbé ojú rẹ̀ sókè, ó sì wí pé,

“Baba, mo dúpẹ́ lọ́wọ́ rẹ nítorí tí ìwọ gbọ́ tèmi.

42 Èmi sì ti mọ̀ pé, ìwọ a máa gbọ́ ti èmi nígbà

gbogbo, ṣùgbọ́n nítorí ìjọ ènìyàn tí ó dúró yìí

ni mo ṣe wí i, kí wọn ba à lè gbàgbọ́ pé ìwọ ni

ó rán mi.” 43Nígbà tí ó sì wí bẹ́ẹ̀ tan, ó kígbe

lóhùn rara pé, “Lasaru, jáde wá.” 44 Ẹni tí ó kú

náà sì jáde wá, tí a fi aṣọ òkú dì tọwọ́ tẹsẹ̀ a sì fi

gèlè dì í lójú. Jesu wí fún wọn pé, “Ẹ tú u, ẹ sì jẹ́

kí ó máa lọ!” 45 Nítorí náà ni ọ̀pọ̀ àwọn Júù tí ó

wá sọ́dọ̀ Maria, tí wọ́n rí ohun tí Jesu ṣe, ṣe gbà

á gbọ́. 46 Ṣùgbọ́n àwọn ẹlòmíràn nínú wọn tọ

àwọn Farisi lọ, wọ́n sì sọ fún wọn ohun tí Jesu

ṣe. 47 Nígbà náà ni àwọn olórí àlùfáà àti àwọn

Farisi pe ìgbìmọ̀ jọ. Wọ́n sì wí pé, “Kín ni yóò jẹ

àṣeyọrí wa? Nítorí ọkùnrin yìí ń ṣe ọ̀pọ̀lọpọ̀ iṣẹ́

àmì. 48 Bí àwa bá fi í sílẹ̀ bẹ́ẹ̀, gbogbo ènìyàn ni

yóò gbà á gbọ́, àwọn ará Romu yóò sì wá gba ilẹ̀

àti orílẹ̀-èdè wa pẹ̀lú.” 49 Ṣùgbọ́n Kaiafa, ọ̀kan

nínú wọn, ẹni tí í ṣe olórí àlùfáà ní ọdún náà, ó

wí fún wọn pé, “Ẹ̀yin kò mọ ohunkóhun rárá!

50 Bẹ́ẹ̀ ni ẹ kò sì ronú pé, ó ṣàǹfààní fún wa, kí

ènìyàn kan kú fún àwọn ènìyàn kí gbogbo orílẹ̀-

èdè má ba à ṣègbé.” 51 Kì í ṣe fún ara rẹ̀ ni ó sọ

èyí ṣùgbọ́n bí ó ti jẹ́ olórí àlùfáà ní ọdún náà, ó

sọtẹ́lẹ̀ pé, Jesu yóò kú fún orílẹ̀-èdè náà, 52 kì sì

í ṣe kìkì fún orílẹ̀-èdè náà nìkan, ṣùgbọ́n fún

àwọn ọmọ Ọlọ́run tí ó fọ́nká kiri, kí ó le kó wọn

papọ̀, kí ó sì sọ wọ́n di ọ̀kan. 53Nítorí náà, láti

ọjọ́ náà lọ ni wọ́n ti jọ gbìmọ̀ pọ̀ láti pa á. 54

Nítorí náà Jesu kò rìn ní gbangba láàrín àwọn

Júù mọ́; ṣùgbọ́n ó ti ibẹ̀ lọ sí ìgbèríko kan tí ó

súnmọ́ aginjù, sí ìlú ńlá kan tí a ń pè ní Efraimu,

níbẹ̀ ni ó sì wà pẹ̀lú àwọn ọmọ-ẹ̀yìn rẹ̀. 55 Àjọ

ìrékọjá àwọn Júù sì súnmọ́ etílé, ọ̀pọ̀lọpọ̀ láti

ìgbèríko sì gòkè lọ sí Jerusalẹmu ṣáájú ìrékọjá,

láti ya ara wọn sí mímọ́. 56Nígbà náà ni wọ́n

ń wá Jesu, wọ́n sì ń bá ara wọn sọ̀, bí wọ́n ti

dúró ní tẹmpili, wí pé, “Kín ni ẹyin ti rò ó sí pé

kì yóò wá sí àjọ?” 57 Ǹjẹ́ àwọn olórí àlùfáà àti

àwọn Farisi ti pàṣẹ pé bí ẹnìkan bá mọ ibi tí ó

gbé wà, kí ó fi í hàn, kí wọn ba à lè mú un.

12 Nítorí náà, nígbà tí àjọ ìrékọjá ku ọjọ́ mẹ́fà,

Jesu wá sí Betani, níbi tí Lasaru wà, ẹni tí

ó ti kú, tí Jesu jí dìde kúrò nínú òkú. 2 Wọ́n

sì ṣe àsè alẹ́ fún un níbẹ̀. Marta sì ń ṣe ìránṣẹ́,

ṣùgbọ́n Lasaru jẹ́ ọ̀kan nínú àwọn tí ó jókòó

níbi tábìlì rẹ̀. 3 Nígbà náà ni Maria mú òróró

ìkunra nadi, òsùwọ̀n lita kan, àìlábùlà, olówó

iyebíye, ó sì ń fi kun Jesu ní ẹsẹ̀, ó sì ń fi irun

orí rẹ̀ nu ẹsẹ̀ rẹ̀ nù. Ilé sì kún fún òórùn ìkunra

náà. 4Nígbà náà ni ọ̀kan nínú àwọn ọmọ-ẹ̀yìn

rẹ̀, Judasi Iskariotu, ọmọ Simoni ẹni tí yóò fi í

hàn, wí pé, 5 “Èéṣe tí a kò ta òróró ìkunra yìí ní

ọ̀ọ́dúnrún owó idẹ kí a sì fi fún àwọn tálákà?” 6

Ṣùgbọ́n ó wí èyí, kì í ṣe nítorí tí ó náání àwọn

tálákà; ṣùgbọ́n nítorí tí ó jẹ́ olè, òun ni ó ni àpò,

a sì máa jí ohun tí a fi sínú rẹ̀ láti fi ran ara rẹ

lọ́wọ́. 7 Nígbà náà ni Jesu wí pé, “Ẹ fi í sílẹ̀, ó

ṣe é sílẹ̀ de ọjọ́ ìsìnkú mi. 8 Nígbà gbogbo ni

ẹ̀yin sá à ní tálákà pẹ̀lú yín; ṣùgbọ́n èmi ni ẹ

kò ní nígbà gbogbo.” 9 Nítorí náà, ìjọ ènìyàn

nínú àwọn Júù ni ó mọ̀ pé ó wà níbẹ̀; wọ́n sì

wá, kì í ṣe nítorí Jesu nìkan, ṣùgbọ́n kí wọn lè rí

Lasaru pẹ̀lú, ẹni tí ó ti jí dìde kúrò nínú òkú.

10 Ṣùgbọ́n àwọn olórí àlùfáà gbìmọ̀ kí wọn lè

pa Lasaru pẹ̀lú, 11 nítorí pé nípasẹ̀ rẹ̀ ni ọ̀pọ̀

nínú àwọn Júù jáde lọ, wọ́n sì gbà Jesu gbọ́. 12

Ní ọjọ́ kejì nígbà tí ọ̀pọ̀ ènìyàn tí ó wá sí àjọ gbọ́

pé, Jesu ń bọ̀ wá sí Jerusalẹmu. 13Wọ́n mú imọ̀

ọ̀pẹ, wọ́n sì jáde lọ pàdé rẹ̀, wọ́n sì ń kígbe pé,

“Hosana!” “Olùbùkún ni ẹni tí ń bọ̀ wá ní orúkọ

Olúwa!” “Olùbùkún ni ọba Israẹli!” 14Nígbà tí

Jesu sì rí ọmọ kẹ́tẹ́kẹ́tẹ́ kan, ó gùn ún; gẹ́gẹ́ bí a

ti kọ̀wé pé, 15 “Má bẹ̀rù, ọmọbìnrin Sioni; wò

ó, ọba rẹ ń bọ̀ wá, o jókòó lórí ọmọ kẹ́tẹ́kẹ́tẹ́.”

16Nǹkan wọ̀nyí kò tètè yé àwọn ọmọ-ẹ̀yìn rẹ̀,

ṣùgbọ́n nígbà tí a ṣe Jesu lógo, nígbà náà ni wọ́n

rántí pé, a kọ̀wé nǹkan wọ̀nyí nípa rẹ̀ sí i. 17

Nítorí náà, ìjọ ènìyàn tí ó wà lọ́dọ̀ rẹ̀ nígbà tí o

pé Lasaru jáde nínú ibojì rẹ̀, tí ó sì jí i dìde kúrò

nínú òkú, jẹ́rìí sí i. 18Nítorí èyí ni ìjọ ènìyàn sì

ṣe lọ pàdé rẹ̀, nítorí tí wọ́n gbọ́ pé ó ti ṣe iṣẹ́ àmì

yìí. 19Nítorí náà àwọn Farisi wí fún ara wọn pé,

“Ẹ kíyèsi bí ẹ kò ti lè borí ní ohunkóhun? Ẹ wo

bí gbogbo ayé ti ń wọ́ tọ̀ ọ́!” 20 Àwọn Giriki kan

sì wà nínú àwọn tí ó gòkè wá láti sìn nígbà àjọ,

21 Àwọn wọ̀nyí ni ó tọ Filipi wá, ẹni tí í ṣe ará

Betisaida tí Galili, wọ́n sì ń béèrè lọ́wọ́ rẹ̀, pé,

“Alàgbà, àwa ń fẹ́ rí Jesu!” 22 Filipi wá, ó sì sọ

fún Anderu; Anderu àti Filipi wá, wọ́n sì sọ fún

Jesu. 23 Jesu sì dá wọn lóhùn pé, “Wákàtí náà

dé, tí a ó ṣe Ọmọ Ènìyàn lógo. 24 Lóòótọ́, lóòótọ́

ni mo wí fún yín, bí kò ṣe pé alikama bá bọ́ sí ilẹ̀,

tí ó bá sì kú, ó wà ní òun nìkan; ṣùgbọ́n bí ó bá

kú, yóò sì so ọ̀pọ̀lọpọ̀ èso. 25 Ẹni tí ó bá fẹ́ ẹ̀mí

rẹ̀ yóò sọ ọ́ nù; ẹni tí ó bá sì kórìíra ẹ̀mí rẹ̀ láyé

yìí ni yóò sì pa á mọ́ títí ó fi di ìyè àìnípẹ̀kun.

(aiōnios g166) 26 Bí ẹnikẹ́ni bá ń sìn mí, kí ó máa tọ̀

mí lẹ́yìn, àti pe níbi tí èmi bá wà, níbẹ̀ ni ìránṣẹ́

mi yóò wà pẹ̀lú, bí ẹnikẹ́ni bá ń sìn mí, òun ni

Baba yóò bu ọlá fún. 27 “Ní ìsinsin yìí ni a ń

pọ́n ọkàn mi lójú; kín ni èmi ó sì wí? ‘Baba, gbà

mí kúrò nínú wákàtí yìí’? Rárá, ṣùgbọ́n nítorí

èyí ni mo ṣe wá sí wákàtí yìí. 28 Baba, ṣe orúkọ

rẹ lógo!” Nígbà náà ni ohùn kan ti ọ̀run wá, wí

pé, “Èmi ti ṣe é lógo!” 29Nítorí náà ìjọ ènìyàn

tí ó dúró níbẹ̀, tí wọ́n sì gbọ́ ọ, wí pé, “Àrá ń

sán.” Àwọn ẹlòmíràn wí pé, “Angẹli kan ni ó ń

bá a sọ̀rọ̀.” 30 Jesu sì dáhùn wí pé, “Kì í ṣe nítorí

mi ni ohùn yìí ṣe wá, bí kò ṣe nítorí yín. 31Ní

ìsinsin yìí ni ìdájọ́ ayé yìí dé: nísinsin yìí ni a ó

lé aládé ayé yìí jáde. 32 Àti èmi, bí a bá gbé mi

sókè kúrò ní ayé, èmi ó fa gbogbo ènìyàn sọ́dọ̀

ara mi!” 33 Ṣùgbọ́n ó wí èyí, ó ń ṣe àpẹẹrẹ irú

ikú tí òun yóò kú. 34 Nítorí náà àwọn ìjọ ènìyàn

dá a lóhùn pé, “Àwa gbọ́ nínú òfin pé, Kristi wà

títí láéláé, ìwọ ha ṣe wí pé, ‘A ó gbé Ọmọ Ènìyàn

sókè’? Ta ni ó ń jẹ́ ‘Ọmọ Ènìyàn yìí’?” (aiōn g165)

35Nígbà náà ni Jesu wí fún wọn pé, “Nígbà díẹ̀

sí i ni ìmọ́lẹ̀ wà láàrín yín, ẹ máa rìn nígbà tí

ẹ̀yin ní ìmọ́lẹ̀, kí òkùnkùn má ṣe bá yín, ẹni tí ó

bá sì ń rìn ní òkùnkùn kò mọ ibi òun ń lọ. 36

Nígbà tí ẹ̀yin ní ìmọ́lẹ̀, ẹ gba ìmọ́lẹ̀ gbọ́, kí ẹ lè jẹ́

ọmọ ìmọ́lẹ̀!” Nǹkan wọ̀nyí ni Jesu sọ, ó sì jáde

lọ, ó fi ara pamọ́ fún wọn. 37 Ṣùgbọ́n bí ó ti ṣe

ọ̀pọ̀lọpọ̀ iṣẹ́ àmì tó báyìí lójú wọn, wọn kò gbà á

gbọ́. 38 Kí ọ̀rọ̀ wòlíì Isaiah lè ṣẹ, èyí tí ó sọ pé,

“Olúwa, ta ni ó gba ìwàásù wa gbọ́ Àti ta ni a sì

fi apá Olúwa hàn fún?” 39 Nítorí èyí ni wọn kò

fi lè gbàgbọ́, nítorí Isaiah sì tún sọ pé, 40 “Ó ti

fọ́ wọn lójú, Ó sì ti sé àyà wọn le; kí wọn má ba

à fi ojú wọn rí, kí wọn má ba à fi ọkàn wọn mọ̀,

kí wọn má ba à yípadà, kí èmi má ba à mú wọn

láradá.” 41 Nǹkan wọ̀nyí ni Isaiah wí, nítorí ó ti

rí ògo rẹ̀, ó sì sọ̀rọ̀ rẹ̀. 42 Síbẹ̀ ọ̀pọ̀ nínú àwọn

olórí gbà á gbọ́ pẹ̀lú; ṣùgbọ́n nítorí àwọn Farisi

wọn kò jẹ́wọ́ rẹ̀, kí a má ba à yọ wọ́n kúrò nínú

Sinagọgu, 43 nítorí wọ́n fẹ́ ìyìn ènìyàn ju ìyìn ti

Ọlọ́run lọ. 44 Jesu sì kígbe ó sì wí pé, “Ẹni tí ó bá

gbà mí gbọ́, èmi kọ́ ni ó gbàgbọ́ ṣùgbọ́n ẹni tí ó

rán mi. 45 Ẹni tí ó bá sì rí mi, ó rí ẹni tí ó rán

mi. 46 Èmi ni ìmọ́lẹ̀ tí ó wá sí ayé, kí ẹnikẹ́ni tí ó

bá gbà mí gbọ́ má ṣe wà nínú òkùnkùn. 47 “Bí

ẹnikẹ́ni bá sì gbọ́ ọ̀rọ̀ mi, tí kò sì pa wọ́n mọ́,

èmi kì yóò ṣe ìdájọ́ rẹ̀ nítorí tí èmi kò wá láti ṣe

ìdájọ́ ayé, bí kò ṣe láti gba ayé là. 48 Ẹni tí ó bá

kọ̀ mí, tí kò sì gba ọ̀rọ̀ mi, ó ní ẹnìkan tí ń ṣe

ìdájọ́ rẹ̀; ọ̀rọ̀ tí mo ti sọ, òun náà ni yóò ṣe ìdájọ́

rẹ̀ ní ọjọ́ ìkẹyìn. 49 Nítorí èmi kò dá ọ̀rọ̀ sọ fún

ara mi, ṣùgbọ́n Baba tí ó rán mi, ni ó ti fún mi

ní àṣẹ, ohun tí èmi ó sọ, àti èyí tí èmi ó wí. 50

Èmi sì mọ̀ pé ìyè àìnípẹ̀kun ni òfin rẹ̀, nítorí

náà, àwọn ohun tí mo bá wí, gẹ́gẹ́ bí Baba ti sọ

fún mi, bẹ́ẹ̀ ni mo wí!” (aiōnios g166)

13 Ǹjẹ́ kí àjọ ìrékọjá tó dé, nígbà tí Jesu mọ̀

pé, wákàtí rẹ̀ dé tan, tí òun ó ti ayé yìí

kúrò lọ sọ́dọ̀ Baba, fífẹ́ tí ó fẹ́ àwọn tirẹ̀ tí ó wà

ní ayé, ó fẹ́ wọn títí dé òpin. 2 Bí wọ́n sì ti ń jẹ

oúnjẹ alẹ́, tí èṣù ti fi í sí ọkàn Judasi Iskariotu

ọmọ Simoni láti fi í hàn; 3 tí Jesu sì ti mọ̀ pé

Baba ti fi ohun gbogbo lé òun lọ́wọ́, àti pé lọ́dọ̀

Ọlọ́run ni òun ti wá, òun sì ń lọ sọ́dọ̀ Ọlọ́run; 4

Ó dìde ní ìdí oúnjẹ alẹ́, ó sì fi agbádá rẹ̀ lélẹ̀ ní

apá kan; nígbà tí ó sì mú aṣọ ìnura, ó di ara rẹ̀

ní àmùrè. 5 Lẹ́yìn náà, ó bu omi sínú àwokòtò

kan, ó sì bẹ̀rẹ̀ sí í máa wẹ ẹsẹ̀ àwọn ọmọ-ẹ̀yìn

rẹ̀, ó sì ń fi aṣọ ìnura tí ó fi di àmùrè nù wọ́n. 6

Nígbà náà ni ó dé ọ̀dọ̀ Simoni Peteru, òun sì wí

fún un pé, “Olúwa, ìwọ yóò ha wẹ ẹsẹ̀ mi?” 7

Jesu dá a lóhùn, ó sì wí fún un pé, “Ohun tí èmi

ń ṣe ni ìwọ kò mọ̀ nísinsin yìí; ṣùgbọ́n yóò yé ọ

ní ìkẹyìn.” 8 Peteru wí fún un pé, “Ìwọ kì yóò

wẹ̀ ẹsẹ̀ mi láé.” Jesu sì dalóhùn pé, “Bí èmi kò

bá wẹ̀ ọ́, ìwọ kò ní ìpín ní ọ̀dọ̀ mi.” (aiōn g165) 9

Simoni Peteru wí fún ún pé, “Olúwa, kì í ṣe ẹsẹ̀

mi nìkan, ṣùgbọ́n àti ọwọ́ àti orí mi pẹ̀lú.” 10

Jesu wí fún un pé, “Ẹni tí a wẹ̀ kò tún fẹ́ ju kí a

ṣan ẹsẹ̀ rẹ̀, ṣùgbọ́n ó mọ́ níbi gbogbo: ẹ̀yin sì

mọ́, ṣùgbọ́n kì í ṣe gbogbo yín.” 11Nítorí tí ó mọ

ẹni tí yóò fi òun hàn; nítorí náà ni ó ṣe wí pé, kì

í ṣe gbogbo yín ni ó mọ́. 12Nítorí náà lẹ́yìn tí

ó wẹ ẹsẹ̀ wọn tán, tí ó sì ti mú agbádá rẹ̀, tí ó

tún jókòó, ó wí fún wọn pé, “Ẹ̀yin mọ ohun tí

mo ṣe sí yín bí? 13 Ẹ̀yin ń pè mí ní ‘Olùkọ́’ àti

‘Olúwa,’ ẹ̀yin wí rere; bẹ́ẹ̀ ni mo jẹ́. 14Ǹjẹ́ bí èmi

tí í ṣe Olúwa àti olùkọ́ yín bá wẹ ẹsẹ̀ yín, ó tọ́ kí

ẹ̀yin pẹ̀lú sì máa wẹ ẹsẹ̀ ara yín. 15Nítorí mo fi

àpẹẹrẹ fún yín, kí ẹ̀yin lè máa ṣe gẹ́gẹ́ bí mo ti

ṣe sí yín. 16 Lóòótọ́, lóòótọ́ ni mo wí fún yín,

ọmọ ọ̀dọ̀ kò tóbi ju ọ̀gá rẹ̀ lọ, bẹ́ẹ̀ ni ẹni tí a rán

kò tóbi ju ẹni tí ó rán an lọ. 17 Bí ẹ̀yin bá mọ

nǹkan wọ̀nyí, alábùkún fún ni yín, bí ẹ̀yin bá ń

ṣe wọ́n! 18 “Kì í ṣe ti gbogbo yín ni mo ń sọ, èmi

mọ àwọn tí mo yàn, ṣùgbọ́n kí Ìwé Mímọ́ bá à lè

ṣẹ, ‘Ẹni tí ń bá mi jẹun pọ̀ sì gbé gìgísẹ̀ rẹ̀ sí mi.’

19 “Láti ìsinsin yìí lọ ni mo wí fún un yín kí ó tó

dé, pé nígbà tí ó bá dé, kí ẹ̀yin lè gbàgbọ́ pé èmi

ni. 20 Lóòótọ́, lóòótọ́ ni mo wí fún un yín, ẹni tí

ó bá gba ẹnikẹ́ni tí mo rán, ó gbà mí; ẹni tí ó bá

sì gbà mí, ó gba ẹni tí ó rán mi.” 21Nígbà tí Jesu

ti wí nǹkan wọ̀nyí tán, ọkàn rẹ̀ dàrú nínú rẹ̀, ó

sì jẹ́rìí, ó sì wí pé, “Lóòótọ́ lóòótọ́ ni mo wí fún

un yín pé, ọ̀kan nínú yín yóò dà mí.” 22 Àwọn

ọmọ-ẹ̀yìn rẹ̀ ń wò ara wọn lójú, wọ́n ń ṣiyèméjì

ti ẹni tí ó wí. 23 Ǹjẹ́ ẹnìkan rọ̀gbọ̀kú sí àyà Jesu,

ọ̀kan nínú àwọn ọmọ-ẹ̀yìn rẹ̀, ẹni tí Jesu fẹ́ràn.

24 Nítorí náà ni Simoni Peteru ṣàpẹẹrẹ sí i, ó sì

wí fún un pé, “Wí fún wa ti ẹni tí o ń sọ.” 25 Ẹni

tí ó ń rọ̀gún ní àyà Jesu wí fún un pé, “Olúwa,

ta ni í ṣe?” 26Nítorí náà Jesu dáhùn pé, “Òun

náà ni, ẹni tí mo bá fi àkàrà fún nígbà tí mo bá

fi run àwo.” Nígbà tí ó sì fi run ún tan, ó fi fún

Judasi Iskariotu ọmọ Simoni. 27Ní kété tí Judasi

gba àkàrà náà ni Satani wọ inú rẹ̀ lọ. Nítorí náà

Jesu wí fún un pé, “Ohun tí ìwọ ń ṣe nì, yára ṣe

é kánkán.” 28 Kò sì sí ẹnìkan níbi tábìlì tí ó mọ

ìdí tí ó ṣe sọ èyí fún un. 29Nítorí àwọn mìíràn

nínú wọn rò pé, nítorí Judasi ni ó ni àpò, ni Jesu

fi wí fún un pé, ra nǹkan wọ̀n-ọn-nì tí a kò le ṣe

aláìní fún àjọ náà; tàbí kí ó lè fi nǹkan fún àwọn

tálákà. 30Nígbà tí ó sì ti gbà òkèlè náà tan, ó

jáde lójúkan náà àkókò náà si jẹ òru. 31Nítorí

náà nígbà tí ó jáde lọ tan, Jesu wí pé, “Nísinsin

yìí ni a yin Ọmọ Ènìyàn lógo, a sì yin Ọlọ́run

lógo nínú rẹ̀. 32 Bí a bá yin Ọlọ́run lógo nínú rẹ̀,

Ọlọ́run yóò sì yìn ín lógo nínú òun tìkára rẹ̀,

yóò sì yìn ín lógo nísinsin yìí. 33 “Ẹ̀yin ọmọ mi,

nígbà díẹ̀ sí i ni èmi wà pẹ̀lú yín. Ẹ̀yin yóò wá

mi, àti gẹ́gẹ́ bí mo ti wí fún àwọn Júù pé, níbi

tí èmi gbé ń lọ, ẹ̀yin kì yóò le wà; bẹ́ẹ̀ ni mo

sì wí fún yín nísinsin yìí. 34 “Òfin tuntun kan

ni mo fi fún yín, kí ẹ̀yin kí ó fẹ́ ọmọnìkejì yín;

gẹ́gẹ́ bí èmi ti fẹ́ràn yín, kí ẹ̀yin kí ó sì fẹ́ràn

ọmọnìkejì yín. 35 Nípa èyí ni gbogbo ènìyàn

yóò fi mọ̀ pé, ọmọ-ẹ̀yìn mi ni ẹ̀yin ń ṣe, nígbà

tí ẹ̀yin bá ní ìfẹ́ sí ọmọ ẹnìkejì yín.” 36 Simoni

Peteru wí fún un pé, “Olúwa, níbo ni ìwọ ń lọ?”

Jesu dá a lóhùn pé, “Níbi tí èmi ń lọ, ìwọ kì yóò

lè tẹ̀lé mí nísinsin yìí; ṣùgbọ́n ìwọ yóò tọ̀ mí

lẹ́yìn ní ìkẹyìn.” 37 Peteru wí fún un pé, “Olúwa

èéṣe tí èmi kò fi le tọ̀ ọ́ lẹ́hìn nísinsin yìí? Èmi

ó fi ẹ̀mí mi lélẹ̀ nítorí rẹ.” 38 Jesu dalóhùn wí

pé, “Ìwọ ó ha fi ẹ̀mí rẹ lélẹ̀ nítorí mi? Lóòótọ́

lóòótọ́ ni mo wí fún ọ, àkùkọ kì yóò kọ, kí ìwọ

kí ó tó ṣẹ́ mi nígbà mẹ́ta!

14 “Ẹ má ṣe jẹ́ kí ọkàn yín kí ó dàrú, ẹ gba

Ọlọ́run gbọ́, kí ẹ sì gbà mí gbọ́ pẹ̀lú. 2Nínú

ilé Baba mi ọ̀pọ̀lọpọ̀ ibùgbé ni ó wà, ìbá má ṣe

bẹ́ẹ̀, èmi ìbá tí sọ fún yín. Èmi ń lọ láti pèsè

ààyè sílẹ̀ fún yín. 3 Bí mo bá sì lọ láti pèsè ààyè

sílẹ̀ fún un yín, èmi ó tún padà wá, èmi ó sì mú

yín lọ sọ́dọ̀ èmi tìkára mi; pé níbi tí èmi gbé wà,

kí ẹ̀yin lè wà níbẹ̀ pẹ̀lú. 4 Ẹ̀yin mọ ibi tí èmi gbé

ń lọ, ẹ sì mọ ọ̀nà náà.” 5 Tomasi wí fún un pé,

“Olúwa, a kò mọ ibi tí ìwọ ń lọ, a ó ha ti ṣe mọ

ọ̀nà náà?” 6 Jesu dá wọn lóhùn pé, “Èmi ni ọ̀nà,

òtítọ́ àti ìyè, kò sí ẹnikẹ́ni tí ó lè wá sọ́dọ̀ Baba,

bí kò ṣe nípasẹ̀ mi. 7 Ìbá ṣe pé ẹ̀yin ti mọ̀ mí,

ẹ̀yin ìbá ti mọ Baba mi pẹ̀lú, láti ìsinsin yìí lọ

ẹ̀yin mọ̀ ọ́n, ẹ sì ti rí i.” 8 Filipi wí fún un pé,

“Olúwa, fi Baba náà hàn wá, yóò sì tó fún wa.”

9 Jesu wí fún un pé, “Bí àkókò tí mo bá yín gbé

ti tó yìí, ìwọ, kò sì tí ì mọ̀ mí síbẹ̀ Filipi? Ẹni tí ó

bá ti rí mi, ó ti rí Baba. Ìwọ ha ti ṣe wí pé, ‘Fi

Baba hàn wá!’ 10 Ìwọ kò ha gbàgbọ́ pé, èmi wà

nínú Baba, àti pé Baba wà nínú mi? Ọ̀rọ̀ tí èmi

ń sọ fún yín, èmi kò dá a sọ; ṣùgbọ́n Baba ti ó

wà nínú mi, òun ní ń ṣe iṣẹ́ rẹ̀. 11 Ẹ gbà mí gbọ́

pé, èmi wà nínú Baba, Baba sì wà nínú mi, bí

kò ṣe bẹ́ẹ̀, ẹ gbà mí gbọ́ nítorí àwọn ẹ̀rí iṣẹ́ náà

pàápàá! 12 Lóòótọ́ lóòótọ́ ni mo wí fún yín, ẹni

tí ó bá gbà mí gbọ́, iṣẹ́ tí èmi ń ṣe ni òun yóò ṣe

pẹ̀lú; iṣẹ́ tí ó tóbi ju wọ̀nyí lọ ni yóò sì ṣe; nítorí

tí èmi ń lọ sọ́dọ̀ Baba. 13 Ohunkóhun tí ẹ̀yin bá

sì béèrè ní orúkọ mi, òun náà ni èmi ó ṣe, kí a lè

yin Baba lógo nínú Ọmọ. 14 Bí ẹ̀yin bá béèrè

ohunkóhun ní orúkọ mi, èmi ó ṣe é. 15 “Bí ẹ̀yin

bá fẹ́ràn mi, ẹ ó pa òfin mi mọ́. 16 Nígbà náà

èmi yóò wá béèrè lọ́wọ́ Baba. Òun yóò sì fún yín

ní olùtùnú mìíràn. Olùtùnú náà yóò máa bá yín

gbé títí láé. (aiōn g165) 17 Òun ni Ẹ̀mí òtítọ́. Ayé kò

le gbà á. Nítorí ayé kò mọ̀ ọ́n, bẹ́ẹ̀ ni kò rí i rí.

Ẹ̀yin mọ̀ ọn nítorí láti ìgbà tí ẹ ti wà pẹ̀lú mí.

Òun náà ti wà pẹ̀lú yín. Ṣùgbọ́n ní ọjọ́ kan yóò

wọ inú yín láti máa gbé ibẹ̀. 18 Èmi kò ní fi yín

sílẹ̀ láìní Olùtùnú, kí ẹ ma dàbí ọmọ tí kò ní òbí.

Rárá o! Mo tún ń tọ̀ yín bọ̀. 19Nígbà díẹ̀ sí i, ayé

kì yóò rí mi mọ́; ṣùgbọ́n ẹ̀yin yóò rí mi, nítorí tí

èmi wà láààyè, ẹ̀yin yóò wà láààyè pẹ̀lú. 20 Ní

ọjọ́ náà ni ẹ̀yin yóò mọ̀ pé, èmi wà nínú Baba

mi, àti ẹ̀yin nínú mi, àti èmi nínú yín. 21 Ẹni tí ó

bá ní òfin mi, tí ó bá sì ń pa wọ́n mọ́, òun ni ẹni

tí ó fẹ́ràn mi, ẹni tí ó bá sì fẹ́ràn mi, a ó fẹ́ràn

rẹ̀ láti ọ̀dọ̀ Baba mi, èmi ó sì fẹ́ràn rẹ̀, èmi ó sì

fi ara mi hàn fún un.” 22 Judasi (kì í ṣe Judasi

Iskariotu) wí fún un pé, “Olúwa, èéha ti ṣe tí

ìwọ ó fi ara rẹ hàn fún àwa, tí kì yóò sì ṣe fún

aráyé?” 23 Jesu dáhùn ó sì wí fún un pé, “Bí

ẹnìkan bá fẹ́ràn mi, yóò pa ọ̀rọ̀ mi mọ́. Baba mi

yóò sì fẹ́ràn rẹ̀, àwa ó sì tọ̀ ọ́ wá, a ó sì ṣe ibùgbé

wa pẹ̀lú rẹ̀. 24 Ẹni tí kò fẹ́ràn mi ni kò pa ọ̀rọ̀ mi

mọ́. Ọ̀rọ̀ tí ẹ̀yin ń gbọ́ kì í ṣe ti èmi, ṣùgbọ́n ti

Baba tí ó rán mi. 25 “Nǹkan wọ̀nyí ni èmi ti sọ

fún yín, nígbà tí mo ń bá yín gbé. 26 Ṣùgbọ́n

Olùtùnú náà, Ẹ̀mí Mímọ́, ẹni tí Baba yóò rán ní

orúkọ mi, òun ni yóò kọ́ yín ní ohun gbogbo,

yóò sì rán yín létí ohun gbogbo tí mo ti sọ fún

yín. 27 Àlàáfíà ni mo fi sílẹ̀ fún yín pé, àlàáfíà

mi ni mo fi fún yin, kì í ṣe bí ayé ti fi fún ni. Ẹ

má ṣe jẹ́ kí ọkàn yín dàrú, ẹ má sì jẹ́ kí ó wárìrì.

28 “Ẹ̀yin sá ti gbọ́ bí mo ti wí fún yín pé, ‘Èmi ń

lọ, èmi ó sì tọ̀ yín wá.’ Ìbá ṣe pé ẹ̀yin fẹ́ràn mi,

ẹ̀yin ìbá yọ̀ nítorí èmi ń lọ sọ́dọ̀ Baba; nítorí

Baba mi tóbi jù mí lọ. 29 Èmi sì ti sọ fún yín

nísinsin yìí kí ó tó ṣẹ, pé nígbà tí ó bá ṣẹ, kí ẹ lè

gbàgbọ́. 30 Èmi kì yóò bá yín sọ̀rọ̀ púpọ̀, nítorí

ọmọ-aládé ayé yí wá, kò sì ní nǹkan kan lòdì sí

mi. 31 Ṣùgbọ́n nítorí kí ayé lè mọ̀ pé èmi fẹ́ràn

Baba; gẹ́gẹ́ bí Baba sì ti fi àṣẹ fún mi, bẹ́ẹ̀ ni èmi

ń ṣe. “Ẹ dìde, ẹ jẹ́ kí a lọ kúrò níhìn-ín yìí.

15 “Èmi ni àjàrà tòótọ́, Baba mi sì ni olùṣọ́gbà.

2 Gbogbo ẹ̀ka nínú mi tí kò bá so èso, òun

a mú kúrò, gbogbo ẹ̀ka tí ó bá sì so èso, òun a

wẹ̀ ẹ́ mọ́, kí ó lè so èso sí i. 3 Ẹ̀yin mọ́ nísinsin

yìí nítorí ọ̀rọ̀ tí mo ti sọ fún yín. 4 Ẹ máa gbé

inú mi, èmi ó sì máa gbé inú yín. Gẹ́gẹ́ bí ẹ̀ka kò

ti lè so èso fún ara rẹ̀ bí kò ṣe pé ó ba ń gbé inú

àjàrà, bẹ́ẹ̀ ni ẹ̀yin, bí kò ṣe pé ẹ bá ń gbé inú mi.

5 “Èmi ni àjàrà, ẹ̀yin ni ẹ̀ka. Ẹni tí ó ń gbé inú

mi, àti èmi nínú rẹ̀, òun ni yóò so èso lọ́pọ̀lọ́pọ̀,

nítorí ní yíya ara yín kúrò lọ́dọ̀ mi, ẹ kò lè ṣe

ohun kan. 6 Bí ẹnìkan kò bá gbé inú mi, a gbé e

sọnù gẹ́gẹ́ bí ẹ̀ka, a sì gbẹ; wọn a sì kó wọn jọ,

wọn a sì sọ wọ́n sínú iná, wọn a sì jóná. 7 Bí

ẹ̀yin bá ń gbé inú mi, tí ọ̀rọ̀ mi bá sì gbé inú

yín, ẹ ó béèrè ohunkóhun tí ẹ bá fẹ́, a ó sì ṣe é

fún yín. 8Nínú èyí ní a yìn Baba mi lógo pé, kí

ẹ̀yin kí ó máa so èso púpọ̀; ẹ̀yin ó sì jẹ́ ọmọ-

ẹ̀yìn mi. 9 “Gẹ́gẹ́ bí Baba ti fẹ́ mi, bẹ́ẹ̀ ni èmi

sì fẹ́ yín, ẹ dúró nínú ìfẹ́ rẹ̀. 10 Bí ẹ̀yin bá pa

òfin mi mọ́, ẹ ó dúró nínú ìfẹ́ mi; gẹ́gẹ́ bí èmi ti

pa òfin Baba mi mọ́, tí mo sì dúró nínú ìfẹ́ rẹ̀.

11Nǹkan wọ̀nyí ni mo ti sọ fún yín, kí ayọ̀ mi

kí ó lè wà nínú yín, àti kí ayọ̀ yín kí ó lè kún.

12 Èyí ni òfin mi, pé kí ẹ̀yin kí ó fẹ́ràn ara yín,

gẹ́gẹ́ bí mo ti fẹ́ràn yín. 13 Kò sí ẹnìkan tí ó ní

ìfẹ́ tí ó tóbi ju èyí lọ, pé ẹnìkan fi ẹ̀mí rẹ̀ lélẹ̀

nítorí àwọn ọ̀rẹ́ rẹ̀. 14 Ọ̀rẹ́ mi ni ẹ̀yin ń ṣe, bí ẹ

bá ṣe ohun tí èmi pàṣẹ fún yín. 15 Èmi kò pè yín

ní ọmọ ọ̀dọ̀ mọ́; nítorí ọmọ ọ̀dọ̀ kò mọ ohun tí

olúwa rẹ̀ ń ṣe, ṣùgbọ́n èmi pè yín ní ọ̀rẹ́ nítorí

ohun gbogbo tí mo ti gbọ́ láti ọ̀dọ̀ Baba mi wá,

mo ti fihàn fún yín. 16 Kì í ṣe ẹ̀yin ni ó yàn mí,

ṣùgbọ́n èmi ni ó yàn yín, mo sì fi yín sípò, kí

ẹ̀yin kí ó lè lọ, kí ẹ sì so èso, àti kí èso yín lè

dúró; kí ohunkóhun tí ẹ bá béèrè lọ́wọ́ Baba ní

orúkọ mi, kí ó lè fi í fún yín. 17 Nǹkan wọ̀nyí ni

mo pàṣẹ fún yín pé, kí ẹ̀yin kí ó fẹ́ràn ara yín.

18 “Bí ayé bá kórìíra yín, ẹ mọ̀ pé, ó ti kórìíra mi

ṣáájú yín. 19 Ìbá ṣe pé ẹ̀yin ń ṣe ti ayé, ayé ìbá fẹ́

yin bi àwọn tirẹ̀; gẹ́gẹ́ bi o ṣe ri tí ẹ̀yin kì ń ṣe ti

ayé, ṣùgbọ́n èmi ti yàn yín kúrò nínú ayé, nítorí

èyí ni ayé ṣe kórìíra yín. 20 Ẹ rántí ọ̀rọ̀ tí mo

ti sọ fún yín pé, ‘Ọmọ ọ̀dọ̀ kò tóbi ju olúwa rẹ̀

lọ.’ Bí wọ́n bá ti ṣe inúnibíni sí mi, wọ́n ó ṣe

inúnibíni sí yín pẹ̀lú: bí wọ́n bá ti pa ọ̀rọ̀ mi mọ́,

wọ́n ó sì pa tiyín mọ́ pẹ̀lú. 21 Ṣùgbọ́n gbogbo

nǹkan wọ̀nyí ni wọ́n yóò ṣe sí yín, nítorí orúkọ

mi, nítorí tí wọn kò mọ ẹni tí ó rán mi. 22 Ìbá ṣe

pé èmi kò ti wá kí n sì ti bá wọn sọ̀rọ̀, wọn kì bá

tí ní ẹ̀ṣẹ̀, ṣùgbọ́n nísinsin yìí wọ́n di aláìríwí fún

ẹ̀ṣẹ̀ wọn. 23 Ẹni tí ó bá kórìíra mi, ó kórìíra Baba

mi pẹ̀lú. 24 Ìbá ṣe pé èmi kò ti ṣe iṣẹ́ wọ̀n-ọn-nì

láàrín wọn tí ẹlòmíràn kò ṣe rí, wọn kì bá tí ní

ẹ̀ṣẹ̀, ṣùgbọ́n nísinsin yìí wọ́n sì rí, wọ́n sì kórìíra

èmi àti Baba mi. 25 Ṣùgbọ́n èyí rí bẹ́ẹ̀ kí ọ̀rọ̀ tí a

kọ nínú òfin wọn kí ó lè ṣẹ pé, ‘Wọ́n kórìíra mi

ní àìnídìí.’ 26 “Ṣùgbọ́n nígbà tí Olùtùnú náà bá

dé, ẹni tí èmi ó rán sí yín láti ọ̀dọ̀ Baba wá, àní

Ẹ̀mí òtítọ́ nì, tí ń ti ọ̀dọ̀ Baba wá, òun náà ni yóò

jẹ́rìí mi. 27 Ẹ̀yin pẹ̀lú yóò sì jẹ́rìí mi, nítorí tí

ẹ̀yin ti wà pẹ̀lú mi láti ìpilẹ̀ṣẹ̀ wá.

16 “Nǹkan wọ̀nyí ni mo ti sọ fún yín, kí a má

ba à mú yín yapa kúrò. 2 Wọ́n ó yọ yín

kúrò nínú Sinagọgu: àní, àkókò ń bọ̀, tí ẹnikẹ́ni

tí ó bá pa yín, yóò rò pé òun ń ṣe ìsìn fún

Ọlọ́run. 3Nǹkan wọ̀nyí ni wọ́n ó sì ṣe, nítorí tí

wọn kò mọ Baba, wọn kò sì mọ̀ mí. 4 Ṣùgbọ́n

nǹkan wọ̀nyí ni mo ti sọ fún yín, pé nígbà tí

wákàtí wọn bá dé, kí ẹ lè rántí wọn pé mo ti

wí fún yín. Ṣùgbọ́n èmi kò sọ nǹkan wọ̀nyí fún

yín láti ìpilẹ̀ṣẹ̀ wá, nítorí tí mo wà pẹ̀lú yín. 5

“Ṣùgbọ́n nísinsin yìí èmi ń lọ sọ́dọ̀ ẹni tí ó rán

mi; kò sì sí ẹnìkan nínú yín tí ó bi mí lérè pé,

‘Níbo ni ìwọ ń lọ?’ 6 Ṣùgbọ́n nítorí mo sọ nǹkan

wọ̀nyí fún yín, ìbìnújẹ́ kún ọkàn yín. 7 Ṣùgbọ́n

òtítọ́ ni èmi ń sọ fún yín; àǹfààní ni yóò jẹ́ fún

yín bí èmi bá lọ, nítorí bí èmi kò bá lọ, Olùtùnú

kì yóò tọ̀ yín wá; ṣùgbọ́n bí mo bá lọ, èmi ó rán

an sí yín. 8Nígbà tí òun bá sì dé, yóò fi òye yé

aráyé ní ti ẹ̀ṣẹ̀, àti ní ti òdodo, àti ní ti ìdájọ́, 9

ní ti ẹ̀ṣẹ̀, nítorí tí wọn kò gbà mí gbọ́; 10 ní ti

òdodo, nítorí tí èmi ń lọ sọ́dọ̀ Baba, ẹ̀yin kò sì

mọ̀ mí. 11Ní ti ìdájọ́, nítorí tí a ti ṣe ìdájọ́ ọmọ-

aládé ayé yìí. 12 “Mo ní ohun púpọ̀ láti sọ fún

yín pẹ̀lú, ṣùgbọ́n ẹ kò lè gbà wọ́n nísinsin yìí. 13

Ṣùgbọ́n nígbà tí òun, àní Ẹ̀mí òtítọ́ náà bá dé,

yóò tọ́ yín sí ọ̀nà òtítọ́ gbogbo, nítorí kì yóò sọ

ti ara rẹ̀; ṣùgbọ́n ohunkóhun tí ó bá gbọ́, òun ni

yóò máa sọ, yóò sì sọ ohun tí ń bọ̀ fún yín. 14

Òun ó máa yìn mí lógo, nítorí tí yóò gbà nínú ti

èmi, yóò sì máa sọ ọ́ fún yín. 15 Ohun gbogbo tí

Baba ní tèmi ni, nítorí èyí ni mo ṣe wí pé, òun ó

gba nínú tèmi, yóò sì sọ ọ́ fún yín. 16 “Nígbà

díẹ̀, ẹ̀yin kì ó sì rí mi, àti nígbà díẹ̀ si, ẹ ó sì rí

mi, nítorí tí èmi ń lọ sọ́dọ̀ Baba.” 17Nítorí náà

díẹ̀ nínú àwọn ọmọ-ẹ̀yìn rẹ̀ ń bá ara wọn sọ pé,

“Kín ni èyí tí o wí fún wa yìí, ‘Nígbà díẹ̀, ẹ̀yin ó

sì rí mi, àti nígbà díẹ̀ ẹ̀wẹ̀, ẹ̀yin kì yóò rí mi,

àti, nítorí tí èmi ń lọ sọ́dọ̀ Baba’?” 18 Nítorí náà

wọ́n wí pé, kín ni, nígbà díẹ̀? Àwa kò mọ̀ ohun

tí ó wí. 19 Jesu sá à ti mọ̀ pé, wọ́n ń fẹ́ láti bi

òun léèrè, ó sì wí fún wọn pé, “Ẹ̀yin ń bi ara yín

léèrè ní ti èyí tí mo wí pé, nígbà díẹ̀, ẹ̀yin kì

yóò sì rí mi, àti nígbà díẹ̀ si, ẹ̀yin ó sì rí mi? 20

Lóòótọ́, lóòótọ́ ni mo wí fún yín pé, ẹ̀yin yóò

máa sọkún ẹ ó sì máa pohùnréré ẹkún, ṣùgbọ́n

àwọn aráyé yóò máa yọ̀: ṣùgbọ́n, ìbànújẹ́ yín

yóò di ayọ̀. 21Nígbà tí obìnrin bá ń rọbí, a ní

ìbìnújẹ́, nítorí tí wákàtí rẹ̀ dé: ṣùgbọ́n nígbà tí

ó bá ti bí ọmọ náà tán, òun kì í sì í rántí ìrora

náà mọ́, fún ayọ̀ nítorí a bí ènìyàn sí ayé. 22

Nítorí náà ẹ̀yin ní ìbànújẹ́ nísinsin yìí, ṣùgbọ́n

èmi ó tún rí yín, ọkàn yín yóò sì yọ̀, kò sì sí ẹni

tí yóò gba ayọ̀ yín lọ́wọ́ yín. 23 Àti ní ọjọ́ náà

ẹ̀yin kì ó bi mí lérè ohunkóhun. Lóòótọ́, lóòótọ́

ni mo wí fún yín, ohunkóhun tí ẹ̀yin bá béèrè

lọ́wọ́ Baba ní orúkọ mi, òhun ó fi fún yín. 24

Títí di ìsinsin yìí ẹ kò tí ì béèrè ohunkóhun ní

orúkọ mi, ẹ béèrè, ẹ ó sì rí gbà, kí ayọ̀ yín kí ó

lè kún. 25 “Nǹkan wọ̀nyí ni mo fi òwe sọ fún

yín: ṣùgbọ́n àkókò dé, nígbà tí èmi kì yóò fi òwe

bá yín sọ̀rọ̀ mọ́, ṣùgbọ́n èmi ó sọ nípa ti Baba

fún yín gbangba. 26 Ní ọjọ́ náà, ẹ̀yin ó béèrè

ní orúkọ mi, èmi kò sì wí fún yín pé, èmi ó

béèrè lọ́wọ́ Baba fún yín. 27Nítorí tí Baba tìkára

rẹ̀ fẹ́ràn yín, nítorí tí ẹ̀yin ti fẹ́ràn mi, ẹ sì ti

gbàgbọ́ pé, lọ́dọ̀ Ọlọ́run ni èmi ti jáde wá. 28Mo

ti ọ̀dọ̀ Baba jáde wá, mo sì wá sí ayé, àti nísinsin

yìí mo fi ayé sílẹ̀, mo sì lọ sọ́dọ̀ Baba.” 29 Àwọn

ọmọ-ẹ̀yìn rẹ̀ wí fún un pé, “Wò ó, nígbà yìí ni

ìwọ ń sọ̀rọ̀ gbangba, ìwọ kò sì sọ ohunkóhun ní

òwe. 30Nígbà yìí ni àwa mọ̀ pé, ìwọ mọ̀ ohun

gbogbo, ìwọ kò ní kí a bi ọ́ léèrè: nípa èyí ni

àwa gbàgbọ́ pé, lọ́dọ̀ Ọlọ́run ni ìwọ ti jáde wá.”

31 Jesu dá wọn lóhùn pé, “Ẹ̀yin gbàgbọ́ wàyí? 32

Kíyèsi i, wákàtí ń bọ̀, àní ó dé tan nísinsin yìí, tí

a ó fọ́n yín ká kiri, olúkúlùkù sí ilé rẹ̀; ẹ ó sì fi

èmi nìkan sílẹ̀, ṣùgbọ́n kì yóò sì ṣe èmi nìkan,

nítorí tí Baba ń bẹ pẹ̀lú mi. 33 “Nǹkan wọ̀nyí ni

mo ti sọ fún yín tẹ́lẹ̀, kí ẹ̀yin kí ó lè ní àlàáfíà

nínú mi. Nínú ayé, ẹ̀yin ó ní ìpọ́njú; ṣùgbọ́n ẹ

tújúká; mo ti ṣẹ́gun ayé.”

17 Nǹkan wọ̀nyí ni Jesu sọ, ó sì gbé ojú rẹ̀

sókè ọ̀run, ó sì wí pé, “Baba, wákàtí náà

dé, yin ọmọ rẹ lógo, kí ọmọ rẹ kí ó lè yìn ọ́ lógo

pẹ̀lú. 2 Gẹ́gẹ́ bí ìwọ ti fún un ní àṣẹ lórí ènìyàn

gbogbo, kí ó lè fi ìyè àìnípẹ̀kun fún gbogbo

àwọn tí ó fi fún un. (aiōnios g166) 3 Ìyè àìnípẹ̀kun

náà sì ni èyí, kí wọn kí ó lè mọ ìwọ nìkan Ọlọ́run

òtítọ́, àti Jesu Kristi, ẹni tí ìwọ rán. (aiōnios g166) 4

Èmi ti yìn ọ́ lógo ní ayé: èmi ti parí iṣẹ́ tí ìwọ

fi fún mi láti ṣe. 5 Ǹjẹ́ nísinsin yìí, Baba, ṣe

mí lógo pẹ̀lú ara rẹ, ògo tí mo ti ní pẹ̀lú rẹ kí

ayé kí ó tó wà. 6 “Èmi ti fi orúkọ rẹ hàn fún

àwọn ènìyàn tí ìwọ ti fún mi láti inú ayé wá,

tìrẹ ni wọ́n ti jẹ́, ìwọ sì ti fi wọ́n fún mi; wọ́n

sì ti pa ọ̀rọ̀ rẹ mọ́. 7 Nísinsin yìí, wọ́n mọ̀ pé

ohunkóhun gbogbo tí ìwọ ti fi fún mi, láti ọ̀dọ̀

rẹ wá ni. 8Nítorí ọ̀rọ̀ tí ìwọ fi fún mi, èmi ti fi

fún wọn, wọ́n sì ti gbà á, wọ́n sì ti mọ̀ nítòótọ́

pé, lọ́dọ̀ rẹ ni mo ti jáde wá, wọ́n sì gbàgbọ́ pé

ìwọ ni ó rán mi. 9 Èmi ń gbàdúrà fún wọn, èmi

kò gbàdúrà fún aráyé, ṣùgbọ́n fún àwọn tí ìwọ

ti fi fún mi; nítorí pé tìrẹ ni wọ́n í ṣe. 10 Tìrẹ

sá à ni gbogbo ohun tí í ṣe tèmi, àti tèmi sì ni

gbogbo ohun tí í ṣe tìrẹ, a sì ti ṣe mí lógo nínú

wọn. 11 Èmi kò sí ní ayé mọ́, àwọn wọ̀nyí sì ń

bẹ ní ayé, èmi sì ń bọ̀ wá sọ́dọ̀ rẹ. Baba mímọ́,

pa àwọn tí o ti fi fún mi mọ́, ní orúkọ rẹ, kí wọn

kí ó lè jẹ́ ọ̀kan, àní gẹ́gẹ́ bí àwa. 12Nígbà tí mo

wà pẹ̀lú wọn ní ayé, mo pa wọ́n mọ́ ní orúkọ rẹ;

àwọn tí ìwọ fi fún mi, ni mo ti pamọ́, ẹnìkan

nínú wọn kò sọnù bí kò ṣe ọmọ ègbé; kí ìwé

mímọ́ kí ó le ṣẹ. 13 “Ṣùgbọ́n nísinsin yìí èmi sì ń

bọ̀ wá sọ́dọ̀ rẹ, nǹkan wọ̀nyí ni mo sì ń sọ ní

ayé, kí wọn kí ó lè ní ayọ̀ mi ní kíkún nínú àwọn

tìkára wọn. 14 Èmi ti fi ọ̀rọ̀ rẹ fún wọn; ayé sì ti

kórìíra wọn, nítorí tí wọn kì í ṣe ti ayé, gẹ́gẹ́ bí

èmi kì í ti í ṣe ti ayé. 15 Èmi kò gbàdúrà pé, kí

ìwọ kí ó mú wọn kúrò ní ayé, ṣùgbọ́n kí ìwọ kí ó

pa wọ́n mọ́ kúrò nínú ibi. 16Wọn kì í ṣe ti ayé,

gẹ́gẹ́ bí èmi kì í ti í ṣe ti ayé. 17 Sọ wọ́n di mímọ́

nínú òtítọ́, òtítọ́ ni ọ̀rọ̀ rẹ. 18 Gẹ́gẹ́ bí ìwọ ti rán

mi wá sí ayé, bẹ́ẹ̀ ni èmi sì rán wọn sí ayé pẹ̀lú.

19 Èmi sì ya ara mi sí mímọ́ nítorí wọn, kí a lè

sọ àwọn tìkára wọn pẹ̀lú di mímọ́ nínú òtítọ́.

20 “Kì sì í ṣe kìkì àwọn wọ̀nyí ni mo ń gbàdúrà

fún, ṣùgbọ́n fún àwọn pẹ̀lú tí yóò gbà mí gbọ́

nípa ọ̀rọ̀ wọn. 21 Kí gbogbo wọn kí ó lè jẹ́ ọ̀kan;

gẹ́gẹ́ bí ìwọ, Baba, ti jẹ́ nínú mi, àti èmi nínú rẹ,

kí àwọn pẹ̀lú kí ó lè jẹ́ ọ̀kan nínú wa, kí ayé kí ó

lè gbàgbọ́ pé, ìwọ ni ó rán mi. 22 Ògo tí ìwọ ti fi

fún mi ni èmi sì ti fi fún wọn; kí wọn kí ó lè jẹ́

ọ̀kan, gẹ́gẹ́ bí àwa ti jẹ́ ọ̀kan. 23 Èmi nínú wọn,

àti ìwọ nínú mi, kí a lè ṣe wọ́n pé ní ọ̀kan; kí

ayé kí ó lè mọ̀ pé, ìwọ ni ó rán mi, àti pé ìwọ sì

fẹ́ràn wọn gẹ́gẹ́ bí ìwọ ti fẹ́ràn mi. 24 “Baba,

èmi fẹ́ kí àwọn tí ìwọ fi fún mi, kí ó wà lọ́dọ̀ mi,

níbi tí èmi gbé wà; kí wọn lè máa wo ògo mi, tí

ìwọ ti fi fún mi, nítorí ìwọ sá à fẹ́ràn mi síwájú

ìpilẹ̀ṣẹ̀ ayé. 25 “Baba olódodo, ayé kò mọ̀ ọ́n;

ṣùgbọ́n èmi mọ̀ ọ́n, àwọn wọ̀nyí sì mọ̀ pé ìwọ

ni ó rán mi. 26Mo ti sọ orúkọ rẹ di mí mọ̀ fún

wọn, èmi ó sì sọ ọ́ di mí mọ̀: kí ìfẹ́ tí ìwọ fẹ́ràn

mi, lè máa wà nínú wọn, àti èmi nínú wọn.”

18 Nígbà tí Jesu sì ti sọ nǹkan wọ̀nyí tán, ó

jáde pẹ̀lú àwọn ọmọ-ẹ̀yìn rẹ̀ lọ sókè odò

Kidironi, níbi tí àgbàlá kan wà, nínú èyí tí ó wọ̀,

Òun àti àwọn ọmọ-ẹ̀yìn rẹ̀. 2 Judasi, ẹni tí ó

fihàn, sì mọ ibẹ̀ pẹ̀lú, nítorí nígbà púpọ̀ ni Jesu

máa ń lọ síbẹ̀ pẹ̀lú àwọn ọmọ-ẹ̀yìn rẹ̀. 3Nígbà

náà ni Judasi, lẹ́yìn tí ó ti gba ẹgbẹ́ ọmọ-ogun,

àti àwọn oníṣẹ́ láti ọ̀dọ̀ àwọn olórí àlùfáà àti

àwọn Farisi wá síbẹ̀ ti àwọn ti fìtílà àti ògùṣọ̀,

àti ohun ìjà. 4 Nítorí náà bí Jesu ti mọ ohun

gbogbo tí ń bọ̀ wá bá òun, ó jáde lọ, ó sì wí fún

wọn pé, “Ta ni ẹyin ń wá?” 5Wọ́n sì dá a lóhùn

wí pé, “Jesu ti Nasareti.” Jesu sì wí fún wọn pé,

“Èmi nìyí.” (Àti Judasi ọ̀dàlẹ̀, dúró pẹ̀lú wọn). 6

Nítorí náà bí ó ti wí fún wọn pé, “Èmi nìyí,”

wọ́n bì sẹ́yìn, wọ́n sì ṣubú lulẹ̀. 7Nítorí náà ó

tún bi wọ́n léèrè, wí pé, “Ta ni ẹ ń wá?” Wọ́n

sì wí pé, “Jesu ti Nasareti.” 8 Jesu dáhùn pé,

“Mo ti wí fún yín pé, èmi nìyí. Ǹjẹ́ bí èmi ni ẹ

bá ń wá, ẹ jẹ́ kí àwọn wọ̀nyí máa lọ.” 9 Kí ọ̀rọ̀

nì kí ó lè ṣẹ, èyí tó wí pé, “Àwọn tí ìwọ fi fún

mi, èmi kò sọ ọ̀kan nù nínú wọn.” 10 Nígbà náà

ni Simoni Peteru ẹni tí ó ní idà, fà á yọ, ó sì ṣá

ọmọ ọ̀dọ̀ olórí àlùfáà, ó sì ké etí ọ̀tún rẹ̀ sọnù.

Orúkọ ìránṣẹ́ náà a máa jẹ́ Makọọsi. 11Nítorí

náà Jesu wí fún Peteru pé, “Tẹ idà rẹ bọ inú àkọ̀

rẹ, ago tí baba ti fi fún mi, èmi ó ṣe aláìmu ún

bí?” 12Nígbà náà ni ẹgbẹ́ ọmọ-ogun àti olórí

ẹ̀ṣọ́, àti àwọn oníṣẹ́ àwọn Júù mú Jesu, wọ́n sì

dè é. 13Wọ́n kọ́kọ́ fà á lọ sọ́dọ̀ Annasi; nítorí

òun ni àna Kaiafa, ẹni tí í ṣe olórí àlùfáà ní ọdún

náà. 14 Kaiafa sá à ni ẹni tí ó ti bá àwọn Júù

gbìmọ̀ pé, ó ṣàǹfààní kí ènìyàn kan kú fún àwọn

ènìyàn. 15 Simoni Peteru sì ń tọ Jesu lẹ́yìn,

àti ọmọ-ẹ̀yìn mìíràn kan: ọmọ-ẹ̀yìn náà jẹ́ ẹni

mí mọ̀ fún olórí àlùfáà, ó sì bá Jesu wọ ààfin

olórí àlùfáà lọ. 16 Ṣùgbọ́n Peteru dúró ní ẹnu-

ọ̀nà lóde. Nígbà náà ni ọmọ-ẹ̀yìn mìíràn náà

tí í ṣe ẹni mí mọ̀ fún olórí àlùfáà jáde, ó sì bá

olùṣọ́nà náà sọ̀rọ̀, ó sì mú Peteru wọlé. 17 Nígbà

náà ni ọmọbìnrin náà tí ń ṣọ́ ẹnu-ọ̀nà wí fún

Peteru pé, “Ìwọ pẹ̀lú ha ń ṣe ọ̀kan nínú àwọn

ọmọ-ẹ̀yìn ọkùnrin yìí bí?” Ó wí pé, “Èmi kọ́.”

18 Àwọn ọmọ ọ̀dọ̀ àti àwọn aláṣẹ sì dúró níbẹ̀,

àwọn ẹni tí ó ti dáná nítorí ti òtútù mú, wọ́n

sì ń yáná, Peteru sì dúró pẹ̀lú wọn, ó ń yáná.

19 Nígbà náà ni olórí àlùfáà bi Jesu léèrè ní ti

àwọn ọmọ-ẹ̀yìn rẹ̀, àti ní ti ẹ̀kọ́ rẹ̀. 20 Jesu dá a

lóhùn pé, “Èmi ti sọ̀rọ̀ ní gbangba fún aráyé;

nígbà gbogbo ni èmi ń kọ́ni nínú Sinagọgu, àti

ní tẹmpili níbi tí gbogbo àwọn Júù ń péjọ sí,

èmi kò sì sọ ohun kan ní ìkọ̀kọ̀. 21 Èéṣe tí ìwọ fi

ń bi mí léèrè? Béèrè lọ́wọ́ àwọn tí ó ti gbọ́ ọ̀rọ̀

mi, ohun tí mo wí fún wọn: wò ó, àwọn wọ̀nyí

mọ ohun tí èmi wí.” 22 Bí ó sì ti wí èyí tan,

ọ̀kan nínú àwọn aláṣẹ tí ó dúró tì í fi ọwọ́ rẹ̀ lu

Jesu, pé, “Alábojútó àlùfáà ni ìwọ ń dá lóhùn

bẹ́ẹ̀?” 23 Jesu dá a lóhùn pé, “Bí mo bá sọ̀rọ̀

búburú, jẹ́rìí sí búburú náà, ṣùgbọ́n bí rere bá

ni, èéṣe tí ìwọ fi ń lù mí?” 24Nítorí Annasi rán

an lọ ní dídè sọ́dọ̀ Kaiafa olórí àlùfáà. 25 Ṣùgbọ́n

Simoni Peteru dúró, ó sì ń yáná. Nígbà náà ni

wọ́n wí fún un pé, “Ìwọ pẹ̀lú ha jẹ́ ọ̀kan nínú

àwọn ọmọ-ẹ̀yìn rẹ̀?” Ó sì sẹ́, wí pé, “Èmi kọ́.” 26

Ọ̀kan nínú àwọn ọmọ ọ̀dọ̀ olórí àlùfáà, tí ó jẹ́

ìbátan ẹni tí Peteru gé etí rẹ̀ sọnù, wí pé, “Èmi

ko ha rí ọ pẹ̀lú rẹ̀ ní àgbàlá?” 27 Peteru tún sẹ́:

lójúkan náà àkùkọ sì kọ. 28Nígbà náà, wọ́n fa

Jesu láti ọ̀dọ̀ Kaiafa lọ sí ibi gbọ̀ngàn ìdájọ́, ó sì

jẹ́ kùtùkùtù òwúrọ̀; àwọn tìkára wọn kò wọ inú

gbọ̀ngàn ìdájọ́, kí wọn má ṣe di aláìmọ́, ṣùgbọ́n

kí wọn lè jẹ àsè ìrékọjá. 29 Nítorí náà Pilatu

jáde tọ̀ wọ́n lọ, ó sì wí pé, “Ẹ̀sùn kín ní ẹ̀yin mú

wá fun ọkùnrin yìí?” 30Wọ́n sì dáhùn wí fún

un pé, “Ìbá má ṣe pé ọkùnrin yìí ń hùwà ibi, a

kì bá tí fà á lé ọ lọ́wọ́.” 31Nítorí náà Pilatu wí

fún wọn pé, “Ẹ mú un tìkára yín, kí ẹ sì ṣe ìdájọ́

rẹ̀ gẹ́gẹ́ bí òfin yín.” Nítorí náà ni àwọn Júù wí

fún un pé, “Kò tọ́ fún wa láti pa ẹnikẹ́ni.” 32 Kí

ọ̀rọ̀ Jesu ba à lè ṣẹ, èyí tí ó sọ tí ó ń ṣàpẹẹrẹ irú

ikú tí òun yóò kú. 33Nítorí náà, Pilatu tún wọ

inú gbọ̀ngàn ìdájọ́ lọ, ó sì pe Jesu, ó sì wí fún

un pé, “Ìwọ ha ni a pè ni ọba àwọn Júù bí?” 34

Jesu dáhùn pé, “Èrò ti ara rẹ ni èyí, tàbí àwọn

ẹlòmíràn sọ ọ́ fún ọ nítorí mi?” 35 Pilatu dáhùn

wí pé, “Èmi ha jẹ́ Júù bí? Àwọn ọmọ orílẹ̀-èdè

rẹ, àti àwọn olórí àlùfáà ni ó fà ọ́ lé èmi lọ́wọ́,

kín ní ìwọ ṣe?” 36 Jesu dáhùn wí pé, “Ìjọba mi

kì í ṣe ti ayé yìí. Ìbá ṣe pé ìjọba mi jẹ́ ti ayé yìí,

àwọn ìránṣẹ́ mi ìbá jà, kí a má ba à fi mí lé àwọn

Júù lọ́wọ́, ṣùgbọ́n nísinsin yìí ìjọba mi kì í ṣe láti

ìhín lọ.” 37Nítorí náà, Pilatu wí fún un pé, “Ọba

ni ọ́ nígbà náà?” Jesu dáhùn wí pé, “Ìwọ wí pé,

ọba ni èmi jẹ́. Nítorí èyí ni a ṣe bí mí, àti nítorí

ìdí èyí ni mo sì ṣe wá sí ayé kí n lè jẹ́rìí sí òtítọ́,

olúkúlùkù ẹni tí í ṣe ti òtítọ́ ń gbọ́ ohùn mi.” 38

Pilatu wí fún un pé, “Kín ni òtítọ́?” Nígbà tí ó

sì ti wí èyí tan, ó tún jáde tọ àwọn Júù lọ, ó sì

wí fún wọn pé, “Èmi kò rí ẹ̀ṣẹ̀ kan lọ́wọ́ rẹ̀. 39

Ṣùgbọ́n ẹ̀yin ní àṣà kan pé, kí èmi dá ọ̀kan sílẹ̀

fún yín nígbà àjọ ìrékọjá, nítorí náà ẹ ó ha fẹ́ kí

èmi dá ọba àwọn Júù sílẹ̀ fún yín bí?” 40 Nítorí

náà gbogbo wọn tún kígbe pé, “Kì í ṣe ọkùnrin

yìí, bí kò ṣe Baraba!” Ọlọ́ṣà sì ni Baraba.

19 Nítorí náà ni Pilatu mú Jesu, ó sì nà án.

2 Àwọn ọmọ-ogun sì hun adé ẹ̀gún, wọ́n sì

fi dé e ní orí, wọ́n sì fi aṣọ ìgúnwà elése àlùkò

wọ̀ ọ́. 3Wọ́n sì wí pé, “Kábíyèsí, ọba àwọn Júù!”

Wọ́n sì fi ọwọ́ wọn gbá a ní ojú. 4 Pilatu sì tún

jáde, ó sì wí fún wọn pé, “Wò ó, mo mú u jáde

tọ̀ yín wá, kí ẹ̀yin kí ó lè mọ̀ pé, èmi kò rí ẹ̀ṣẹ̀

kan lọ́wọ́ rẹ̀.” 5Nítorí náà Jesu jáde wá, ti òun

ti adé ẹ̀gún àti aṣọ elése àlùkò. Pilatu sì wí fún

wọn pé, “Ẹ wò ọkùnrin náà!” 6 Nítorí náà nígbà

tí àwọn olórí àlùfáà, àti àwọn oníṣẹ́ rí i, wọ́n

kígbe wí pé, “Kàn án mọ́ àgbélébùú, kàn án mọ́

àgbélébùú.” Pilatu wí fún wọn pé, “Ẹ mú un fún

ara yín, kí ẹ sì kàn án mọ́ àgbélébùú: nítorí èmi

kò rí ẹ̀ṣẹ̀ lọ́wọ́ rẹ̀.” 7 Àwọn Júù dá a lóhùn wí

pé, “Àwa ní òfin kan, àti gẹ́gẹ́ bí òfin, wa ó yẹ

fún un láti kú, nítorí ó gbà pé Ọmọ Ọlọ́run ni

òun ń ṣe.” 8Nítorí náà nígbà tí Pilatu gbọ́ ọ̀rọ̀

yìí, ẹ̀rù túbọ̀ bà á. 9 Ó sì tún wọ inú gbọ̀ngàn

ìdájọ́ lọ, ó sì wí fún Jesu pé, “Níbo ni ìwọ ti wá?”

Ṣùgbọ́n Jesu kò dá a lóhùn. 10 Nítorí náà, Pilatu

wí fún un pé, “Èmi ni ìwọ kò fọhùn sí? Ìwọ kò

mọ̀ pé, èmi ní agbára láti dá ọ sílẹ̀, èmi sì ní

agbára láti kàn ọ́ mọ́ àgbélébùú?” 11 Jesu dá a

lóhùn pé, “Ìwọ kì bá tí ní agbára kan lórí mi, bí

kò ṣe pé a fi í fún ọ láti òkè wá, nítorí náà ẹni tí

ó fi mí lé ọ lọ́wọ́ ni ó ní ẹ̀ṣẹ̀ pọ̀jù.” 12 Nítorí èyí,

Pilatu ń wá ọ̀nà láti dá a sílẹ̀, ṣùgbọ́n àwọn Júù

kígbe, wí pé, “Bí ìwọ bá dá ọkùnrin yìí sílẹ̀, ìwọ

kì í ṣe ọ̀rẹ́ Kesari: ẹnikẹ́ni tí ó bá ṣe ara rẹ̀ ní

ọba, ó sọ̀rọ̀-òdì sí Kesari.” 13Nítorí náà nígbà tí

Pilatu gbọ́ ọ̀rọ̀ wọ̀nyí, ó mú Jesu jáde wá, ó sì

jókòó lórí ìtẹ́ ìdájọ́ ní ibi tí a ń pè ní Òkúta-títẹ́,

ṣùgbọ́n ní èdè Heberu, Gabata. 14 Ó jẹ́ ìpalẹ̀mọ́

àjọ ìrékọjá, ó sì jẹ́ ìwọ̀n wákàtí ẹ̀kẹfà: Ó sì wí fún

àwọn Júù pé, “Ẹ wo ọba yín!” 15 Nítorí náà wọ́n

kígbe wí pé, “Mú un kúrò, mú un kúrò. Kàn án

mọ́ àgbélébùú.” Pilatu wí fún wọn pé, “Èmi yóò

ha kan ọba yín mọ́ àgbélébùú bí?” Àwọn olórí

àlùfáà dáhùn wí pé, “Àwa kò ní ọba bí kò ṣe

Kesari.” 16Nítorí náà ni Pilatu fà á lé wọn lọ́wọ́

láti kàn án mọ́ àgbélébùú. Àwọn ológun gba

Jesu lọ́wọ́ Pilatu. 17Nítorí náà, wọ́n mú Jesu, ó

sì jáde lọ, ó ru àgbélébùú fúnra rẹ̀ sí ibi tí à ń pè

ní ibi agbárí, ní èdè Heberu tí à ń pè ní Gọlgọta.

18 Níbi tí wọ́n gbé kàn án mọ́ àgbélébùú, àti

àwọn méjì mìíràn pẹ̀lú rẹ̀, níhà ìhín àti níhà

kejì, Jesu sì wà láàrín. 19 Pilatu sì kọ ìwé kan

pẹ̀lú, ó sì fi lé e lórí àgbélébùú náà. Ohun tí a sì

kọ ni, Jesu ti Nasareti Ọba àwọn Júù. 20Nítorí

náà, ọ̀pọ̀ àwọn Júù ni ó ka ìwé àkọlé yìí, nítorí

ibi tí a gbé kan Jesu mọ́ àgbélébùú súnmọ́ etí

ìlú, a sì kọ ọ́ ní èdè Heberu àti Latin, àti ti Giriki.

21Nítorí náà àwọn olórí àlùfáà àwọn Júù wí fún

Pilatu pé, “Má ṣe kọ, ‘Ọba àwọn Júù,’ ṣùgbọ́n

pé ọkùnrin yìí wí pé, èmi ni ọba àwọn Júù.” 22

Pilatu dáhùn pé, ohun tí mo ti kọ, mo ti kọ ọ́.

23Nígbà náà ni àwọn ọmọ-ogun, nígbà tí wọ́n

kan Jesu mọ́ àgbélébùú tán, wọ́n mú aṣọ rẹ̀,

wọ́n sì pín wọn sí ipa mẹ́rin, apá kan fún ọmọ-

ogun kọ̀ọ̀kan, àti ẹ̀wù àwọ̀tẹ́lẹ̀ rẹ̀, ṣùgbọ́n ẹ̀wù

àwọ̀tẹ́lẹ̀ náà kò ní ojúràn-án, wọ́n hun ún láti

òkè títí jálẹ̀. 24Nítorí náà wọ́n wí fún ara wọn

pé, “Ẹ má jẹ́ kí a fà á ya, ṣùgbọ́n kí a ṣẹ́ gègé

nítorí rẹ̀.” Ti ẹni tí yóò jẹ́: kí ìwé mímọ́ kí ó le

ṣẹ, tí ó wí pé, “Wọ́n pín aṣọ mi láàrín ara wọn,

wọ́n sì ṣẹ́ gègé fún aṣọ ìlekè mi.” Nǹkan wọ̀nyí

ni àwọn ọmọ-ogun ṣe. 25 Ìyá Jesu àti arábìnrin

ìyá rẹ̀ Maria aya Kilopa, àti Maria Magdalene sì

dúró níbi àgbélébùú, 26 nígbà tí Jesu rí ìyá rẹ̀

àti ọmọ-ẹ̀yìn náà dúró, ẹni tí Jesu fẹ́ràn, ó wí

fún ìyá rẹ̀ pé, “Obìnrin, wo ọmọ rẹ!” 27 Lẹ́yìn

náà ni ó sì wí fún ọmọ-ẹ̀yìn náà pé, “Wo ìyá

rẹ!” Láti wákàtí náà lọ ni ọmọ-ẹ̀yìn náà sì ti mú

un lọ sí ilé ara rẹ̀. 28 Lẹ́yìn èyí, bí Jesu ti mọ̀

pé, a ti parí ohun gbogbo tán, kí ìwé mímọ́ bà

á lè ṣẹ, ó wí pé, “Òrùngbẹ ń gbẹ mí.” 29 Ohun

èlò kan tí ó kún fún ọtí kíkan wà níbẹ̀, wọ́n tẹ

kànìnkànìn tí ó kún fún ọtí kíkan bọ inú rẹ̀,

wọ́n sì fi lé orí igi hísópù, wọ́n sì nà án sí i lẹ́nu.

30Nígbà tí Jesu sì ti gba ọtí kíkan náà, ó wí pé,

“Ó parí!” Ó sì tẹ orí rẹ̀ ba, ó jọ̀wọ́ ẹ̀mí rẹ̀. 31

Nítorí ó jẹ́ ọjọ́ ìpalẹ̀mọ́, kí òkú wọn má ba à wà

lórí àgbélébùú ní ọjọ́ ìsinmi (nítorí ọjọ́ ńlá ni

ọjọ́ ìsinmi náà), nítorí náà, àwọn Júù bẹ Pilatu

pé kí a ṣẹ́ egungun itan wọn, kí a sì gbé wọn

kúrò. 32 Nítorí náà, àwọn ọmọ-ogun wá, wọ́n sì

ṣẹ́ egungun itan ti èkínní, àti ti èkejì, tí a kàn

mọ́ àgbélébùú pẹ̀lú rẹ̀. 33 Ṣùgbọ́n nígbà tí wọ́n

dé ọ̀dọ̀ Jesu, tí wọ́n sì rí i pé ó ti kú, wọn kò ṣẹ́

egungun itan rẹ̀, 34 ṣùgbọ́n ọ̀kan nínú àwọn

ọmọ-ogun náà fi ọ̀kọ̀ gún un lẹ́gbẹ̀ẹ́, lójúkan

náà, ẹ̀jẹ̀ àti omi sì tú jáde. 35 Ẹni tí ó rí sì jẹ́rìí,

òtítọ́ sì ni ẹ̀rí rẹ̀, ó sì mọ̀ pé òtítọ́ ni òun sọ, kí

ẹ̀yin ba à lè gbàgbọ́. 36 Nǹkan wọ̀nyí ṣe, kí ìwé

mímọ́ ba à lè ṣẹ, tí ó wí pé, “A kì yóò fọ́ egungun

rẹ̀.” 37 Ìwé mímọ́ mìíràn pẹ̀lú sì wí pé, “Wọn

ó máa wo ẹni tí a gún lọ́kọ̀.” 38 Lẹ́yìn nǹkan

wọ̀nyí ní Josẹfu ará Arimatea, ẹni tí ó jẹ́ ọmọ-

ẹ̀yìn Jesu, ní ìkọ̀kọ̀, nítorí ìbẹ̀rù àwọn Júù, o bẹ

Pilatu kí òun lè gbé òkú Jesu kúrò, Pilatu sì fún

un ní àṣẹ. Nígbà náà ni ó wá, ó sì gbé òkú Jesu

lọ. 39Nikodemu pẹ̀lú sì wá, ẹni tí ó tọ Jesu wá

lóru lákọ̀ọ́kọ́, ó sì mú àdàpọ̀ òjìá àti aloe wá, ó

tó ìwọ̀n ọgọ́rùn-ún lita. 40 Bẹ́ẹ̀ ni wọ́n gbé òkú

Jesu, wọ́n sì fi aṣọ ọ̀gbọ̀ dì í pẹ̀lú tùràrí, gẹ́gẹ́ bí

ìṣe àwọn Júù ti rí ní ìsìnkú wọn. 41 Àgbàlá kan

sì wà níbi tí a gbé kàn án mọ́ àgbélébùú; ibojì

tuntun kan sì wà nínú àgbàlá náà, nínú èyí tí a

kò tí ì tẹ́ ẹnìkan sí rí. 42Ǹjẹ́ níbẹ̀ ni wọ́n sì tẹ́

Jesu sí, nítorí ìpalẹ̀mọ́ àwọn Júù; àti nítorí ibojì

náà wà nítòsí.

20 Ní kùtùkùtù ọjọ́ kìn-ín-ní ọ̀sẹ̀, nígbà tí ilẹ̀

kò tí ì mọ́, ni Maria Magdalene wá sí ibojì,

ó sì rí i pé, a ti gbé òkúta kúrò lẹ́nu ibojì. 2

Nítorí náà, ó sáré, ó sì tọ Simoni Peteru àti ọmọ-

ẹ̀yìn mìíràn wá, ẹni tí Jesu fẹ́ràn, ó sì wí fún

wọn pé, “Wọ́n ti gbé Olúwa kúrò nínú ibojì, àwa

kò sì mọ ibi tí wọ́n gbé tẹ́ ẹ sí.” 3Nígbà náà ni

Peteru àti ọmọ-ẹ̀yìn mìíràn náà jáde, wọ́n sì wá

sí ibojì. 4 Àwọn méjèèjì sì jùmọ̀ sáré: èyí ọmọ-

ẹ̀yìn náà sì sáré ya Peteru, ó sì kọ́kọ́ dé ibojì. 5

Ó sì bẹ̀rẹ̀ láti wo inú rẹ̀, ó rí aṣọ ọ̀gbọ̀ náà ní ilẹ̀;

ṣùgbọ́n òun kò wọ inú rẹ̀. 6Nígbà náà ni Simoni

Peteru tí ń bọ̀ lẹ́yìn rẹ̀ dé, ó sì wọ inú ibojì, ó sì

rí aṣọ ọ̀gbọ̀ náà ní ilẹ̀. 7 Àti pé, gèlè tí ó wà níbi

orí rẹ̀ kò sì wà pẹ̀lú aṣọ ọ̀gbọ̀ náà, ṣùgbọ́n ó ká

jọ ní ibìkan fúnra rẹ̀. 8 Nígbà náà ni ọmọ-ẹ̀yìn

mìíràn náà, ẹni tí ó kọ́ dé ibojì wọ inú rẹ̀ pẹ̀lú, ó

sì rí i, ó sì gbàgbọ́. 9 (Nítorí tí wọn kò sá à tí mọ

ìwé mímọ́ pé, Jesu ní láti jíǹde kúrò nínú òkú).

10 Bẹ́ẹ̀ ni àwọn ọmọ-ẹ̀yìn náà sì tún padà lọ sí

ilé wọn. 11 Ṣùgbọ́n Maria dúró létí ibojì lóde, ó

ń sọkún: bí ó ti ń sọkún, bẹ́ẹ̀ ni ó bẹ̀rẹ̀, ó sì wo

inú ibojì. 12 Ó sì kíyèsi àwọn angẹli méjì aláṣọ

funfun, wọ́n jókòó, ọ̀kan níhà orí àti ọ̀kan níhà

ẹsẹ̀, níbi tí òkú Jesu gbé ti sùn sí. 13Wọ́n sì wí

fún un pé, “Obìnrin yìí, èéṣe tí ìwọ fi ń sọkún?”

Ó sì wí fún wọn pé, “Nítorí tí wọ́n ti gbé Olúwa

mi, èmi kò sì mọ ibi tí wọ́n gbé tẹ́ ẹ sí.” 14Nígbà

tí ó sì ti wí èyí tan, ó yípadà, ó sì rí Jesu dúró, kò

sì mọ̀ pé Jesu ni. 15 Jesu wí fún un pé, “Obìnrin

yìí, èéṣe tí ìwọ fi ń sọkún? Ta ni ìwọ ń wá?” Òun

ṣe bí olùṣọ́gbà ní í ṣe, ó wí fún un pé, “Alàgbà,

bí ìwọ bá ti gbé e kúrò níhìn-ín yìí, sọ ibi tí

ìwọ tẹ́ ẹ sí fún mi, èmi yóò sì gbé e kúrò.” 16

Jesu wí fún un pé, “Maria!” Ó sì yípadà, ó wí

fún un ní èdè Heberu pé, “Rabboni!” (èyí tí ó

túmọ̀ sí “Olùkọ́”). 17 Jesu wí fún un pé, “Má ṣe

fi ọwọ́ kàn mí; nítorí tí èmi kò tí ì gòkè lọ sí ọ̀dọ̀

Baba mi. Ṣùgbọ́n lọ sí ọ̀dọ̀ àwọn arákùnrin mi,

sì wí fún wọn pé, ‘Èmi ń gòkè lọ sí ọ̀dọ̀ Baba mi,

àti Baba yín, àti sí ọ̀dọ̀ Ọlọ́run mi, àti Ọlọ́run

yín.’” 18Maria Magdalene wá, ó sì sọ fún àwọn

ọmọ-ẹ̀yìn rẹ̀, “Òun ti rí Olúwa!” Àti pé, ó sì ti fi

nǹkan wọ̀nyí fún òun. 19Ní ọjọ́ kan náà, lọ́jọ́

kìn-ín-ní ọ̀sẹ̀ nígbà tí alẹ́ lẹ́, tí a sì ti ìlẹ̀kùn ibi tí

àwọn ọmọ-ẹ̀yìn gbé péjọ, nítorí ìbẹ̀rù àwọn Júù,

bẹ́ẹ̀ ni Jesu dé, ó dúró láàrín, ó sì wí fún wọn pé,

“Àlàáfíà fún yín.” 20 Nígbà tí ó sì ti wí bẹ́ẹ̀ tán,

ó fi ọwọ́ àti ìhà rẹ̀ hàn wọ́n. Nígbà náà ni àwọn

ọmọ-ẹ̀yìn yọ̀, nígbà tí wọ́n rí Olúwa. 21Nítorí

náà, Jesu sì tún wí fún wọn pé, “Àlàáfíà fún yín:

gẹ́gẹ́ bí Baba ti rán mi, bẹ́ẹ̀ ni èmi sì rán yín.”

22 Nígbà tí ó sì ti wí èyí tan, ó mí sí wọn, ó sì wí

fún wọn pé, “Ẹ gba Ẹ̀mí Mímọ́! 23 Ẹ̀ṣẹ̀ ẹnikẹ́ni

tí ẹ̀yin bá fi jì, a fi jì wọ́n; ẹ̀ṣẹ̀ ẹnikẹ́ni tí ẹ̀yin

bá dádúró, a dá wọn dúró.” 24 Ṣùgbọ́n Tomasi,

ọ̀kan nínú àwọn méjìlá, tí a ń pè ní Didimu,

kò wà pẹ̀lú wọn nígbà tí Jesu dé. 25Nítorí náà

àwọn ọmọ-ẹ̀yìn ìyókù wí fún un pé, “Àwa ti rí

Olúwa!” Ṣùgbọ́n ó wí fún un pé, “Bí kò ṣe pé mo

bá rí àpá ìṣó ni ọwọ́ rẹ̀ kí èmi sì fi ìka mi sí àpá

ìṣó náà, kí èmi sì fi ọwọ́ mi sí ìhà rẹ̀, èmi kì yóò

gbàgbọ́!” 26 Lẹ́yìn ọjọ́ mẹ́jọ àwọn ọmọ-ẹ̀yìn sì

tún wà nínú ilé, àti Tomasi pẹ̀lú wọn: nígbà tí

a sì ti ti ìlẹ̀kùn, Jesu dé, ó sì dúró láàrín, ó wí

pé, “Àlàáfíà fún yín.” 27Nígbà náà ni ó wí fún

Tomasi pé, “Mú ìka rẹ wá níhìn-ín yìí, kí o sì wo

ọwọ́ mi; sì mú ọwọ́ rẹ wá níhìn-ín, kí o sì fi sí

ìhà mi: kí ìwọ má ṣe jẹ́ aláìgbàgbọ́ mọ́, ṣùgbọ́n jẹ́

onígbàgbọ́.” 28 Tomasi dáhùn, ó sì wí fún un pé,

“Olúwa mi àti Ọlọ́run mi!” 29 Jesu wí fún un pé,

“Nítorí tí ìwọ rí mi ni ìwọ ṣe gbàgbọ́, alábùkún

fún ni àwọn tí kò rí mi, tí wọ́n sì gbàgbọ́!” 30

Ọ̀pọ̀lọpọ̀ iṣẹ́ àmì mìíràn ni Jesu ṣe níwájú àwọn

ọmọ-ẹ̀yìn rẹ̀, tí a kò kọ sínú ìwé yìí. 31 Ṣùgbọ́n

wọ̀nyí ni a kọ, kí ẹ̀yin lè gbàgbọ́ pé Jesu ní í ṣe

Kristi náà, Ọmọ Ọlọ́run, àti pé nípa gbígbàgbọ́,

kí ẹ̀yin lè ní ìyè ní orúkọ rẹ̀.

21 Lẹ́yìn nǹkan wọ̀nyí, Jesu tún fi ara rẹ̀ hàn

fún àwọn ọmọ-ẹ̀yìn rẹ̀ létí Òkun Tiberia;

báyìí ni ó sì farahàn. 2 Simoni Peteru, àti Tomasi

tí a ń pè ní Didimu, àti Natanaeli ará Kana ti

Galili, àti àwọn ọmọ Sebede, àti àwọn ọmọ-ẹ̀yìn

rẹ̀ méjì mìíràn jùmọ̀ wà pọ̀. 3 Simoni Peteru

wí fún wọn pé, “Èmi ń lọ pẹja!” Wọ́n wí fún

un pé, “Àwa pẹ̀lú ń bá ọ lọ.” Wọ́n jáde, wọ́n sì

wọ inú ọkọ̀ ojú omi; ní òru náà wọn kò sì mú

ohunkóhun. 4 Ṣùgbọ́n nígbà tí ilẹ̀ bẹ̀rẹ̀ sí mọ́,

Jesu dúró létí Òkun, ṣùgbọ́n àwọn ọmọ-ẹ̀yìn

kò mọ̀ pé Jesu ni. 5 Jesu wí fún wọn pé, “Ẹ̀yin

ọmọdé, ẹ ní ẹja díẹ̀ bí?” Wọ́n dá a lóhùn pé,

“Rárá o.” 6 Ó sì wí fún wọn pé, “Ẹ sọ àwọ̀n sí

apá ọ̀tún ọkọ̀ ojú omi, ẹ̀yin yóò sì rí.” Nígbà tí

wọ́n ṣe bẹ́ẹ̀, wọn kò sì lè fà á jáde nítorí ọ̀pọ̀

ẹja. 7Nígbà náà ni ọmọ-ẹ̀yìn náà tí Jesu fẹ́ràn

wí fún Peteru pé, “Olúwa ni!” Nígbà tí Simoni

Peteru gbọ́ pé Olúwa ni, bẹ́ẹ̀ ni ó di àmùrè ẹ̀wù

rẹ̀ mọ́ra, nítorí tí ó wà ní ìhòhò, ó sì gbé ara rẹ̀

sọ sínú Òkun. 8 Ṣùgbọ́n àwọn ọmọ-ẹ̀yìn ìyókù

mú ọkọ̀ ojú omi kékeré kan wá nítorí tí wọn kò

jìnà sílẹ̀, ṣùgbọ́n bí ìwọ̀n igba ìgbọ̀nwọ́; wọ́n ń

wọ́ àwọ̀n náà tí ó kún fún ẹja. 9Nígbà tí wọ́n

gúnlẹ̀, wọ́n rí ẹ̀yín iná níbẹ̀ àti ẹja lórí rẹ̀ àti

àkàrà. 10 Jesu wí fún wọn pé, “Ẹ mú nínú ẹja tí ẹ

pa nísinsin yìí wá.” 11Nítorí náà, Simoni Peteru

gòkè, ó sì fa àwọ̀n náà wálẹ̀, ó kún fún ẹja ńlá, ó

jẹ́ mẹ́tàléláàádọ́jọ bí wọ́n sì ti pọ̀ tó náà, àwọ̀n

náà kò ya. 12 Jesu wí fún wọn pé, “Ẹ wá jẹun

òwúrọ̀.” Kò sì sí ẹnìkan nínú àwọn ọmọ-ẹ̀yìn tí

ó jẹ́ bí i pé, “Ta ni ìwọ ṣe?” Nítorí tí wọ́n mọ̀ pé

Olúwa ni. 13 Jesu wá, ó sì mú àkàrà, ó sì fi fún

wọn, bẹ́ẹ̀ sì ni ẹja. 14 Èyí ni ìgbà kẹta nísinsin yìí

tí Jesu farahan àwọn ọmọ-ẹ̀yìn rẹ̀ lẹ́yìn ìgbà tí ó

jíǹde kúrò nínú òkú. 15 Ǹjẹ́ lẹ́yìn ìgbà tí wọ́n

jẹun òwúrọ̀ tan, Jesu wí fún Simoni Peteru pé,

“Simoni, ọmọ Jona, ìwọ fẹ́ mi ju àwọn wọ̀nyí lọ

bí?” Ó sì wí fún un pé, “Bẹ́ẹ̀ ni Olúwa; ìwọ mọ̀

pé, mo fẹ́ràn rẹ.” Ó wí fún un pé, “Máa bọ́ àwọn

àgùntàn mi.” 16 Ó tún wí fún un nígbà kejì pé,

“Simoni ọmọ Jona, ìwọ fẹ́ mi bí?” Ó wí fún un

pé, “Bẹ́ẹ̀ ni Olúwa; ìwọ mọ̀ pé, mo fẹ́ràn rẹ.” Ó

wí fún un pé, “Máa bọ́ àwọn àgùntàn mi.” 17 Ó

wí fún un nígbà kẹta pé, “Simoni, ọmọ Jona,

ìwọ fẹ́ràn mi nítòótọ́ bí?” Inú Peteru sì bàjẹ́,

nítorí tí ó wí fún un nígbà ẹ̀kẹta pé, “Ìwọ fẹ́ràn

mi nítòótọ́ bí?” Ó sì wí fún un pé, “Olúwa, ìwọ

mọ ohun gbogbo; ìwọ mọ̀ pé, mo fẹ́ràn rẹ.” Jesu

wí fún un pé, “Máa bọ́ àwọn àgùntàn mi. 18

Lóòótọ́, lóòótọ́ ni mo wí fún ọ, nígbà tí ìwọ wà

ní ọ̀dọ́mọdé, ìwọ a máa di ara rẹ ní àmùrè, ìwọ

a sì máa rìn lọ sí ibi tí ìwọ bá fẹ́, ṣùgbọ́n nígbà

tí ìwọ bá di arúgbó, ìwọ yóò na ọwọ́ rẹ jáde,

ẹlòmíràn yóò sì dì ọ́ ní àmùrè, yóò mú ọ lọ sí ibi

tí ìwọ kò fẹ́.” 19 Jesu wí èyí, ó fi ń ṣe àpẹẹrẹ irú

ikú tí yóò fi yin Ọlọ́run lógo. Lẹ́yìn ìgbà tí ó sì ti

wí èyí tan, ó wí fún un pé, “Máa tọ̀ mí lẹ́yìn.” 20

Peteru sì yípadà, ó rí ọmọ-ẹ̀yìn náà, ẹni tí Jesu

fẹ́ràn, ń bọ̀ lẹ́yìn; ẹni tí ó gbara le súnmọ́ àyà rẹ̀

nígbà oúnjẹ alẹ́ tí ó sì wí fún un pé, “Olúwa, ta

ni ẹni tí yóò fi ọ́ hàn?” 21Nígbà tí Peteru rí i, ó

wí fún Jesu pé, “Olúwa, Eléyìí ha ń kọ́?” 22 Jesu

wí fún un pé, “Bí èmi bá fẹ́ kí ó dúró títí èmi ó

fi dé, kín ni èyí jẹ́ sí ọ? Ìwọ máa tọ̀ mí lẹ́yìn.”

23 Ọ̀rọ̀ yìí sì tàn ká láàrín àwọn arákùnrin pé,

ọmọ-ẹ̀yìn náà kì yóò kú, ṣùgbọ́n Jesu kò wí fún

un pé, òun kì yóò kú; ṣùgbọ́n, “Bí èmi bá fẹ́ kí ó

dúró títí èmi ó fi dé, kín ni èyí jẹ́ sí ọ?” 24 Èyí

ni ọmọ-ẹ̀yìn náà, tí ó jẹ́rìí nǹkan wọ̀nyí, tí ó sì

kọ̀wé nǹkan wọ̀nyí, àwa sì mọ̀ pé, òtítọ́ ni ẹ̀rí rẹ̀.

25 Ọ̀pọ̀lọpọ̀ ohun mìíràn pẹ̀lú ni Jesu ṣe, èyí tí bí

a bá kọ̀wé wọn ní ọ̀kọ̀ọ̀kan, mo rò pé gbogbo

ayé pàápàá kò lè gba ìwé náà tí a bá kọ ọ́.



Mo sì rí ìlú mímọ́, Jerusalẹmu tuntun ń ti ọ̀run sọ̀kalẹ̀ wá láti ọ̀dọ̀ Ọlọ́run, tí a ti múra sílẹ̀ bí

ìyàwó tí a ṣe lọ́ṣọ̀ọ́ fún ọkọ rẹ̀. Mo sì gbọ́ ohùn ńlá kan láti orí ìtẹ́ náà wá, ń wí pé, “Kíyèsi i,

àgọ́ Ọlọ́run wà pẹ̀lú àwọn ènìyàn, òun ó sì máa bá wọn gbé, wọn ó sì máa jẹ́ ènìyàn rẹ̀, àti

Ọlọ́run tìkára rẹ̀ yóò wà pẹ̀lú wọn, yóò sì máa jẹ́ Ọlọ́run wọn.

Revelation 21:2-3

Revelation
19 Lẹ́yìn nǹkan wọ̀nyí mo gbọ́ ohùn ńlá ní

ọ̀run bí ẹni pé tí ọ̀pọ̀lọpọ̀ ènìyàn, ń wí pé:

“Haleluya! Ti Olúwa Ọlọ́run wa ni ìgbàlà, àti

ọlá àti agbára, 2 nítorí òtítọ́ àti òdodo ni ìdájọ́

rẹ̀. Nítorí o ti ṣe ìdájọ́ àgbèrè ńlá a nì, tí o fi

àgbèrè rẹ̀ ba ilẹ̀ ayé jẹ́, ó sì ti gbẹ̀san ẹ̀jẹ̀ àwọn

ìránṣẹ́ rẹ̀ lọ́wọ́ rẹ̀ náà.” 3 Àti lẹ́ẹ̀kejì wọ́n wí pé:

“Haleluya! Èéfín rẹ̀ sì gòkè lọ láé àti láéláé.” (aiōn

g165) 4 Àwọn àgbà mẹ́rìnlélógún nì, àti àwọn

ẹ̀dá alààyè mẹ́rin nì sì wólẹ̀, wọ́n sì foríbalẹ̀

fún Ọlọ́run tí ó jókòó lórí ìtẹ́, wí pé: “Àmín,

Haleluya!” 5 Ohùn kan sì ti ibi ìtẹ́ náà jáde wá,

wí pé: “Ẹ máa yin Ọlọ́run wa, ẹ̀yin ìránṣẹ́ rẹ̀

gbogbo, ẹ̀yin tí ó bẹ̀rù rẹ̀, àti èwe àti àgbà!” 6

Mo sì gbọ́ bí ẹni pé ohùn ọ̀pọ̀lọpọ̀ ènìyàn, àti

bí ìró omi púpọ̀, àti bí ìró àrá ńlá ńlá, ń wí pé:

“Haleluya! Nítorí Olúwa Ọlọ́run wa, Olódùmarè

ń jẹ ọba. 7 Ẹ jẹ́ kí a yọ̀, kí inú wa kí ó sì dùn

gidigidi, kí a sì fi ògo fún un. Nítorí pé ìgbéyàwó

Ọ̀dọ́-Àgùntàn dé, aya rẹ̀ sì ti múra tán. 8 Òun

ni a sì fi fún pé kí ó wọ aṣọ ọ̀gbọ̀ wíwẹ́ tí ó

funfun gbòò.” (Nítorí pé aṣọ ọ̀gbọ̀ nì dúró fún

iṣẹ́ òdodo àwọn ènìyàn mímọ́.) 9 Ó sì wí fún

mi pé, “Kọ̀wé rẹ̀, ‘Ìbùkún ni fún àwọn tí a pè

sí àsè alẹ́ ìgbéyàwó ọ̀dọ́-àgùntàn.’” Ó sì wí fún

mi pé, “Ìwọ̀nyí ni ọ̀rọ̀ òtítọ́ Ọlọ́run.” 10Mo sì

wólẹ̀ ní ẹsẹ̀ rẹ̀ láti foríbalẹ̀ fún un. Ó sì wí fún

mi pé, “Wò ó, má ṣe bẹ́ẹ̀: ìránṣẹ́ ẹlẹgbẹ́ rẹ̀ ni

èmi, àti ti àwọn arákùnrin rẹ̀ tí wọ́n di ẹ̀rí Jesu

mú. Foríbalẹ̀ fún Ọlọ́run: nítorí pé ẹ̀rí Jesu ni

ìsọtẹ́lẹ̀.” 11 Mo sì rí ọ̀run ṣí sílẹ̀, sì wò ó, ẹṣin

funfun kan; ẹni tí ó jókòó lórí rẹ̀ ni à ń pè ní

Olódodo àti Olóòtítọ́, nínú òdodo ni ó sì ń ṣe

ìdájọ́, tí ó ń jagun. 12 Ojú rẹ̀ dàbí ọ̀wọ́-iná, àti ní

orí rẹ̀ ni adé púpọ̀ wà; ó sì ní orúkọ kan tí a kọ,

tí ẹnikẹ́ni kò mọ́, bí kò ṣe òun tìkára rẹ̀. 13 A sì

wọ̀ ọ́ ní aṣọ tí a tẹ̀ bọ inú ẹ̀jẹ̀, a sì ń pe orúkọ rẹ̀

ní Ọ̀rọ̀ Ọlọ́run. 14 Àwọn ogun tí ń bẹ ní ọ̀run tí a

wọ̀ ní aṣọ ọ̀gbọ̀ wíwẹ́, funfun àti mímọ́, sì ń tọ̀ ọ́

lẹ́yìn lórí ẹṣin funfun. 15 Àti láti ẹnu rẹ̀ ni idà

mímú ti ń jáde lọ, kí ó lè máa fi sá àwọn orílẹ̀-

èdè: “Òun ó sì máa fi ọ̀pá irin ṣe àkóso wọn.” Ó

sì ń tẹ ìfúntí àti ìbínú Ọlọ́run Olódùmarè. 16 Ó

sì ní lára aṣọ rẹ̀ àti ni ìtàn rẹ̀ orúkọ kan tí a kọ:

Ọba àwọn ọba àti Olúwa àwọn olúwa. 17Mo sì

rí angẹli kan dúró nínú oòrùn; ó sì fi ohùn rara

kígbe, ó ń wí fún gbogbo àwọn ẹyẹ tí ń fò ní

agbede-méjì ọ̀run pé, “Ẹ wá ẹ sì kó ara yín jọ

pọ̀ sí àsè ńlá Ọlọ́run; 18 kí ẹ̀yin kí ó lè jẹ ẹran-

ara àwọn ọba, àti ẹran-ara àwọn olórí ogun àti

ẹran-ara àwọn ènìyàn alágbára, àti ẹran àwọn

ẹṣin, àti ti àwọn tí ó jókòó lórí wọn, àti ẹran-

ara ènìyàn gbogbo, àti ti òmìnira, àti ti ẹrú, àti

ti èwe àti ti àgbà.” 19 Mo sì rí ẹranko náà àti

àwọn ọba ayé, àti àwọn ogun wọn tí a gbá jọ

láti bá ẹni tí ó jókòó lórí ẹṣin náà àti ogun rẹ̀

jagun. 20 A sì mú ẹranko náà, àti wòlíì èké nì

pẹ̀lú rẹ̀, tí ó ti ń ṣe iṣẹ́ ìyanu níwájú rẹ̀, èyí tí ó fi

ń tan àwọn tí ó gba àmì ẹranko náà àti àwọn tí

ń foríbalẹ̀ fún àwòrán rẹ̀ jẹ. Àwọn méjèèjì yìí ni

a sọ láààyè sínú adágún iná tí ń fi sulfuru jó.

(Limnē Pyr g3041 g4442) 21 Àwọn ìyókù ni a sì fi idà

ẹni tí ó jókòó lórí ẹṣin náà pa, àní idà tí ó ti ẹnu

rẹ̀ jáde, gbogbo àwọn ẹyẹ sì ti ipa ẹran-ara wọn

yó.

20Mo sì rí angẹli kan ń ti ọ̀run sọ̀kalẹ̀ wá, ti

òun ti kọ́kọ́rọ́ ọ̀gbun, àti ẹ̀wọ̀n ńlá kan ní

ọwọ́ rẹ̀. (Abyssos g12) 2 O sì di dragoni náà mú,

ejò àtijọ́ nì, tí í ṣe èṣù, àti Satani, ó sì dè é ní

ẹgbẹ̀rún ọdún. 3 Ó sì gbé e sọ sínú ọ̀gbun náà, ó

sì tì í, ó sì fi èdìdì dì í lórí rẹ̀, kí ó má ba à tan

àwọn orílẹ̀-èdè jẹ mọ́ títí ẹgbẹ̀rún ọdún náà yóò

fi pé. Lẹ́yìn èyí, a kò le ṣàì tú u sílẹ̀ fún ìgbà díẹ̀.

(Abyssos g12) 4 Mo sì rí àwọn ìtẹ́, wọ́n sì jókòó

lórí wọn, a sì fi ìdájọ́ fún wọ́n, mo sì rí ọkàn

àwọn tí a ti bẹ́ lórí nítorí ẹ̀rí Jesu, àti nítorí ọ̀rọ̀

Ọlọ́run, àti àwọn tí kò sì foríbalẹ̀ fún ẹranko

náà, àti fún àwòrán rẹ̀, tàbí tí kò sì gbà àmì rẹ̀

ní iwájú wọn àti ní ọwọ́ wọn; wọ́n sì wà láààyè,

wọ́n sì jẹ ọba pẹ̀lú Kristi ní ẹgbẹ̀rún ọdún. 5

(Àwọn òkú ìyókù kò wà láààyè mọ́ títí ẹgbẹ̀rún

ọdún náà yóò fi pé). Èyí ni àjíǹde èkínní. 6 Ẹni

ìbùkún àti mímọ́ ni ẹni tí ó ní ipa nínú àjíǹde

èkínní náà. Lórí àwọn wọ̀nyí ikú ẹ̀ẹ̀kejì kò ní

agbára, ṣùgbọ́n wọn ó jẹ́ àlùfáà Ọlọ́run àti ti

Kristi, wọn ó sì máa jẹ ọba pẹ̀lú rẹ̀ ní ẹgbẹ̀rún

ọdún. 7 Nígbà tí ẹgbẹ̀rún ọdún náà bá sì pé, a ó

tú Satani sílẹ̀ kúrò nínú túbú rẹ̀. 8 Yóò sì jáde

lọ láti máa tan àwọn orílẹ̀-èdè tí ń bẹ ní igun



Revelation 30

mẹ́rẹ̀ẹ̀rin ayé jẹ, Gogu àti Magogu, láti gbá wọn

jọ sí ogun: àwọn tí iyè wọn dàbí iyanrìn Òkun.

9Wọ́n sì gòkè lọ la ibú ayé já, wọ́n sì yí ibùdó

àwọn ènìyàn mímọ́ ká àti ìlú àyànfẹ́ náà: iná

sì ti ọ̀run sọ̀kalẹ̀ wá, ó sì jó wọn run. 10 A sì

wọ́ Èṣù tí ó tàn wọ́n jẹ lọ sínú adágún iná àti

sulfuru, níbi tí ẹranko àti wòlíì èké nì gbé wà, a

ó sì máa dá wọn lóró tọ̀sán tòru láé àti láéláé.

(aiōn g165, Limnē Pyr g3041 g4442) 11Mo sì rí ìtẹ́ funfun

ńlá kan, àti ẹni tí ó jókòó lórí rẹ̀, níwájú ẹni tí

ayé àti ọ̀run fò lọ; a kò sì rí ààyè fún wọn mọ́.

12Mo sì rí àwọn òkú, àti èwe àti àgbà, wọn dúró

níwájú ìtẹ́; a sì ṣí àwọn ìwé sílẹ̀; a sì ṣí àwọn ìwé

mìíràn kan sílẹ̀ tí í ṣe ìwé ìyè: a sì ṣe ìdájọ́ fún

àwọn òkú láti inú ohun tí a ti kọ sínú àwọn ìwé

náà, gẹ́gẹ́ bí iṣẹ́ wọn. 13 Òkun sì jọ̀wọ́ àwọn òkú

tí ń bẹ nínú rẹ̀ lọ́wọ́; àti òkú àti ipò òkú sì jọ̀wọ́

òkú tí ó wà nínú wọn pẹ̀lú: a sì ṣe ìdájọ́ wọn,

olúkúlùkù gẹ́gẹ́ bí iṣẹ́ wọn. (Hadēs g86) 14 Àti ikú

àti ipò òkú ni a sì sọ sínú adágún iná. Èyí ni ikú

kejì. (Hadēs g86, Limnē Pyr g3041 g4442) 15 Bí a bá sì rí

ẹnikẹ́ni tí a kò kọ orúkọ rẹ̀ sínú ìwé ìyè, a ó sọ ọ́

sínú adágún iná. (Limnē Pyr g3041 g4442)

21Mo sì rí ọ̀run tuntun kan àti ayé tuntun

kan, nítorí pé ọ̀run ti ìṣáájú àti ayé ìṣáájú

ti kọjá lọ; Òkun kò sì ṣí mọ́. 2 Mo sì rí ìlú mímọ́,

Jerusalẹmu tuntun ń ti ọ̀run sọ̀kalẹ̀ wá láti ọ̀dọ̀

Ọlọ́run, tí a ti múra sílẹ̀ bí ìyàwó tí a ṣe lọ́ṣọ̀ọ́

fún ọkọ rẹ̀. 3Mo sì gbọ́ ohùn ńlá kan láti orí ìtẹ́

náà wá, ń wí pé, “Kíyèsi i, àgọ́ Ọlọ́run wà pẹ̀lú

àwọn ènìyàn, òun ó sì máa bá wọn gbé, wọn ó

sì máa jẹ́ ènìyàn rẹ̀, àti Ọlọ́run tìkára rẹ̀ yóò wà

pẹ̀lú wọn, yóò sì máa jẹ́ Ọlọ́run wọn. 4 Ọlọ́run

yóò sì nu omijé gbogbo nù kúrò ni ojú wọn; kì

yóò sì ṣí ikú mọ́, tàbí ọ̀fọ̀, tàbí ẹkún, bẹ́ẹ̀ ni kí

yóò sí ìrora mọ́, nítorí pé ohun àtijọ́ tí kọjá lọ.”

5 Ẹni tí ó jókòó lórí ìtẹ́ náà, sì wí pé, “Kíyèsi i,

mo sọ ohun gbogbo di ọ̀tun!” Ó sì wí fún mi

pé, “Kọ̀wé rẹ̀, nítorí ọ̀rọ̀ wọ̀nyí òdodo àti òtítọ́

ni wọ́n.” 6 Ó sì wí fún mi pé, “Ó parí. Èmi ni

Alfa àti Omega, ìpilẹ̀ṣẹ̀ àti òpin. Èmi ó sì fi omi

fún ẹni tí òùngbẹ ń gbẹ láti inú orísun omi ìyè

lọ́fẹ̀ẹ́. 7 Ẹni tí ó ba ṣẹ́gun ni yóò jogún nǹkan

wọ̀nyí; èmi ó sì máa jẹ́ Ọlọ́run rẹ̀, òun ó sì máa

jẹ ọmọ mi. 8 Ṣùgbọ́n àwọn ojo, àti aláìgbàgbọ́,

àti ẹni ìríra, àti apànìyàn, àti àgbèrè, àti oṣó,

àti abọ̀rìṣà, àti àwọn èké gbogbo, ni yóò ni ipa

tiwọn nínú adágún tí ń fi iná àti sulfuru jó: èyí

tí i ṣe ikú kejì.” (Limnē Pyr g3041 g4442) 9 Ọ̀kan nínú

àwọn angẹli méje, tí wọ́n ni ago méje, tí ó kún

fún ìyọnu méje ìkẹyìn sì wá, ó sì ba mi sọ̀rọ̀

wí pé, “Wá níhìn-ín, èmi ó fi ìyàwó, aya Ọ̀dọ́-

àgùntàn hàn ọ́.” 10 Ó sì mu mi lọ nínú Ẹ̀mí si

òkè ńlá kan tí o sì ga, ó sì fi ìlú náà hàn mi,

Jerusalẹmu mímọ́, tí ń ti ọ̀run sọ̀kalẹ̀ wá láti

ọ̀dọ̀ Ọlọ́run, 11 tí ó ní ògo Ọlọ́run, ìmọ́lẹ̀ rẹ̀ sì

dàbí òkúta iyebíye gidigidi, àní bí òkúta jasperi,

ó mọ́ bí kirisitali; 12 Ó sì ní odi ńlá àti gíga, ó sì

ni ẹnu ibodè méjìlá, àti ní àwọn ẹnu ibodè náà

angẹli méjìlá àti orúkọ tí a kọ sára wọn tí i ṣe

orúkọ àwọn ẹ̀yà méjìlá tí àwọn ọmọ Israẹli. 13

Ní ìhà ìlà-oòrùn ẹnu ibodè mẹ́ta; ní ìhà àríwá

ẹnu ibodè mẹ́ta; ní ìhà gúúsù ẹnu ibodè mẹ́ta;

àti ní ìhà ìwọ̀-oòrùn ẹnu ibodè mẹ́ta. 14 Odi ìlú

náà sì ni ìpìlẹ̀ méjìlá, àti lórí wọn orúkọ àwọn

Aposteli méjìlá tí Ọ̀dọ́-Àgùntàn. 15 Ẹni tí o sì ń

bá mi sọ̀rọ̀ ní ọ̀pá-ìwọ̀n wúrà kan láti fi wọn

ìlú náà àti àwọn ẹnu ibodè rẹ̀, àti odi rẹ̀. 16

Ìlú náà sì wà ní ibú mẹ́rin lọ́gbọọgba, gígùn rẹ̀

àti ìbú rẹ̀ sì dọ́gba: ó sì fi ọ̀pá-ìwọ̀n náà wọn

ìlú náà wò, ó jẹ ẹgbàá mẹ́fà ibùsọ̀ gígùn rẹ̀ àti

ìbú rẹ̀, àti gíga rẹ̀ sì dọ́gba. 17 Ó sì wọn odi rẹ̀

ó jẹ́ ogóje ìgbọ̀nwọ́ lé mẹ́rin, gẹ́gẹ́ bí òsùwọ̀n

ènìyàn, bẹ́ẹ̀ ni tí angẹli náà. 18 A sì fi jasperi mọ

odi ìlú náà. Ìlú náà sì jẹ́ kìkì wúrà, ó dàbí dígí tí

o mọ́ kedere. 19 A fi onírúurú òkúta iyebíye ṣe

ìpìlẹ̀ ògiri ìlú náà lọ́ṣọ̀ọ́. Ìpìlẹ̀ èkínní jẹ́ jasperi;

èkejì, safiru; ẹ̀kẹta, kalkedoni; ẹ̀kẹrin, emeradi;

20 ẹ̀karùnún, sardoniki; ẹ̀kẹfà, kaneliani; èkeje,

krisoliti; ẹ̀kẹjọ, berili; ẹ̀kẹsànán, topasi; ẹ̀kẹwàá,

krisoprasu; ẹ̀kọkànlá, jakiniti; èkejìlá, ametisiti.

21 Ẹnu ibodè méjèèjìlá jẹ́ perli méjìlá: olúkúlùkù

ẹnu ibodè jẹ́ peali kan; ọ̀nà ìgboro ìlú náà

sì jẹ́ kìkì wúrà, ó dàbí dígí dídán. 22 Èmi kò

sì ri tẹmpili nínú rẹ̀, nítorí pé Olúwa Ọlọ́run

Olódùmarè ni tẹmpili rẹ̀, àti Ọ̀dọ́-àgùntàn. 23

Ìlú náà kò sì ní oòrùn, tàbí òṣùpá, láti máa tan

ìmọ́lẹ̀ sí i, nítorí pé ògo Ọlọ́run ni ó ń tàn ìmọ́lẹ̀

sí i, Ọ̀dọ́-àgùntàn sì ni fìtílà rẹ̀. 24 Àwọn orílẹ̀-

èdè yóò sì máa rìn nípa ìmọ́lẹ̀ rẹ̀, àwọn ọba ayé

sì ń mú ògo wọn wá sínú rẹ̀. 25 A kì yóò sì ṣé

àwọn ẹnu ibodè rẹ̀ rárá ní ọ̀sán: nítorí ki yóò si

òru níbẹ̀. 26Wọ́n ó sì máa mú ògo àti ọlá àwọn

orílẹ̀-èdè wá sínú rẹ̀. 27 Ohun aláìmọ́ kan ki yóò

sì wọ inú rẹ̀ rárá, tàbí ohun tí ń ṣiṣẹ́ ìríra àti èké;

bí kò ṣe àwọn tí a kọ sínú ìwé ìyè Ọ̀dọ́-àgùntàn.

22 Ó sì fi odò omi ìyè kan hàn mi, tí ó mọ́ bí

kirisitali, tí ń tí ibi ìtẹ́ Ọlọ́run àti tí Ọ̀dọ́-

Àgùntàn jáde wá, 2 ní àárín ìgboro rẹ̀, àti níhà

èkínní kejì odò náà, ni igi ìyè gbé wà, tí o máa ń

so onírúurú èso méjìlá, a sì máa so èso rẹ̀ ni

oṣooṣù ewé igi náà sí wà fún mímú àwọn orílẹ̀-

èdè láradà. 3 Ègún kì yóò sì ṣí mọ: ìtẹ́ Ọlọ́run àti

tí Ọ̀dọ́-àgùntàn ni yóò sì máa wà níbẹ̀; àwọn

ìránṣẹ́ rẹ̀ yóò sì máa sìn ín. 4Wọ́n ó si máa rí

ojú rẹ̀; orúkọ rẹ̀ yóò si máa wà ni iwájú orí wọn.

5 Òru kì yóò sí mọ́; wọn kò sì ní wa ìmọ́lẹ̀ fìtílà,

tàbí ìmọ́lẹ̀ oòrùn; nítorí pé Olúwa Ọlọ́run ni yóò

tan ìmọ́lẹ̀ fún wọn: wọn ó sì máa jẹ ọba láé àti

láéláé. (aiōn g165) 6 Ó sì wí fún mi pé, “Òdodo àti

òtítọ́ ni ọ̀rọ̀ wọ̀nyí: Olúwa Ọlọ́run ẹ̀mí àwọn

wòlíì ni ó sì ran angẹli rẹ̀ láti fi ohun tí ó ní láti

ṣẹlẹ̀ láìpẹ́ yìí hàn àwọn ìránṣẹ́ rẹ̀.” 7 “Kíyèsi i,

èmi ń bọ̀ kánkán! Ìbùkún ni fún ẹni tí ń pa ọ̀rọ̀

ìsọtẹ́lẹ̀ inú ìwé yìí mọ́!” 8 Èmi, Johanu, ni ẹni

tí ó gbọ́ tí ó sì ri nǹkan wọ̀nyí. Nígbà tí mo sì

gbọ́ tí mo sì rí, mo wólẹ̀ láti foríbalẹ̀ níwájú ẹsẹ̀

angẹli náà, tí o fi nǹkan wọ̀nyí hàn mi. 9 Nígbà

náà ni ó wí fún mi pé, “Wó ò, má ṣe bẹ́ẹ̀, ìránṣẹ́

ẹlẹgbẹ́ rẹ ni èmi, àti ti àwọn arákùnrin rẹ̀ wòlíì,

àti ti àwọn tí ń pa ọ̀rọ̀ inú ìwé yìí mọ́. Foríbalẹ̀

fún Ọlọ́run!” 10 Ó sì wí fún mi pé, “Má ṣe fi

èdìdì di ọ̀rọ̀ ìsọtẹ́lẹ̀ tí inú ìwé yìí, nítorí ìgbà

kù sí dẹ̀dẹ̀. 11 Ẹni tí ń ṣe aláìṣòótọ́, kí ó máa ṣe

aláìṣòótọ́ nì só; àti ẹni tí ń ṣe ẹlẹ́gbin, kí ó máa

ṣe ẹ̀gbin nì só; àti ẹni tí ń ṣe olódodo, kí ó máa

ṣe òdodo nì só; àti ẹni tí ń ṣe mímọ́, kí ó máa ṣe

mímọ́ nì só.” 12 “Kíyèsi i, èmi ń bọ̀ kánkán; èrè

mí sì ń bẹ pẹ̀lú mi, láti sán fún olúkúlùkù gẹ́gẹ́

bí iṣẹ́ rẹ̀ yóò tí rí. 13 Èmi ni Alfa àti Omega, ẹni

ìṣáájú àti ẹni ìkẹyìn, ìpilẹ̀ṣẹ̀ àti òpin. 14 “Ìbùkún

ni fún àwọn ti ń fọ aṣọ wọn, kí wọ́n lè ni ẹ̀tọ́ láti

wá sí ibi igi ìyè náà, àti kí wọ́n lè gbà àwọn ẹnu

ibodè wọ inú ìlú náà. 15Nítorí ni òde ni àwọn

ajá gbé wà, àti àwọn oṣó, àti àwọn àgbèrè, àti

àwọn apànìyàn, àti àwọn abọ̀rìṣà, àti olúkúlùkù

ẹni tí ó fẹ́ràn èké tí ó sì ń hùwà èké. 16 “Èmi,

Jesu, ni ó rán angẹli mi láti jẹ́rìí nǹkan wọ̀nyí

fún yin ní tí àwọn ìjọ. Èmi ni gbòǹgbò àti irú-

ọmọ Dafidi, àti ìràwọ̀ òwúrọ̀ tí ń tàn.” 17 Ẹ̀mí

àti ìyàwó wí pé, “Máa bọ!” Àti ẹni tí ó ń gbọ́

kí ó wí pé, “Máa bọ̀!” Àti ẹni tí òǹgbẹ ń gbẹ kí

ó wá, àti ẹni tí o bá sì fẹ́, kí ó gba omi ìyè náà

lọ́fẹ̀ẹ́. 18 Èmi kìlọ̀ fún olúkúlùkù ẹni tó ń gbọ́

ọ̀rọ̀ ìsọtẹ́lẹ̀ inú ìwé yìí pé, bí ẹnikẹ́ni ba fi kún

wọn, Ọlọ́run yóò fi kún àwọn ìyọnu tí a kọ sínú

ìwé yìí fún un. 19 Bí ẹnikẹ́ni bá sì mú kúrò nínú

ọ̀rọ̀ ìwé ìsọtẹ́lẹ̀ yìí, Ọlọ́run yóò sì mú ipa tirẹ̀

kúrò nínú ìwé ìyè, àti kúrò nínú ìlú mímọ́ náà,

àti kúrò nínú àwọn ohun tí a kọ sínú ìwé yìí. 20

Ẹni tí ó jẹ́rìí nǹkan wọ̀nyí wí pé, “Nítòótọ́ èmi

ń bọ̀ kánkán.” Àmín. Máa bọ̀, Jesu Olúwa! 21

Oore-ọ̀fẹ́ Jesu Olúwa kí ó wà pẹ̀lú gbogbo àwọn

ènìyàn mímọ́. Àmín.

The Bible is a library of 66 books in the Protestant Canon written by 40 different men
over a span of 1,500 years from 1435 BC to 65 AD with one consistent message. From
the first page through the last, Jesus. Genesis promised our deliverer is coming, Jesus.
Moses said our better prophet is coming, Jesus. Isaiah prophesied our Messiah will be
a suffering servant, Jesus. John announced our Anointed One is here, Jesus. Jesus
himself testified he is our Lord God, Yahweh. The gospels agree our conqueror of
death has risen, Jesus. The Apostles witnessed our victor ascend to his throne in
Heaven, Jesus. And Revelation promises Jesus' return for our final judgment. Are you
ready? Read the Bible cover to cover at AionianBible.org and answer these questions.
How did I get here? Why am I here? How do I determine right or wrong? How can I
escape condemnation? What is my destiny? Begin with the primer verses below.

Genesis 9:8 Ọlọ́run sì wí fún Noa àti àwọn ọmọ rẹ̀ pé, 9:9 “Mo dá májẹ̀mú mi pẹ̀lú yín àti pẹ̀lú

àwọn ìran yín tí ń bọ̀ lẹ́yìn. 9:10 Àti pẹ̀lú gbogbo ẹ̀dá alààyè tí ó wà pẹ̀lú yín, ìbá à ṣe ẹyẹ, ẹja,

ẹran ọ̀sìn, ẹranko igbó, gbogbo ohun tí ó jáde kúrò nínú ọkọ̀ pẹ̀lú yín, àní gbogbo ẹ̀dá alààyè ní

ayé. 9:11 Mo dá májẹ̀mú mi pẹ̀lú yín láéláé, Èmi kì yóò fi ìkún omi pa ayé run kúrò mọ láéláé, a kì

yóò fi omi pa ayé run.” 9:12 Ọlọ́run sì wí pé, “Èyí ni àmì májẹ̀mú tí mo ń dá yìí láàrín èmi àti ẹ̀yin

àti ẹ̀dá alààyè tí ó wà pẹ̀lú yín, májẹ̀mú àtìrandíran tó ń bọ̀: 9:13 Mo ti fi òṣùmàrè sí àwọsánmọ̀,

yóò sì jẹ́ àmì májẹ̀mú láàrín èmi àti ayé.

Exodus 14:13 Nígbà náà ni Mose sọ fún àwọn ènìyàn náà pé, “Ẹ má bẹ̀rù, ẹ dúró ṣinṣin kí ẹ sì rí

ìdáǹdè tí Olúwa yóò fi fún un yín lónìí, àwọn ará Ejibiti ti ẹ̀yin rí lónìí ni ẹ kò ni tún padà rí wọn

mọ́. 14:14 Olúwa yóò jà fún un yín; kí ẹ̀yin kí ó sá à mu sùúrù.”

Leviticus 20:26 Ẹ gbọdọ̀ jẹ́ mímọ́ fún mi torí pé, Èmi Olúwa fẹ́ mímọ́. Mó sì ti yà yín kúrò nínú

àwọn orílẹ̀-èdè yòókù kí ẹ le jẹ́ tèmi.

Numbers 6:24 “‘“Kí Olúwa bùkún un yín, kí ó sì pa yín mọ́. 6:25 Kí Olúwa kí o mú ojú rẹ̀ kí ó mọ́lẹ̀

sí i yín lára. Kí ó sì ṣàánú fún un yín. 6:26 Kí Olúwa bojú wò yín, kí ó sì fún un yín ní àlàáfíà.”’

Deuteronomy 18:18 Èmi yóò gbé wòlíì kan dìde fún wọn láàrín àwọn arákùnrin wọn bí ìwọ, Èmi

yóò fi ọ̀rọ̀ mi sí i ní ẹnu, yóò sì sọ fún wọn gbogbo ohun tí mo ti paláṣẹ fún un. 18:19 Ẹnikẹ́ni tí kò

bá sì tẹ́tí sí ọ̀rọ̀ mi tí wòlíì náà yóò sọ ní orúkọ mi, èmi fúnra à mi yóò sì béèrè lọ́wọ́ rẹ̀.

Joshua 1:7 Jẹ́ alágbára, kí o sì mú àyà le gidigidi. Kí o sì ṣọ́ra láti pa gbogbo òfin tí Mose ìránṣẹ́ mi

fún ọ mọ́, má ṣe yà kúrò nínú u rẹ̀ sí ọ̀tún tàbí sí òsì, kí ìwọ kí ó lè ṣe rere níbikíbi tí ìwọ bá ń lọ.

1:8 Má ṣe jẹ́ kí ìwé òfin yìí kúrò ní ẹnu rẹ, máa ṣe àṣàrò nínú u rẹ̀ ní ọ̀sán àti ní òru, kí ìwọ kí ó lè

ṣọ́ra láti ṣe gbogbo nǹkan tí a kọ sí inú u rẹ̀. Nígbà náà ni yóò dára fún ọ, ìwọ yóò sì ní àṣeyọrí.

1:9 Èmi kò ha ti pàṣẹ fún ọ bí? Jẹ́ alágbára kí o sì mú àyà le. Má ṣe bẹ̀rù, má sì ṣe rẹ̀wẹ̀sì, nítorí pé

Olúwa à rẹ yóò wà pẹ̀lú rẹ ní ibikíbi tí ìwọ bá ń lọ.”

Judges 2:7 Àwọn ènìyàn náà sin Olúwa ní gbogbo ìgbà ayé Joṣua àti ní gbogbo ọjọ́ àwọn àgbàgbà

tí ó wà lẹ́yìn ikú rẹ̀ tí wọ́n sì rí gbogbo iṣẹ́ ńlá tí Olúwa ṣe fún Israẹli.

Ruth 1:16 Ṣùgbọ́n Rutu dáhùn wí pé, “Má ṣe rọ̀ mí láti fi ọ́ sílẹ̀ tàbí láti padà lẹ́yìn rẹ. Ibi tí ìwọ bá

lọ ní èmi yóò lọ, ibi ti ìwọ bá dúró ni èmi yóò dúró, àwọn ènìyàn rẹ ni yóò jẹ́ ènìyàn mi, Ọlọ́run

rẹ ni yóò sì jẹ́ Ọlọ́run mi. 1:17 Níbi tí ìwọ bá kú sí ni èmi yóò kú sí, níbẹ̀ ni wọn yóò sì sin mí sí. Kí

Olúwa jẹ mí ní ìyà tí ó lágbára, bí ohunkóhun bí kò ṣe ikú bá yà wá.”



1 Samuel 16:7 Ṣùgbọ́n Olúwa sọ fún Samuẹli pé, “Má ṣe wo ti ìrísí rẹ̀ tàbí ti gíga rẹ̀, nítorí èmi ti

kọ̀ ọ́ sílẹ̀. Olúwa kì í wo ohun tí ènìyàn máa ń wò. Ènìyàn máa ń wo òde ara ṣùgbọ́n Olúwa máa ń

wo ọkàn.”

2 Samuel 7:22 “Ìwọ sì tóbi, Olúwa Olódùmarè! Kò sì sí ẹni tí ó dàbí rẹ, kò sì sí Ọlọ́run kan lẹ́yìn rẹ̀,

gẹ́gẹ́ bí gbogbo èyí tí àwa fi etí wá gbọ́.

1 Kings 2:3 kí o sì wòye ohun tí Olúwa Ọlọ́run rẹ béèrè, rìn ní ọ̀nà rẹ̀, kí o sì pa àṣẹ àti òfin rẹ̀ mọ́,

àti ìdájọ́ rẹ, àti ẹ̀rí rẹ̀ gẹ́gẹ́ bí a ti kọ ọ́ nínú ìwé òfin Mose, nítorí kí ìwọ kí ó le è máa ṣe rere ní

ohun gbogbo tí ìwọ ṣe, àti ní ibikíbi tí ìwọ bá lọ,

2 Kings 22:19 Nítorí tí ọkàn rẹ rọ̀, tí ìwọ sì ti rẹ ara rẹ sílẹ̀ níwájú Olúwa, nígbà tí ìwọ gbọ́ èyí tí

mo sọ sí ibí yìí àti sí àwọn ènìyàn rẹ pé wọn yóò di ahoro àti ẹni ègún tí ìwọ sì fa aṣọ ọ̀ rẹ ya pẹ̀lú

níwájú mi. Èmi ti gbọ́ tìrẹ, ni Olúwa wí.

1 Chronicles 29:17 Èmi mọ̀ Ọlọ́run mi, wí pé ìwọ̀ dán ọkàn wò, ó sì tẹ́ ọ lọ́rùn pẹ̀lú òtítọ́ inú.

Gbogbo nǹkan wọ̀nyí ni èmi ti fi sílẹ̀ pẹ̀lú tìfẹ́tìfẹ́ pẹ̀lú òtítọ́. Nísinsin yìí èmi ti rí i pẹ̀lú ayọ̀ bí

àwọn ènìyàn yìí tí ó wà níbí ti fi fún ọ pẹ̀lú tìfẹ́tìfẹ́.

2 Chronicles 7:14 tí àwọn ènìyàn, tí a fi orúkọ mi pè, tí wọ́n bá rẹ ara wọn sílẹ̀, tí wọ́n sì gbàdúrà,

tí wọ́n sì rí ojú mi, tí wọ́n sì yí kúrò nínú ọ̀nà búburú wọn, nígbà náà, èmi yóò gbọ́ láti ọ̀run, èmi

yóò sì dárí ẹ̀ṣẹ̀ wọn jì wọ́n èmi yóò sì wo ilẹ̀ wọn sàn.

Ezra 7:10 Esra ti fi ara rẹ̀ jì fún kíkọ́ àti pípa òfin Olúwa mọ́, ó sì ń kọ́ òfin àti ìlànà Mose ní

Israẹli.

Nehemiah 6:3 bẹ́ẹ̀ ni mo rán oníṣẹ́ padà pẹ̀lú èsì yìí pé, “Èmi ń ṣe iṣẹ́ ńlá kan, èmi kò le è sọ̀kalẹ̀

wá. Èéṣe tí iṣẹ́ náà yóò fi dúró, nígbà tí mo bá fi í sílẹ̀ tí mo sì sọ̀kalẹ̀ tọ̀ yín wá?”

Esther 4:14 Nítorí bí ìwọ bá dákẹ́ ní àkókò yìí, ìrànlọ́wọ́ àti ìtúsílẹ̀ fún àwọn Júù yóò dìde láti

ibòmíràn, ṣùgbọ́n ìwọ àti àwọn ìdílé baba à rẹ yóò ṣègbé. Ta ni ó mọ̀ wí pé nítorí irú àkókò yìí ni

o ṣe wà ní ipò ayaba?”

Job 19:25 Nítorí èmi mọ̀ pé olùdáǹdè mi ń bẹ láààyè àti pe òun ni yóò dìde dúró lórí ilẹ̀ ní ìkẹyìn;

Psalms 23:1 Saamu ti Dafidi. Olúwa ni olùṣọ́ èmi àgùntàn rẹ̀, èmi kì yóò ṣe aláìní. 23:2 Ó mú mi

dùbúlẹ̀ sí ibi pápá oko tútù, Ó mú mi lọ sí ibi omi dídákẹ́ rọ́rọ́, 23:3 Ó mú ọkàn mi padà bọ̀ sípò. Ó

mú mi lọ sí ọ̀nà òdodo nítorí orúkọ rẹ̀. 23:4 Bí mo tilẹ̀ ń rìn láàrín àfonífojì òjìji ikú, èmi kì yóò

bẹ̀rù ibi kan, nítorí ìwọ wà pẹ̀lú mi; ọ̀gọ rẹ àti ọ̀pá à rẹ, wọ́n ń tù mí nínú. 23:5 Ìwọ tẹ́ tábìlì

oúnjẹ sílẹ̀ níwájú mi ní ojú àwọn ọ̀tá à mi. Ìwọ ta òróró sí mi ní orí; ago mí sì kún àkúnwọ́sílẹ̀.

23:6 Nítòótọ́, ìre àti àánú ni yóò máa tọ̀ mí lẹ́yìn ní ọjọ́ ayé è mi gbogbo, èmi yóò sì máa gbé inú

ilé Olúwa títí láéláé.

Proverbs 3:5 Gbẹ́kẹ̀lé Olúwa pẹ̀lú gbogbo ọkàn rẹ má ṣe sinmi lé òye ara à rẹ. 3:6 Mọ̀ ọ́n ní

gbogbo ọ̀nà rẹ òun yóò sì máa tọ́ ipa ọ̀nà rẹ.

Ecclesiastes 3:10 Mo ti rí àjàgà tí Ọlọ́run gbé lé ọmọ ènìyàn. 3:11 Ó ti ṣe ohun gbogbo dáradára ní

àsìkò tirẹ̀, ó sì ti fi èrò nípa ayérayé sí ọkàn ọmọ ènìyàn, síbẹ̀, wọn kò le ṣe àwárí ìdí ohun tí

Ọlọ́run ti ṣe láti ìbẹ̀rẹ̀ títí dé òpin.

Song of Solomon 2:4 Ó mú mi lọ sí ibi gbọ̀ngàn àsè, ìfẹ́ sì ni ọ̀págun rẹ̀ lórí mi.

Isaiah 9:6 Nítorí a bí ọmọ kan fún wa, a fi ọmọkùnrin kan fún wa, ìjọba yóò sì wà ní èjìká rẹ̀. A ó

sì máa pè é ní Ìyanu Olùdámọ̀ràn, Ọlọ́run Alágbára, Baba ayérayé, Ọmọ ọba aládé Àlàáfíà. 9:7 Ní ti



gbígbòòrò Ìjọba rẹ̀ àti àlàáfíà rẹ̀ ni kì yóò ní ìpẹ̀kun. Yóò jẹ ọba lórí ìtẹ́ Dafidi àti lórí ẹ̀kún un rẹ̀

gbogbo, nípa ìfìdímúlẹ̀ àti ìgbéró rẹ̀, pẹ̀lú òtítọ́ àti òdodo láti ìgbà náà lọ àti títí láéláé. Ìtara

Olúwa àwọn ọmọ-ogun ni yóò mú èyí ṣẹ.

Jeremiah 1:4 Ọ̀rọ̀ Olúwa sì tọ̀ mí wá, wí pé, 1:5 “Kí ó tó di pé mo dá ọ láti inú ni mo ti mọ̀ ọ́n, kí ó

sì tó di pé a bí ọ ni mo ti yà ọ́ sọ́tọ̀. Mo yàn ọ́ gẹ́gẹ́ bí wòlíì fún àwọn orílẹ̀-èdè.” 1:6 Mo sọ pé,

“Háà! Olúwa Olódùmarè, ọmọdé ni mí, èmi kò mọ bí a ṣe é sọ̀rọ̀.” 1:7 Olúwa sọ fún mi pé, “Má ṣe

sọ pé, ‘Ọmọdé lásán ni mí.’ O gbọdọ̀ ní láti lọ sí ọ̀dọ̀ gbogbo àwọn tí mo rán ọ sí, kí o sì sọ ohun tí

mo pàṣẹ fún ọ.” 1:8 Olúwa sì wí pé má ṣe bẹ̀rù wọn, nítorí tí èmi wà pẹ̀lú rẹ èmi ó sì gbà ọ́.

1:9 Olúwa sì na ọwọ́ rẹ̀, ó sì fi kàn mí lẹ́nu, ó sì wí fún mi pé nísinsin yìí, mo ti fi ọ̀rọ̀ mi sí inú ẹnu

rẹ. 1:10 Wò ó, mo yàn ọ́ lórí àwọn orílẹ̀-èdè àti ìjọba gbogbo láti fàtu, láti wó lulẹ̀, láti bàjẹ́, láti

jágbà, láti máa kọ́, àti láti máa gbìn.

Lamentations 3:21 Síbẹ̀, èyí ni mo ní ní ọkàn àti nítorí náà ní mo nírètí. 3:22 Nítorí ìfẹ́ Olúwa tí ó

lágbára ni àwa kò fi ṣègbé, nítorí ti àánú rẹ kì í kùnà. 3:23 Wọ́n jẹ́ ọ̀tún ní àárọ̀; títóbi ni òdodo

rẹ̀.

Ezekiel 36:26 Èmi yóò fún yín ni ọkàn tuntun, èmi yóò sì fi ẹ̀mí tuntun sínú yín; Èmi yóò sì mú

ọkàn òkúta kúrò nínú yín, èmi yóò sì fi ọkàn ẹran fún yín. 36:27 Èmi yóò fi ẹ̀mí mi sínú yín, èmi

yóò sì mú ki ẹ tẹ̀lé àṣẹ mi, kí ẹ sì fiyèsí àti pa òfin mi mọ́.

Daniel 3:16 Ṣadraki, Meṣaki àti Abednego dá ọba lóhùn wí pé, “Nebukadnessari, kì í ṣe fún wa láti

gba ara wa sílẹ̀ níwájú u rẹ nítorí ọ̀rọ̀ yìí. 3:17 Bí ẹ̀yin bá jù wá sínú iná ìléru, Ọlọ́run tí àwa ń sìn

lágbára láti gbà wá kúrò nínú rẹ̀, yóò sì gbà wá lọ́wọ́ ọ̀ rẹ, ìwọ ọba. 3:18 Ṣùgbọ́n tí kò bá rí bẹ́ẹ̀, a

fẹ́ kí ìwọ ọba mọ̀ dájú wí pé àwa kò ní sin òrìṣà rẹ bẹ́ẹ̀ ni a kò ní fi orí balẹ̀ fún ère wúrà tí ìwọ

gbé kalẹ̀.”

Hosea 6:6 Nítorí àánú ni mo fẹ́, kì í ṣe ẹbọ; àti ìmọ̀ Ọlọ́run ju ọrẹ ẹbọ sísun lọ.

Joel 2:28 “Yóò sì ṣe níkẹyìn ọjọ́, èmi yóò tú nínú Ẹ̀mí mí sí ara ènìyàn gbogbo; àwọn ọmọ yín

ọkùnrin àti àwọn ọmọ yín obìnrin yóò máa sọtẹ́lẹ̀, àwọn arúgbó yín yóò máa lá àlá, àwọn

ọ̀dọ́mọkùnrin yín yóò máa ríran. 2:29 Àti pẹ̀lú sí ara àwọn ọmọ ọ̀dọ̀ ọkùnrin, àti sí ara àwọn ọmọ

ọ̀dọ̀ obìnrin, ní èmi yóò tú ẹ̀mí mí jáde ní ọjọ́ wọ̀n-ọn-nì. 2:30 Èmi yóò sì fi iṣẹ́ ìyanu hàn ní ọrun

àti ní ayé, ẹ̀jẹ̀ àti iná, àti ọ̀wọ́n èéfín. 2:31 A á sọ oòrùn di òkùnkùn, àti òṣùpá di ẹ̀jẹ̀, kí ọjọ́ ńlá àti

ọjọ́ ẹ̀rù Olúwa tó dé. 2:32 Yóò sí ṣe, ẹnikẹ́ni tí ó ba ké pè orúkọ Olúwa ní a ó gbàlà, nítorí ní òkè

Sioni àti ní Jerusalẹmu ní ìgbàlà yóò gbé wà, bí Olúwa ti wí, àti nínú àwọn ìyókù tí Olúwa yóò

pè.

Amos 5:24 Jẹ́ kí òtítọ́ sàn bí odò àti òdodo bí ìsun tí kò lé è gbẹ!

Obadiah 1:15 “Nítorí ọjọ́ Olúwa súnmọ́ etílé lórí gbogbo àwọn kèfèrí. Bí ìwọ ti ṣe, bẹ́ẹ̀ ni a ó ṣe sí

ìwọ náà; ẹ̀san rẹ yóò sì yípadà sí orí ara rẹ.

Jonah 2:6 Èmi sọ̀kalẹ̀ lọ sí ìsàlẹ̀ àwọn òkè ńlá; ilẹ̀ ayé pẹ̀lú ìdènà rẹ̀ yí mi ká títí: ṣùgbọ́n ìwọ ti mú

ẹ̀mí mi wá sókè láti inú ibú wá, Olúwa Ọlọ́run mi. 2:7 “Nígbà tí ó rẹ ọkàn mi nínú mi, èmi rántí

rẹ, Olúwa, àdúrà mi sì wá sí ọ̀dọ̀ rẹ, nínú tẹmpili mímọ́ rẹ. 2:8 “Àwọn tí ń fàmọ́ òrìṣà èké kọ àánú

ara wọn sílẹ̀. 2:9 Ṣùgbọ́n èmi yóò fi orin ọpẹ́, rú ẹbọ sí ọ. Èmi yóò san ẹ̀jẹ́ tí mo ti jẹ́. ‘Ìgbàlà wá

láti ọ̀dọ̀ Olúwa.’”

Micah 6:8 Ó ti fihàn ọ́, ìwọ ènìyàn, ohun tí ó dára, àti ohun tí Olúwa ń béèrè lọ́wọ́ rẹ? Bí kò ṣe

láti ṣe òtítọ́, kí o sì fẹ́ràn àánú, àti kí o rìn ní ìrẹ̀lẹ̀ pẹ̀lú Ọlọ́run rẹ̀.



Nahum 1:2 Ọlọ́run ń jẹ owú, ó sì ń gbẹ̀san, Olúwa ń gbẹ̀san, ó sì kún fún ìbínú. Olúwa ń gbẹ̀san

lára àwọn ọ̀tá rẹ̀. Ìbínú rẹ̀ kò sì yí padà lórí àwọn ọ̀tá rẹ̀. 1:3 Olúwa lọ́ra láti bínú, ó sì tóbi ní

agbára; Olúwa kì yóò fi àwọn ẹlẹ́ṣẹ̀ sílẹ̀ láìjìyà. Ọ̀nà rẹ̀ wà nínú afẹ́fẹ́ àti nínú ìjì, ìkùùkuu sánmọ̀ sì

ni eruku ẹsẹ̀ rẹ̀.

Habakkuk 3:17 Bí igi ọ̀pọ̀tọ́ ko tilẹ̀ tanná, tí èso kò sí nínú àjàrà; tí igi olifi ko le so, àwọn oko ko sì

mú oúnjẹ wá; tí a sì ké agbo ẹran kúrò nínú agbo, tí kò sì sí ọwọ́ ẹran ni ibùso mọ́, 3:18 síbẹ̀, èmi ó

láyọ̀ nínú Olúwa, èmi yóò sí máa yọ nínú Ọlọ́run ìgbàlà mi. 3:19 Olúwa Olódùmarè ni agbára mi,

òun yóò sí ṣe ẹsẹ̀ mi bí ẹsẹ̀ abo àgbọ̀nrín, yóò sí mú mi rìn lórí ibi gíga. Sí olórí akọrin lórí ohun

èlò orin olókùn mi.

Zephaniah 3:17 Olúwa Ọlọ́run rẹ wà pẹ̀lú rẹ, Ó ní agbára láti gbà ọ là. Yóò yọ̀ ni orí rẹ fún ayọ̀;

Yóò tún ọ ṣe nínú ìfẹ́ rẹ̀, Yóò sì fi orin yọ̀ ní orí rẹ.”

Haggai 1:4 “Ǹjẹ́ àkókò ni fún ẹ̀yin fúnra yín láti máa gbé ní ilé tí a ṣe ní ọ̀ṣọ́ nígbà tí ilé yìí wà ni

ahoro?” 1:5 Nísìnsinyìí, èyí ni ohun tí Olúwa àwọn ọmọ-ogun wí: “Ẹ kíyèsi ọ̀nà yín. 1:6 Ẹ̀yin ti

gbìn ohun ti ó pọ̀. Ṣùgbọ́n ẹ̀yin kórè díẹ̀ níbẹ̀. Ẹ̀yin jẹun, ṣùgbọ́n ẹ̀yin kò yó. Ẹ̀yin mu ṣùgbọ́n kò

tẹ́ ẹ yín lọ́run; ẹ̀yin wọ aṣọ, ṣùgbọ́n kò mú òtútù yin lọ; ẹyin gba owó iṣẹ́ ṣùgbọ́n ẹ ń gbà á sínú

ajádìí àpò.” 1:7 Báyìí ni Olúwa àwọn ọmọ-ogun wí: “Ẹ kíyèsi ọ̀nà yín.

Zechariah 12:10 “Èmi ó sì tu ẹ̀mí oore-ọ̀fẹ́ àti ẹ̀bẹ̀ sórí ilé Dafidi àti sórí Jerusalẹmu, wọn ó sì máa

wo ẹni tí wọn tí gún ni ọ̀kọ̀, wọn ó sì máa ṣọ̀fọ̀ rẹ̀, bí ẹnìkan ti ń ṣọ̀fọ̀ fún ọmọ rẹ̀ kan ṣoṣo àti

gẹ́gẹ́ bí ènìyàn tí wọn yóò sì wà ni ìbànújẹ́, bí ẹni tí ń banújẹ́ fún àkọ́bí rẹ̀.

Malachi 4:2 Ṣùgbọ́n fún ẹ̀yin tí ó bẹ̀rù orúkọ mi, oòrùn òdodo yóò yọ, pẹ̀lú ìmúláradá ni ìyẹ́ apá

rẹ̀. Ẹ̀yin yóò sì jáde lọ, ẹ̀yin yóò sì máa fò fún ayọ̀ bi àwọn ẹgbọrọ màlúù tí a tú sílẹ̀ lórí ìso.

4:3 Ẹ̀yin yóò sì tẹ àwọn ènìyàn búburú mọ́lẹ̀: nítorí wọn yóò di eérú lábẹ́ àtẹ́lẹsẹ̀ yín, ní ọjọ́ náà tí

èmi yóò ṣe nǹkan wọ̀nyí,” ni Olúwa àwọn ọmọ-ogun wí.

Matthew 28:18 Nígbà náà ni Jesu wí fún àwọn ọmọ-ẹ̀yìn rẹ̀ pé, “Gbogbo agbára ni ọ̀run àti ní ayé

ni a ti fi fún mi. 28:19 Nítorí náà, ẹ lọ, ẹ sọ wọ́n di ọmọ-ẹ̀yìn orílẹ̀-èdè gbogbo, ẹ máa bamitiisi

wọn ní orúkọ Baba àti ti Ọmọ àti ti Ẹ̀mí Mímọ́. 28:20 Ẹ kọ́ wọn láti máa kíyèsi ohun gbogbo èyí tí

mo ti pàṣẹ fún yín. Nítorí èmi wà pẹ̀lú yín ní ìgbà gbogbo títí tí ó fi dé òpin ayé.” (aiōn g165)

Mark 1:14 Lẹ́yìn ìgbà tí ọba Herodu ti fi Johanu sínú ẹ̀wọ̀n tan, Jesu lọ sí Galili, ó ń wàásù

ìyìnrere ti ìjọba Ọlọ́run. 1:15 Ó sì kéde wí pé, “Àkókò náà dé wàyí, ìjọba Ọlọ́run kù sí dẹ̀dẹ̀. Ẹ

yípadà kúrò nínú ẹ̀ṣẹ̀ yín, kí ẹ sì gba ìyìnrere yìí gbọ́.” 1:16 Ní ọjọ́ kan, bí Jesu ti ń rìn létí Òkun

Galili, Ó rí Simoni àti Anderu arákùnrin rẹ̀, wọ́n ń fi àwọ̀n wọn pẹja torí pé apẹja ni wọ́n.

1:17 Jesu sì ké sí wọn wí pé, “Ẹ máa tọ̀ mí lẹ́yìn. Èmi yóò sì sọ yín di apẹja ènìyàn.” 1:18 Ní kánkán

wọ́n fi àwọ̀n wọn sílẹ̀, wọ́n sì tọ̀ Ọ́ lẹ́yìn.

Luke 4:18 “Ẹ̀mí Olúwa ń bẹ lára mi, nítorí tí ó fi àmì òróró yàn mí láti wàásù ìyìnrere fún àwọn

òtòṣì. Ó ti rán mi wá láti wàásù ìdásílẹ̀ fún àwọn ìgbèkùn, àti ìmúnríran fún àwọn afọ́jú, àti láti

jọ̀wọ́ àwọn tí a pa lára lọ́wọ́,

John 3:16 “Nítorí Ọlọ́run fẹ́ aráyé tó bẹ́ẹ̀ gẹ́ẹ́, tí ó fi ọmọ rẹ̀ kan ṣoṣo fún ni, kí ẹnikẹ́ni tí ó bá gbà

á gbọ́, má bà á ṣègbé, ṣùgbọ́n kí ó lè ní ìyè àìnípẹ̀kun. (aiōnios g166) 3:17 Nítorí Ọlọ́run kò rán ọmọ rẹ̀

sí ayé láti dá aráyé lẹ́jọ́; ṣùgbọ́n kí a le ti ipasẹ̀ rẹ̀ gba aráyé là.

Acts 1:7 Ó sì wí fún wọn pé, “Kì í ṣe tiyín ni láti mọ àkókò tàbí ìgbà tí Baba ti yàn nípa àṣẹ òun

tìkára rẹ̀. 1:8 Ṣùgbọ́n ẹ̀yin yóò gba agbára, nígbà tí Ẹ̀mí Mímọ́ bá bà lé e yín; ẹ̀yin yóò sì máa ṣe

ẹlẹ́rìí mi ni Jerusalẹmu, àti ní gbogbo Judea, àti ní Samaria, àti títí dé òpin ilẹ̀ ayé.”



Romans 11:32 Nítorí Ọlọ́run sé gbogbo wọn mọ́ pọ̀ sínú àìgbàgbọ́, kí ó le ṣàánú fún gbogbo wọn.

(eleēsē g1653) 11:33 A! Ìjìnlẹ̀ ọ̀rọ̀ àti ọgbọ́n àti ìmọ̀ Ọlọ́run! Àwámárídìí ìdájọ́ rẹ̀ ti rí, ọ̀nà rẹ̀ sì jù àwárí

lọ! 11:34 “Nítorí ta ni ó mọ ọkàn Olúwa? Tàbí ta ni í ṣe ìgbìmọ̀ rẹ̀?” 11:35 “Tàbí ta ni ó kọ́ fi fún un,

tí a kò sì san padà fún un?” 11:36 Nítorí láti ọ̀dọ̀ rẹ̀, àti nípa rẹ̀, àti fún un ni ohun gbogbo; ẹni tí

ògo wà fún láéláé! Àmín. (aiōn g165)

1 Corinthians 6:9 Ẹ̀yin kò mọ̀ pé àwọn aláìṣòótọ́ kì í yóò jogún ìjọba Ọlọ́run? Kí a máa tàn yín jẹ;

kì í ṣe àwọn àgbèrè, tàbí àwọn abọ̀rìṣà, tàbí àwọn panṣágà, tàbí àwọn ọkùnrin tí ń ṣe ìṣe obìnrin

tàbí àwọn ọkùnrin tí ń ba ara wọn lòpọ̀ 6:10 tàbí àwọn olè, tàbí àwọn wọ̀bìà, tàbí àwọn ọ̀mùtí,

tàbí àwọn apẹ̀gàn, tàbí àwọn alọ́nilọ́wọ́gbà ni yóò jogún ìjọba Ọlọ́run. 6:11 Bẹ́ẹ̀ ni àwọn ẹlòmíràn

nínú yín sì tí jẹ́ rí; ṣùgbọ́n a ti sọ yín di mímọ́, ṣùgbọ́n a ti dá yín láre ni orúkọ Jesu Kristi Olúwa,

àti nípa Ẹ̀mí Mímọ́ Ọlọ́run wa.

2 Corinthians 5:17 Nítorí náà bí ẹnìkan bá wà nínú Kristi, ó di ẹ̀dá tuntun: ohun àtijọ́ ti kọjá lọ;

kíyèsi i, ohun tuntun ti dé. 5:18 Ohun gbogbo sì ti ọ̀dọ̀ Ọlọ́run wá, ẹni tí ó sì tipasẹ̀ Jesu Kristi bá

wa làjà sọ́dọ̀ ara rẹ̀, tí ó sì ti fi iṣẹ́ ìránṣẹ́ ìlàjà fún wa. 5:19 Èyí ni pé, Ọlọ́run wà nínú Kristi, ó ń bá

aráyé làjà sọ́dọ̀ ara rẹ̀, kò sí ka ìrékọjá wọn sí wọn lọ́rùn; ó sì ti fi ọ̀rọ̀ ìlàjà lé wa lọ́wọ́. 5:20 Nítorí

náà àwa ni ikọ̀ fún Kristi, bí ẹni pé Ọlọ́run ń ti ọ̀dọ̀ wa ṣìpẹ̀ fún yín: àwa ń bẹ̀ yín ní ipò Kristi, “Ẹ

bá Ọlọ́run làjà.” 5:21 Nítorí ó tí fi í ṣe ẹ̀ṣẹ̀ nítorí wa, ẹni tí kò mọ ẹ̀ṣẹ̀kẹ́ṣẹ̀ rí, kí àwa lè di òdodo

Ọlọ́run nínú rẹ̀.

Galatians 1:6 Ó yà mi lẹ́nu pé ẹ tètè yapa kúrò lọ́dọ̀ ẹni tí ó pè yín sínú oore-ọ̀fẹ́ Kristi, sí ìyìnrere

mìíràn. 1:7 Nítòótọ́, kò sí ìyìnrere mìíràn bí ó tilẹ̀ ṣe pé àwọn kan wà, tí ń yọ yín lẹ́nu, tí wọ́n sì ń

fẹ́ yí ìyìnrere Kristi padà.

Ephesians 2:1 Ní ti ẹ̀yin, ẹ̀yin ni ó sì ti sọ di ààyè, nígbà ti ẹ̀yin ti kú nítorí ìrékọjá àti àwọn ẹ̀ṣẹ̀

yín, 2:2 nínú èyí tí ẹ̀yin ti gbé rí, àní bí ìlànà ti ayé yìí, gẹ́gẹ́ bí aláṣẹ agbára ojú ọ̀run, ẹ̀mí tí n ṣiṣẹ́

ni ìsinsin yìí nínú àwọn ọmọ aláìgbọ́ràn. (aiōn g165) 2:3 Nínú àwọn ẹni tí gbogbo wa pẹ̀lú ti wà rí

nínú ìfẹ́kúfẹ̀ẹ́ ara wa, a ń mú ìfẹ́ ara àti ti inú ṣẹ, àti nípa ìṣẹ̀dá àwa sì ti jẹ́ ọmọ ìbínú, gẹ́gẹ́ bí

àwọn ìyókù pẹ̀lú. 2:4 Ṣùgbọ́n Ọlọ́run, ẹni tí í ṣe ọlọ́rọ̀ ni àánú, nítorí ìfẹ́ ńlá rẹ̀ tí ó fi fẹ́ wa,

2:5 nígbà tí àwa tilẹ̀ ti kú nítorí ìrékọjá wa, ó sọ wá di ààyè pẹ̀lú Kristi, oore-ọ̀fẹ́ ni a ti fi gbà yín

là. 2:6 Ọlọ́run sì ti jí wa dìde pẹ̀lú Kristi, ó sì ti mú wa jókòó pẹ̀lú rẹ̀ nínú àwọn ọ̀run nínú Kristi

Jesu. 2:7 Pé ni gbogbo ìgbà tí ń bọ̀ kí ó bà á lè fi ọ̀rọ̀ oore-ọ̀fẹ́ rẹ̀ tí o pọ̀ rékọjá hàn fún wa nínú

ìṣeun rẹ̀ sì wà nínú Kristi Jesu. (aiōn g165) 2:8 Nítorí oore-ọ̀fẹ́ ní a fi gbà yín là nípa ìgbàgbọ́. Èyí kì í

ṣe nípa agbára ẹ̀yin fúnra yín: ẹ̀bùn Ọlọ́run ni, 2:9 kì í ṣe nípa àwọn iṣẹ́, kí ẹnikẹ́ni má ba à ṣògo.

2:10 Nítorí àwa ni iṣẹ́ ọwọ́ rẹ̀ tí a ti dá nínú Kristi Jesu fún àwọn iṣẹ́ rere, èyí tí Ọlọ́run ti pèsè tẹ́lẹ̀,

fún wa láti ṣe.

Philippians 3:7 Ṣùgbọ́n ohunkóhun tí ó ti jásí èrè fún mi, àwọn ni mo ti kà sí òfo nítorí Kristi.

3:8 Nítòótọ́ láìṣe àní àní mo sì ka ohun gbogbo sí òfo nítorí ìtayọ ìmọ̀ Kristi Jesu Olúwa mi; nítorí

ẹni ti mo ti ṣòfò ohun gbogbo, mo si kà wọn sí ohun tí kò ní èrè, kí èmi lè jèrè Kristi, 3:9 kí a sì lè

bá mi nínú rẹ̀, láìní òdodo tí èmi tìkára mi, tí ó ti inú òfin wá, ṣùgbọ́n èyí tí ó ti inú ìgbàgbọ́ wá

nínú Kristi, òdodo láti ọ̀dọ̀ Ọlọ́run nípasẹ̀ ìgbàgbọ́.

Colossians 1:15 Kristi ni àwòrán Ọlọ́run tí a kò le rí, àkọ́bí gbogbo ẹ̀dá. 1:16 Nítorí nípa rẹ̀ ní a dá

ohun gbogbo: àwọn ohun tí ń bẹ ní ọ̀run àti ní ayé, ohun tí a rí àti èyí tí a kò rí, wọn ìbá ṣe ìtẹ́,

tàbí agbára, tàbí àṣẹ, nípasẹ̀ rẹ̀ ni a dá ohun gbogbo àti fún un. 1:17 Ó ti wà ṣáájú kí ohunkóhun tó

wà, nínú rẹ̀ ni a sì so ohun gbogbo papọ̀ ṣọ̀kan. 1:18 Òun ni orí fún ara, èyí tí í ṣe ìjọ; òun ni ìbẹ̀rẹ̀

àti àkọ́bí nínú àwọn òkú, pé nínú ohun gbogbo kí òun lè ní ipò tí ó ga jùlọ nínú ohunkóhun.

1:19 Nítorí ìfẹ́ Ọlọ́run ni pé kí gbogbo ẹ̀kúnrẹ́rẹ́ òun tìkára rẹ̀ lè máa gbé nínú rẹ̀. 1:20 Àti nípasẹ̀



rẹ̀ láti bá ohun gbogbo làjà àwọn nǹkan tí ń bẹ láyé àti èyí tí ń bẹ ní ọ̀run, nípa mímú àlàáfíà wá

nípasẹ̀ ẹ̀jẹ̀ rẹ̀, tí a ta sílẹ̀ lórí igi àgbélébùú.

1 Thessalonians 4:1 Ní ìparí, ará, a sọ fún un yín bí ẹ ti ń gbé láti wu Ọlọ́run, àní gẹ́gẹ́ bí ẹ̀yin tí ń

ṣe. Nísinsin yìí, a béèrè, a sì ń rọ̀ yín nínú Jesu Olúwa láti ṣe bẹ́ẹ̀ àti bẹ́ẹ̀ sí. 4:2 Nítorí pé, ẹ̀yin mọ

àṣẹ tí a pa fún yín láti ọ̀dọ̀ Olúwa Jesu. 4:3 Nítorí ìfẹ́ Ọlọ́run ni pé kí ẹ jẹ́ mímọ́, kí ẹ sì yàgò kúrò

nínú ẹ̀ṣẹ̀ àgbèrè, 4:4 kí ẹnìkọ̀ọ̀kan yín kọ́ láti ṣàkóso ara rẹ̀ ní ọ̀nà mímọ́ àti pẹ̀lú ọlá, 4:5 kì í ṣe ní

ìfẹ́kúfẹ̀ẹ́ gẹ́gẹ́ bí àwọn aláìkọlà, ẹni tí kò mọ Ọlọ́run;

2 Thessalonians 3:6 Ní orúkọ Jesu Kristi Olúwa wa, àwa pàṣẹ fún un yín ará, pé kí ẹ yẹra fún

gbogbo àwọn arákùnrin yín tí ń ṣe ìmẹ́lẹ́, tí kò sì gbé ní ìbámu pẹ̀lú ẹ̀kọ́ tí ẹ gbà ní ọ̀dọ̀ wa.

3:7 Nítorí ẹ̀yin náà mọ̀ bí ó ṣe yẹ kí ẹ máa fi ara wé wa. Àwa kì í ṣe ìmẹ́lẹ́ nígbà tí a wà ní ọ̀dọ̀ yín.

3:8 Bẹ́ẹ̀ ni àwa kò sì jẹ oúnjẹ ẹnikẹ́ni lọ́fẹ̀ẹ́. Ṣùgbọ́n dípò bẹ́ẹ̀, àwa ń ṣiṣẹ́ tọ̀sán tòru kí a má ba à di

àjàgà sí ẹnikẹ́ni nínú yín lọ́rùn. 3:9 Àwa ń ṣe nǹkan wọ̀nyí, kì í ṣe nítorí pé àwa kò ní ẹ̀tọ́ láti

béèrè fún un, ṣùgbọ́n àwa ń fi ara wa ṣe àpẹẹrẹ tí ẹ ó tẹ̀lé. 3:10 Nítorí nígbà tí àwa wà lọ́dọ̀ yín, a

ṣe àwọn òfin wọ̀nyí fún un yín pé, “Bí ẹnikẹ́ni kò bá fẹ́ ṣiṣẹ́, kí ó má ṣe jẹun.”

1 Timothy 2:1 Nítorí náà mo gbà yín níyànjú ṣáájú ohun gbogbo, pé kí a máa bẹ̀bẹ̀, kí a máa

gbàdúrà, kí a máa ṣìpẹ̀, àti kí a máa dúpẹ́ nítorí gbogbo ènìyàn. 2:2 Fún àwọn ọba, àti gbogbo

àwọn tí ó wà ni ipò àṣẹ, kí a lè máa lo ayé wa ní àlàáfíà àti ìdákẹ́ jẹ́ẹ́ pẹ̀lú nínú gbogbo ìwà-bí-

Ọlọ́run àti ìwà mímọ́. 2:3 Nítorí èyí dára, ó sì ṣe ìtẹ́wọ́gbà níwájú Ọlọ́run Olùgbàlà wa; 2:4 ẹni tí ó

fẹ́ kí gbogbo ènìyàn ní ìgbàlà kí wọ́n sì wá sínú ìmọ̀ òtítọ́. 2:5 Nítorí Ọlọ́run kan ní ń bẹ, onílàjà

kan pẹ̀lú láàrín Ọlọ́run àti ènìyàn, àní Kristi Jesu ọkùnrin náà.

2 Timothy 2:8 Rántí Jesu Kristi, ti ó jíǹde kúrò nínú òkú, láti inú irú-ọmọ Dafidi gẹ́gẹ́ bí ìyìnrere

mi. 2:9 Nínú èyí tí èmi ń rí ìpọ́njú títí dé inú ìdè bí arúfin; ṣùgbọ́n a kò de ọ̀rọ̀ Ọlọ́run. 2:10 Nítorí

náà mo ń faradà ohun gbogbo nítorí àwọn àyànfẹ́; kí àwọn náà pẹ̀lú lè ní ìgbàlà tí ń bẹ nínú

Kristi Jesu pẹ̀lú ògo ayérayé. (aiōnios g166)

Titus 2:11 Nítorí oore-ọ̀fẹ́ Ọlọ́run tó mú ìgbàlà wà ti fi ara hàn fún gbogbo ènìyàn. 2:12 Ó ń kọ́ wa

láti sẹ́ àìwà-bí-Ọlọ́run àti ìfẹ́kúfẹ̀ẹ́ ayé, kí a sì máa wà ní àìrékọjá, ní òdodo àti ní ìwà-bí-Ọlọ́run ní

ayé ìsinsin yìí, (aiōn g165) 2:13 bí a ti ń wọ́nà fún ìrètí tó ní bùkún, èyí ń ní ìfarahàn ògo Ọlọ́run wa

tí ó tóbi àti Olùgbàlà wa Jesu Kristi. 2:14 Ẹni tí ó fi ara rẹ̀ fún wa láti rà fún ìràpadà kúrò nínú ìwà

búburú gbogbo àti kí ó sì le wẹ̀ àwọn ènìyàn kan mọ́ fún ara rẹ̀ fún ìní ohun tìkára rẹ̀, àwọn tó ń

ní ìtara fún iṣẹ́ rere.

Philemon 1:3 Oore-ọ̀fẹ́ fún un yín àti àlàáfíà láti ọ̀dọ̀ Ọlọ́run Baba wa àti Jesu Kristi. 1:4 Èmi máa

ń dúpẹ́ lọ́wọ́ Ọlọ́run nígbà tí mo bá rántí rẹ nínú àdúrà mi, 1:5 nítorí mo ń gbọ́ nípa ìgbàgbọ́

rẹ nínú Jesu Olúwa àti nípa ìfẹ́ rẹ sí àwọn ènìyàn mímọ́. 1:6 Èmi ń gbàdúrà pé, bí ìwọ ti ń

ṣe alábápín nínú ìgbàgbọ́ rẹ pẹ̀lú àwọn ẹlòmíràn, pé kí ìgbàgbọ́ náà lè mú ọkàn wọn dúró

gbọingbọin, gẹ́gẹ́ bí wọn ti rí àwọn ọ̀rọ̀ ohun rere tí ó ń bẹ nínú ayé rẹ, èyí tí ó ti ọ̀dọ̀ Kristi wá.

1:7 Ìfẹ́ rẹ ti fún mi ní ayọ̀ púpọ̀ àti ìgboyà, nítorí ìwọ, arákùnrin ti tu ọkàn àwọn ènìyàn mímọ́

lára.

Hebrews 1:1 Ní ìgbà àtijọ́, Ọlọ́run bá àwọn baba ńlá wa sọ̀rọ̀ láti ẹnu àwọn wòlíì ní ọ̀pọ̀ ìgbà àti ní

onírúurú ọ̀nà, 1:2 ṣùgbọ́n ní ìgbà ìkẹyìn yìí Ọlọ́run ń bá wa sọ̀rọ̀ nípasẹ̀ Ọmọ rẹ̀ Jesu Kristi, ẹni tí ó

fi ṣe ajogún ohun gbogbo, nípasẹ̀ ẹni tí ó dá gbogbo ayé yìí àti ohun gbogbo tí ń bẹ nínú rẹ̀. (aiōn

g165) 1:3 Ọmọ tí í ṣe ìtànṣán ògo Ọlọ́run àti àwòrán òun tìkára rẹ̀, tí ó sì ń fi ọ̀rọ̀ agbára rẹ̀ mú

ohun gbogbo dúró. Lẹ́yìn tí ó ti ṣe ìwẹ̀nù ẹ̀ṣẹ̀ wa tan, ó wá jókòó ní ọwọ́ ọ̀tún Ọláńlá ní òkè.



James 1:16 Kí a má ṣe tàn yín jẹ, ẹ̀yin ará mi olùfẹ́. 1:17 Gbogbo ẹ̀bùn rere àti gbogbo ẹ̀bùn pípé

láti òkè ni ó ti wá, ó sì sọ̀kalẹ̀ láti ọ̀dọ̀ baba ìmọ́lẹ̀ wá, lọ́dọ̀ ẹni tí kò lè yípadà gẹ́gẹ́ bí òjìji àyídà.

1:18 Ó pinnu láti fi ọ̀rọ̀ òtítọ́ bí wa kí àwa kí ó le jẹ́ àkọ́so nínú ohun gbogbo tí ó dá.

1 Peter 3:18 Nítorí tí Kristi pẹ̀lú jìyà lẹ́ẹ̀kan nítorí ẹ̀ṣẹ̀ wa, olóòótọ́ fún àwọn aláìṣòótọ́, kí a lè mú

wa dé ọ̀dọ̀ Ọlọ́run, ẹni tí a pa nínú ara, ṣùgbọ́n tí a sọ di ààyè nínú ẹ̀mí.

2 Peter 1:3 Bí agbára rẹ̀ bí Ọlọ́run ti fún wa ní ohun gbogbo tí a nílò fún ṣe ti ìyè àti ti ìwà-bí-

Ọlọ́run, nípa ìmọ̀ ẹni tí ó pè wá nípa Ògo àti ìṣeun rẹ̀. 1:4 Nípa èyí tí ó fi àwọn ìlérí rẹ̀ tí ó tóbi

púpọ̀ tí ó ṣe iyebíye fún wa: pé nípa ìwọ̀nyí ni kí ẹ̀yin lè di alábápín nínú àbùdá ti Ọlọ́run, nígbà

tí ẹ̀yin bá ti yọ kúrò nínú ìbàjẹ́ tí ó ń bẹ nínú ayé nípa ìfẹ́kúfẹ̀ẹ́.

1 John 2:1 Ẹ̀yin ọmọ mi ọ̀wọ́n, mo kọ ìwé nǹkan wọ̀nyí sí yín, kí ẹ̀yin má bà á dẹ́ṣẹ̀. Ṣùgbọ́n bí

ẹnikẹ́ni bá sì dẹ́ṣẹ̀, àwa ni alágbàwí lọ́dọ̀ Baba: Jesu Kristi, olódodo nìkan. 2:2 Òun sì ní ètùtù fún

ẹ̀ṣẹ̀ wa, kì í tilẹ̀ ṣe fún tiwa nìkan ṣùgbọ́n fún ẹ̀ṣẹ̀ gbogbo aráyé.

2 John 1:7 Nítorí ẹlẹ́tàn púpọ̀ ti jáde wa sínú ayé, àwọn tí kò jẹ́wọ́ pé Jesu Kristi wá nínú ara. Èyí

ni ẹlẹ́tàn àti aṣòdì sí Kristi.

3 John 1:4 Èmi ni ayọ̀ tí ó tayọ, láti máa gbọ́ pé, àwọn ọmọ mi ń rìn nínú òtítọ́.

Jude 1:3 Ẹ̀yin ọ̀rẹ́ mi tòótọ́, bí ó tilẹ̀ jẹ́ pé èmí ní ìtara láti kọ̀wé sí i yín nípa ìgbàlà tí í ṣe ti

gbogbo ènìyàn, n kò gbọdọ̀ má kọ̀wé sí yín, kí ń sì gbà yín ní ìyànjú láti máa jà fitafita fún

ìgbàgbọ́, tí a ti fi lé àwọn ènìyàn mímọ́ lọ́wọ́ ní ẹ̀ẹ̀kan ṣoṣo. 1:4 Nítorí àwọn ènìyàn kan ń bẹ tí

wọ́n ń yọ́ wọlé, àwọn ẹni tí a ti yàn láti ìgbà àtijọ́ sí ẹ̀bi yìí, àwọn aláìwà-bí-Ọlọ́run, tí ń yí oore-

ọ̀fẹ́ Ọlọ́run wa padà sí wọ̀bìà, tí wọn sì ń sẹ́ Olúwa wa kan ṣoṣo náà, àní, Jesu Kristi Olúwa.

Revelation 3:19 Gbogbo àwọn ti èmi bá fẹ́ ni èmi ń bá wí, tí mo sì ń nà: nítorí náà, ní ìtara, kì ìwọ

sì ronúpìwàdà. 3:20 Kíyèsi i, èmi dúró ni ẹnu ìlẹ̀kùn, èmi sì ń kànkùn, bí ẹnikẹ́ni bá gbọ́ ohun mi,

tí ó sì ṣí ìlẹ̀kùn, èmi yóò sì wọlé tọ̀ ọ́ wá, èmi yóò sì máa bá a jẹun, àti òun pẹ̀lú mi. 3:21 Ẹni tí ó bá

ṣẹ́gun ni èmi yóò fi fún láti jókòó pẹ̀lú mi lórí ìtẹ́ mi, bí èmi pẹ̀lú ti ṣẹ́gun, tí mo sì jókòó pẹ̀lú

Baba mi lórí ìtẹ́ rẹ̀. 3:22 Ẹni tí ó bá létí, kí ó gbọ́ ohun tí Ẹ̀mí ń sọ fún àwọn ìjọ.”



Reader's Guide
Yorùbá at AionianBible.org/Readers-Guide

The Aionian Bible republishes public domain and Creative Common Bible texts that are
100% free to copy and print. The original translation is unaltered and notes are added
to help your study. The notes show the location of eleven special Greek and Hebrew
Aionian Glossary words to help us better understand God’s love for individuals and for
all mankind, and the nature of afterlife destinies.

Who has the authority to interpret the Bible and examine the underlying Hebrew and
Greek words? That is a good question! We read in 1 John 2:27, “As for you, the
anointing which you received from him remains in you, and you do not need for anyone
to teach you. But as his anointing teaches you concerning all things, and is true, and is
no lie, and even as it taught you, you remain in him.” Every Christian is qualified to
interpret the Bible! Now that does not mean we will all agree. Each of us is still growing
in our understanding of the truth. However, it does mean that there is no infallible
human or tradition to answer all our questions. Instead the Holy Spirit helps each of us
to know the truth and grow closer to God and each other.

The Bible is a library with 66 books in the Protestant Canon. The best way to learn
God’s word is to read entire books. Read the book of Genesis. Read the book of
John. Read the entire Bible library. Topical studies and cross-referencing can be
good. However, the safest way to understand context and meaning is to read whole
Bible books. Chapter and verse numbers were added for convenience in the 16th
century, but unfortunately they can cause the Bible to seem like an encyclopedia. The
Aionian Bible is formatted with simple verse numbering, minimal notes, and no cross-
referencing in order to encourage the reading of Bible books.

Bible reading must also begin with prayer. Any Christian is qualified to interpret the
Bible with God’s help. However, this freedom is also a responsibility because without
the Holy Spirit we cannot interpret accurately. We read in 1 Corinthians 2:13-14, “And
we speak of these things, not with words taught by human wisdom, but with those
taught by the Spirit, comparing spiritual things with spiritual things. Now the natural
person does not receive the things of the Spirit of God, for they are foolishness to him,
and he cannot understand them, because they are spiritually discerned.” So we cannot
understand in our natural self, but we can with God’s help through prayer.

The Holy Spirit is the best writer and he uses literary devices such as introductions,
conclusions, paragraphs, and metaphors. He also writes various genres including
historical narrative, prose, and poetry. So Bible study must spiritually discern and
understand literature. Pray, read, observe, interpret, and apply. Finally, “Do your best to
present yourself approved by God, a worker who does not need to be ashamed,
properly handling the word of truth.” 2 Timothy 2:15. “God has granted to us his precious
and exceedingly great promises; that through these you may become partakers of the
divine nature, having escaped from the corruption that is in the world by lust. Yes,
and for this very cause adding on your part all diligence, in your faith supply moral
excellence; and in moral excellence, knowledge; and in knowledge, self-control; and in
self-control patience; and in patience godliness; and in godliness brotherly affection;
and in brotherly affection, love. For if these things are yours and abound, they make you
to be not idle nor unfruitful to the knowledge of our Lord Jesus Christ,” 2 Peter 1:4-8.



Glossary
Yorùbá at AionianBible.org/Glossary

The Aionian Bible un-translates and instead transliterates eleven special words to help
us better understand the extent of God’s love for individuals and all mankind, and the
nature of afterlife destinies. The original translation is unaltered and a note is added to
64 Old Testament and 200 New Testament verses. Compare the meanings below to
the Strong's Concordance and Glossary definitions.

Abyssos g12
Greek: proper noun, place
Usage: 9 times in 3 books, 6 chapters, and 9 verses
Meaning:

Temporary prison for special fallen angels such as Apollyon, the Beast, and Satan.

aïdios g126
Greek: adjective
Usage: 2 times in Romans 1:20 and Jude 6
Meaning:

Lasting, enduring forever, eternal.

aiōn g165
Greek: noun
Usage: 127 times in 22 books, 75 chapters, and 102 verses
Meaning:

A lifetime or time period with a beginning and end, an era, an age, the completion
of which is beyond human perception, but known only to God the creator of the aiōns,
Hebrews 1:2. Never meaning simple endless or infinite chronological time in Greek
usage. Read Dr. Heleen Keizer and Ramelli and Konstan for proofs.

aiōnios g166
Greek: adjective
Usage: 71 times in 19 books, 44 chapters, and 69 verses
Meaning:

From start to finish, pertaining to the age, lifetime, entirety, complete, or even
consummate. Never meaning simple endless or infinite chronological time in Koine
Greek usage. Read Dr. Heleen Keizer and Ramelli and Konstan for proofs.

eleēsē g1653
Greek: verb, aorist tense, active voice, subjunctive mood, 3rd person singular
Usage: 1 time in this conjugation, Romans 11:32
Meaning:

To have pity on, to show mercy. Typically, the subjunctive mood indicates possiblity,
not certainty. However, a subjunctive in a purpose clause is a resulting action as certain
as the causal action. The subjunctive in a purpose clause functions as an indicative,
not an optative. Thus, the grand conclusion of grace theology in Romans 11:32 must be
clarified. God's mercy on all is not a possibility, but a certainty. See ntgreek.org.



Geenna g1067
Greek: proper noun, place
Usage: 12 times in 4 books, 7 chapters, and 12 verses
Meaning:

Valley of Hinnom, Jerusalem's trash dump, a place of ruin, destruction, and
judgment in this life, or the next, though not eternal to Jesus' audience.

Hadēs g86
Greek: proper noun, place
Usage: 11 times in 5 books, 9 chapters, and 11 verses
Meaning:

Synonomous with Sheol, though in New Testament usage Hades is the temporal
place of punishment for deceased unbelieving mankind, distinct from Paradise for
deceased believers.

Limnē Pyr g3041 g4442
Greek: proper noun, place
Usage: Phrase 5 times in the New Testament
Meaning:

Lake of Fire, final punishment for those not named in the Book of Life, prepared for
the Devil and his angels, Matthew 25:41.

Sheol h7585
Hebrew: proper noun, place
Usage: 66 times in 17 books, 50 chapters, and 64 verses
Meaning:

The grave or temporal afterlife world of both the righteous and unrighteous,
believing and unbelieving, until the general resurrection.

Tartaroō g5020
Greek: proper noun, place
Usage: 1 time in 2 Peter 2:4
Meaning:

Temporary prison for particular fallen angels awaiting final judgment.

Destiny
Yorùbá at AionianBible.org/Destiny

The Aionian Bible shows the location of eleven special Greek and Hebrew Aionian
Glossary words to help us better understand God’s love for individuals and for all
mankind, and the nature of after-life destinies. The underlying Hebrew and Greek
words typically translated as Hell show us that there are not just two after-life destinies,
Heaven or Hell. Instead, there are a number of different locations, each with different
purposes, different durations, and different inhabitants. Locations include 1) Old
Testament Sheol and New Testament Hadēs, 2) Geenna, 3) Tartaroō, 4) Abyssos, 5)
Limnē Pyr, 6) Paradise, 7) The New Heaven, and 8) The New Earth. So there is reason
to review our conclusions about the destinies of redeemed mankind and fallen angels.

The key observation is that fallen angels will be present at the final judgment, 2 Peter
2:4 and Jude 6. Traditionally, we understand the separation of the Sheep and the
Goats at the final judgment to divide believing from unbelieving mankind, Matthew
25:31-46 and Revelation 20:11-15. However, the presence of fallen angels alternatively
suggests that Jesus is separating redeemed mankind from the fallen angels. We do
know that Jesus is the helper of mankind and not the helper of the Devil, Hebrews 2.
We also know that Jesus has atoned for the sins of all mankind, both believer and
unbeliever alike, 1 John 2:1-2. Deceased believers are rewarded in Paradise, Luke
23:43, while unbelievers are punished in Hades as the story of Lazarus makes plain,
Luke 16:19-31. Yet less commonly known, the punishment of this selfish man and all
unbelievers is before the final judgment, is temporal, and is punctuated when Hades is
evacuated, Revelation 20:13. So is there hope beyond Hades for unbelieving mankind?
Jesus promised, “the gates of Hades will not prevail,” Matthew 16:18. Paul asks,
“Hades where is your victory?” 1 Corinthians 15:55. John wrote, “Hades gives up,”
Revelation 20:13.

Jesus comforts us saying, “Do not be afraid,” because he holds the keys to unlock
death and Hades, Revelation 1:18. Yet too often our Good News sounds like a warning
to “be afraid” because Jesus holds the keys to lock Hades! Wow, we have it backwards!
Hades will be evacuated! And to guarrantee hope, once emptied, Hades is thrown into
the Lake of Fire, never needed again, Revelation 20:14.

Finally, we read that anyone whose name is not written in the Book of Life is thrown
into the Lake of Fire, the second death, with no exit ever mentioned or promised,
Revelation 21:1-8. So are those evacuated from Hades then, “out of the frying pan, into
the fire?” Certainly, the Lake of Fire is the destiny of the Goats. But, do not be afraid.
Instead, read the Bible's explicit mention of the purpose of the Lake of Fire and the
identity of the Goats, “Then he will say also to those on the left hand, ‘Depart from me,
you cursed, into the consummate fire which is prepared for... the devil and his angels,’”
Matthew 25:41. Bad news for the Devil. Good news for all mankind!

Faith is not a pen to write your own name in the Book of Life. Instead, faith is the
glasses to see that the love of Christ for all mankind has already written our names in
Heaven. “If the first fruit is holy, so is the lump,” Romans 11:16. Though unbelievers will
suffer regrettable punishment in Hades, redeemed mankind will never enter the Lake of
Fire, prepared for the devil and his angels. And as God promised, all mankind will
worship Christ together forever, Philippians 2:9-11.

